
Istigh an
tseachtain

seo – 
Ná caill é

ANAILÍS

Cleamhnas
Nuachta
Gaeilge nó
Bás RnaG?
Eoin Ó Murchú,
Iar-Eagraí Polaitíochta
Raidió na Gaeltachta

AR an gcéad fhéachaint,
cheapfaí gur ciallmhar an
rud é seirbhísí nuachta
Raidió na Gaeltachta ,
TG4 agus Nuacht RTÉ a
chónascadh, ach má
scrúdaítear an moladh go
géar is léir gur droch-
chinneadh atá ann a
dhéanfaidh dochar as
cuimse do Raidió na
Gaeltachta agus do chúis
na Gaeilge araon sa
deireadh.

Cén fáth? 
Creidim go

mbraitheann athb-
heochan na Gaeilge ar an
nGaeltacht.  Is sa
nGaeltacht a labhraítear
an teanga go nádúrtha,
cé go bhfuil sí ag dul i
meath ansin i gcónaí,
agus is ann atá traidisiún
na teanga agus traidisiún
na saíochta a bhaineann
léi beo.

Sa gcomhthéacs sin, tá
rólanna difriúla ag RnaG
agus ag TG4.  Tá TG4 ann
le freastal ar an nGaeilge,
í a chur ar fáil go beo don
tír ar fad, í a fhorbairt don
tír ar fad, agus le cabhrú
leo siúd atá ar bheagán
Gaeilge nó a bhfuil a
gcuid Gaeilge ligthe i
leathdhearmad acu.

Ach tá RnaG ann le
freastal ach go háirithe ar
an nGaeltacht.  

Fuil, Foréigean agus
Fuarchúiseachas
Fear dúnmharaithe i mBÁC i lár an lae
Lenár dtuairisceoir i mBaile Átha Cliath

TÁ fuil agus foréigean ar ais arís ar
shráideanna Bhaile Átha Cliath tar éis
gur dúnmharaíodh an Poblachtánach,
Alan Ryan, 32 bliain d’aois as Domh-
nach Míde i mBaile Átha Cliath Dé
Luain..  

Gortaíodh fear eile, nár ainmníodh
go fóill, agus tá in Ospidéal Beaumont
tar éis gur caitheadh sa chos é. 

Tuigtear do Ghaelscéal gurb as
Sligeach an fear sin agus go raibh an
tríú fear ann ach gur éirigh leis éalú ó na
piléir taobh thiar de charr a bhí garr dó.

Ba bhaill iad an triúr fhear den
eagraíocht pholaitiúil poblachtach 32

County Sovereignity Movement,
eagraíocht atá aitheanta as an nasc
díreach a bhí acu leis “an bhFíor IRA”
mar a bhaist na meáin chumarsáide
orthu. 

Bhain an fear a maróidh, Alan Ryan,
clú amach dó féin tar éis gur gabhadh é
ag campa traenála de chuid an RIRA sa
bhliain 2001.

In agallamh eisiach le Gaelscéal, thug
foinse atá gar do theaghlach Uí Riain le
fios gur “i ngeall ar an seasamh
frithdhrugaí a ghlac Alan gur maraíodh
é. Níor ól sé fiú. Ba dhuine thar a bhei-
th polaitiúil é ach ba dhuine deas

Samhail Nua Mhaoinithe
diúltaithe 100% 
3,000 aighneacht i gcoinne na Samhla

Anton Mac Cába

DÉ Luain na seachtaine seo, d’eisigh
Foras na Gaeilge Tuarascáil
Chríochnúil ón bpróiséas comhair-
liúcháin ar an tSamhail Nua Maoinithe
(SNM), an plean maoinithe a bhí molta
acu d’eagrais Ghaeilge. 

Níor chuir scríbhneoirí na tuarascála,
Seirbhísí Pleanála Teanga, fiacail ann:
sa phróiseas, dhiúltaigh beagnach
achan ceann den 3,000 aighneacht don
SNM.

Thosaigh sin leis na heagrais: “Is léir
ón aiseolas go bhfuil an earnáil, bea-
gnach ina hiomláine, go mór in
aghaidh na SNM. 

“Deir ionadaithe agus baill na n-
eagras nach bhfuil siad in aghaidh
athbhreithniú agus athstruchtúrú na
hearnála ach go mbeadh aon ath-
choimriú bunaithe ar thorthaí taighde
proifisiúnta bunaithe ar dhea-chleach-
tais na pleanála teanga seachas ath-
struchtúrú agus cónascadh mar a
bheadh san earnáil ghnó phríob-
háideach.”

Dheimhnigh an Tuarascáil go bhfuil
fadhb leis an gcaidreamh idir na hea-
grais Ghaeilge agus an Foras: “Chomh
maith leis sin, is léir go bhfuil easpa
muiníne sna próisis agus táthar den

Breandán Mac Donnacha, Cloch Mór, Stephen Ó Conaire, Cor na Rón agus Gráinne Nic Iomaire,
Doire Choill, a thosaigh sa chéad bhliain i gColáiste Cholm Cille in Indreabhán ag tnúth go mór le
Gaelscéal a léamh sa rang gach seachtain agus ag baint úsáide as an ábhar ar líne lena mion-
ríomhairí ag www.oideachas.gaelsceal.ie [PIC : Christina Nic Dhonnacha]

www.oideachas.gaelsceal.ie
Gaelscéal ar Scoil

Gaelscéal ar Scoil ar Scoil ar ais!
I mbliana : 

• Le tacaíocht ón gComhairle Um Oideachas 
Gaeltachta agus Gaelscolaíocht, beidh fáil ag 
múinteoirí ar bhunachar sonraí d’ábhar oideachais 
bhreise ag www.oideachas.gaelsceal.ie , áis chun 
tacú agus forbairt a dhéanamh ábhar cosúil leis an 
nGaeilge, OSSP agus OSPS.

• Beidh neart ábhair ar fáil san fhorlíonadh gach 
seachtain do rang Gaeilge na hArdteistiméireachta 
agus an Teastais Shóisearaigh mar aon le Comhairle 
Gairmthreorach.. 

• Beidh ábhar tacaíochta ó Comhar na Múinteoirí 
Gaeilge ann do mhúinteoirí gach seachtain, agus 

• Beidh síntiúis ar fáil ag múinteoirí agus ag daltaí ar 
phraghas íseal speisialta. 

A gcéad lá i gColáiste Cholm Cille

Aistriúcháin
ó Bhéarla na 
leabhair is
mó díola i
nGaeilge

L. 6

Aimsir na
Ronnach - 
Cócaireacht
le Máirín Uí
Chomáin 

L. 26

NUACHTNÁISIÚNTA

Oifig an 
Spidéil: 

00353-91-897766

Ciarán Dunbar 
Eagarthóir

ciaran.dunbar@gaelsceal.ie

Colm Ó Broin
Iriseoir

colm.obroin@gaelsceal.ie

Caroline Ní Chualáin
Oideachais

scoil@gaelsceal.ie

Gráinne McElwain
Spóirt

grainne.mcelwain@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Baineann Gaelscéal úsáid  as Gaelspell agus
Ceart, bogearraí a chabhraíonn le litriú agus
gramadach na Gaeilge, www.cruinneog.com

SNM diúltaithe 100% 
Ar lean ó leathanach a hoan

tuairim nár éisteadh lena gcuid
tuairimí sa chéad dá bhabhta
den phróiseas comhairliúcháin. 

Bhí an tuairim ag freagróirí sa
babhta comhairliúcháin seo go
raibh punann scéimeanna na
SNM amháin le plé agus nach
raibh aon mhalairt rogha eile
ann. … 

“Tá na freagróirí den tuairim
nach dtuigeann Foras na
Gaeilge an obair a bhí ar bun
acu, na sainscileanna atá acu,
ná ról, líon agus tábhacht na n-
oibrithe deonach sna heagrais.”

Tá na fadhbanna maidir le
caidreamh idir Foras agus
earnáil ag leanúint leo, dar leis

an Tuarascáil. De bharr na staire
eatarthu “tá easpa muiníne le
brath sa phróiseas an uair seo
agus nár leanadh an próiseas
cuí sa chéad dá chomhair-
liúchán agus dá bhrí sin nach
rabhadar bailí.”

Is léir, ach go háirithe, gur
thug scríbhneoirí na tuarascála
cluas éisteachta d’aighneachtaí
a rinne eagrais ó Thuaidh. B’iad
na heagrais Thuaisceartacha,
ach go háirithe, a bhí buartha.
Luaitear an difear idir an dá
dhlínse sa tír. Luaitear aigh-
neacht a rinne Iontaobhas
Ultach, inar dúradh nár comh-
líonadh próiséas cuí de réir
treoirlínte an Fheidhmeannais
ó Thuaidh.

Cuirtear san áireamh moltaí
a rinne an Comhchoiste um
Chomhshaol, Iompar, Cultúr
agus Gaeltacht, gur gá fos-
taíocht leanúnach le saintaithí
na mball agus na bhfostaithe a
choinneáil.

San am céanna, deimhníonn
an tuarascáil go bhfuil na hea-
grais bhunmhaoinithe sásta
glacadh le hathrú, comhoibriú
idir na heagrais san áireamh.
Scríobh 16 den 19 eagras go
hoscailte go raibh. Níor dhúirt
ceann ar bith gur cheart do
chúrsaí fanacht mar atá.

Cinnte, tá bóthar fada roimh
an bhForas le scéim a bheidh
inghlactha ag na -eagrais a chur
le chéile.

Fuil, Foréigean agus
Fuarchúiseachas
Ar lean ó leathanach a hoan

béasach cairdiúil é ag an am céan-
na. Is mar sin a chuireadh aon
duine a raibh aithne acu air síos
air.”

Ag 3.30 sa tráthnóna Dé Luain ,
agus daltaí scoile an cheantair ar a
slí abhaile ón scoil, a tharla an t-
ionsaí gunna a gar do theach Uí
Riain i gCluain Ghrífín atá suite i
dtuaisceart Chontae Bhaile Átha
Cliath. 

De réir tuairisce ó mhúinteoir
scoile amháin, “Chuala mé na
piléir á scaoileadh. Caithfear gur
scaoileadh lán piléarlainne faoi.
Ní raibh ach cúpla soicind imithe
nuair a chonaic mé beirt fhear ag
tabhairt a gcosa leo suas an bóthar
i dtreo cairr”.

Dúirt buachaill óg dhá bhliain
deag d’aois go raibh sé taobh leis
an ionsaí i bpáirc do chláir scátála
le hógánach eile, nuair a chuala sé
ocht bpiléar á scaoileadh agus go
raibh neart screadanna agus
ruaille buaille le cloisteáil ina dhi-
aidh.

Thóg sé deich nóiméad ar an

lucht leighis láthair na coire a
bhaint amach. Bhí piléar sa
cheann faighte ag Alan agus
tógadh chun na hospidéil é, áit a
fuair sé bás tamaill ina dhiaidh.
D’fhan na paraimhíochaineoirí/
lucht leighis leis an bhfear eile air
ar feadh breis agus 25 nóiméad
sular thógadar chun na hospidéil
é.

Dúirt bean amháin a bhí i
láthair go raibh ‘atmaisféir
fuarchúiseach’ i measc na
gcomharsan a chruinnigh thart in
ainneoin go raibh an chosúlacht
air go raibh beirt fhear ina luí
marbh ar thaobh an bhóthair.”

Chuir na gaolta i leith na nGar-
daí go raibh a fhios acu go maith
cé a bhí taobh thiar den dún-
mharú agus gur lig siad don ionsaí
tarlú. 

De réir na foinse céanna sin atá
gar don teaghlach “Bhí faireachas
24 uair a chloig a dhéanamh ar
theach Uí le tamall anuas. Stop na
Gardaí é ceithre huaire a chloig
roimh an ionsaí. An t-aon cheist
atá agamsa ná cár imigh na Gar-
daí?

Tuigtear do Ghaelscéal gur seo-
ladh litreacha chuig tithe áirithe sa
cheantar ó dhream á maígh gur ag
gníomhú thar ceann “an Fhíor-
IRA” a bhí siad. Sna litreacha sin,
tugadh foláireamh deireadh a
chuir le gach aon bhaint a bhí acu
le déileáil drugaí.

I mí Meán Fómhair 2011, dún-
mharaíodh an mangaire cáiliúil
drugaí ar a dtugtaí “An Panda” san
eastát tithíochta céanna. Bhí ról
lárnach aige in iompórtáil lastas
mór drugaí as tíortha thar lear.
Chuaigh neart mangairí eile i
bhfolach toisc eagla a bheith
orthu go raibh tuilleadh ionsaithe
ag teacht.

Ó shin i leith, tá cúrsaí sách
ciúin ach anois le dúnmharú
dhuine aitheanta as teaghlach
mór Poblachtach a raibh naisc
láidre aige le drong armtha is beag
féidearthacht eile atá ann ach go
mbeadh tuilleadh fola, foréigin
agus fuarchúise le theacht.

Agus Gaelscéal ag dul i gcló, tá
sé á thuairisciú go gcreideann na
Gardaí gur ‘fear gunna gairmiúil’ a
scaoil faoi Ryan. Comhdháil faoin léitheoireacht ach

ceisteanna faoi choimisiúin leabhra
Máirtín Ó Catháin

BEIDH foilsitheoirí agus scríb-
hneoirí Gaeilge ag coinneáil
súil ar leide ar bith a bheadh ar
fáil faoina bhfuil in ndán do
Scéim na gCoimisiún ag
comhdháil faoin téama
Léitheoireacht na Gaeilge níos
deireannaí an mhí seo. 

Tá an chomhdháil seo á
reáchtáil faoi scáth Chlár na
Leabhar Gaeilge atá in earnáil
Fhoras na Gaeilge. 

Beidh an chomhdháil seo ar
bun san Ionad Comhdhála i
Marino ar an 21 agus an 22
Meán Fómhair. 

Dúirt Róisín Ní Mhianáin,
atá i mbun eagrúcháin ar an
gcomhdháil go mbaineann an
ócáid leis an stráitéis don
litríocht Ghaeilge atá le n-

ullmhú i bhForas na Gaeilge. 
D’fhéadfadh na moltaí a

thiocfaidh chun cinn ag an
gcomhdháil seo a bheith ina
gcuid den stráitéis litríochta
amach anseo. 

Idir an dá linn, ní mo ná
sásta atá roinnt foilsitheoirí
faoin éiginnteacht atá ann faoi
scéim na leabhar Gaeilge. 

Dúirt urlabhraí atá bain-
teach le Clár na Leabhar
Gaeilge an tseachtain seo nach
bhfuil a fhios  go barainneach
cén uair a fhógrófar scéim
coimisiúnaithe arís; d’fhéad-
fadh sé gur in 2012 é, a dúradh.  

Tugadh tuairisc do
Ghaelscéal níos túisce i
mbliana gur ar éigin a bheadh
scéim coimisiúnaithe ann i
mbliana agus is cosúil anois
nach mbeidh.  Bhíodh

suimeanna airgid á dtabhairt
do scríbhneoirí as saothair
Ghaeilge go bliantúil le
scaitheamh maith de bhlianta
roimhe seo. 

Is cosúil go mbeidh lucht
Chlár na Leabhar Gaeilge agus
Foras na Gaeilge ag scrúdú
bealaí anois le theacht ar
léitheoirí ar an ríomhaire, mar
shampla amháin, agus ag iar-
raidh béim a dhíriú ar ábhair a
mheallfadh pobal na linne seo. 

Tá sin follasach ó chlár na
comhdhála i Marino. Is é an
tAire Stáit Gaeltachta, Donn-
cha Mac Fhionnlaoich, a
osclóidh an ócáid go hoifigiúil. 

Ní bheidh aon táille le n-íoc.
Is féidir le daoine ar mian leo
freastal ar an gcomhdháil
foirm chlárúcháin a fháil ar an
ngréasán seo: www.leabhar.ie

Eimear Ní Chonaola and Mairéad Ní Chuaig ag seoladh Sceideal an Fhomháir de chuid TG4 le déanaí.

Cúrsa

DEISEANNA OIBRE DEN SCOTH LEIS AN
AONTAS EORPACH DO CHÉIMITHE LE GAEILGE

• Ard-Dioplóma sa Dlítheangeolaíocht agus san Aistriúchán Dlíthiúil.

• Ard-Dioplóma san Aistriúchán Dlíthiúil.

Earcaíonn an tAontas Eorpach aistritheoirí agus dlítheangeolaithe go tráth rialta. Tá ganntanas
ar an AE faoi láthair maidir le haistritheoirí dlíthiúla agus dlítheangeolaithe1 le Gaeilge.
Deireadh Fómhair 2012 - Bealtaine 2013 tairgfidh Óstaí an Rí cúrsaí páirtaimseartha ardleibhéil
chun rannpháirtithe a chumasú le cur isteach ar fholúntais mar aistritheoirí dlíthiúla le Gaeilge
agus dlítheangeolaithe le Gaeilge le hInstitiúidí an AE.
Seasfaidh na cáilíochtaí seo freisin don té ar suim leis fostaíocht taobh amuigh d’Institiúidí an
AE. Tá maitheamh táillí ar fáil do dhaoine a bhfuil deacrachtaí airgeadais acu. Ní gá cáilíocht sa
Dlí don chúrsa san Aistriúchán Dlíthiúil.
Reáchtálfar scrúdú iontrála in Óstaí an Rí, Sráid Henrietta, Baile Átha Cliath 1 Dé Céadaoin 19
Meán Fómhair 2012 6pm-7pm. Caithfidh foirmeacha iarratais ar áiteanna ar na cúrsaí a bheith
istigh faoin Aoine an 14 Meán Fómhair 2012. 

Foirmeacha iarratais & tuilleadh eolais ar fáil ag 
http://www.kingsinns.ie/gaeilge.htm

agus ó : dmaccarthaigh@kingsinns.ie 087-2368364.
Cuireann an Roinn Ealaíon Oidhreachta agus Gaeltachta tacaíocht ar fáil don dá chúrsa seo.

1.   Daoine, a bhfuil cáilíocht ghairmiúil sa dlí nó céim sa dlí acu, a dheimhníonn go bhfuil leaganacha éagsúla
d’achtachán i dteangacha éagsúla ag teacht lena chéile.

Ar lean ó leathanacht a hoan

SEA, cainteoirí dúchasacha
Gaeltachta atá i bhformhór
d’fhoireann an stáisiúin, agus
ciallaíonn sin go mbíonn
dearcadh agus tuiscint
mhuintir na Gaeltachta chun
tosaigh i gcónaí i ngnéch-
larácha agus i gcláracha
nuachta araon.

Tá Raidió na Gaeltachta ar
an saol de bharr na hagóide a
rinne Gluaiseacht Chearta
Sibhialta na Gaeltachta sna
Seascaidí agus sna
Seachtóidí.  

Ní hé ‘mháthairchomh-
lacht’ RTÉ a chuir ar bun é
ach daoine a shiúil, a labhair,
a ghríosaigh agus a vótáil.

Tá áit ann do dhaoine nach
as an nGaeltacht iad – go
deimhin ní de bhunadh na
Gaeltachta mé féin – ach tá an
Ghaeltacht mar ‘cheann-
cheantar’ Gaeilge na tíre sa
gcaoi chéanna go bhfuil Baile
Átha Cliath mar ‘cheann-
cheantar’ Béarla ag an tír.

Is é sin, ní aistriúchán ó
Bhéarla is cóir a bheith in
obair RnaG ach léargas
difriúil.

Is éard atá beartaithe anois
ná go gcaillfeadh RnaG a
seirbhísí difriúla neamh-
spleácha féin.  In aon chó-
nascadh, is láidre an guth a
bhíonn ag an teilifís ná ag an
raidió, agus ní fhágfar ag
RnaG ach seirbhísí teoranta

áitiúla agus tiocfaidh an
nuacht náisiúnta agus
idirnáisiúnta ó rannóg
aistriúcháin RTÉ.

Céim eile siar do RnaG.
Nuair a ceapadh mise mar

Eagraí Polaitíochta in 1994,
theastaigh ó Thomás Rua
Mac Con Iomaire – a bhí ina
stiurthóir nuachta ag an am –
go mbeadh a ghuth féin ag an
stáisiún: go gcuirfeadh muid
ár dtaithí féin agus ár dtu-
iscint féin ar fáil dár bpobal
féin.  Sheas ceannaire na
linne, Pól Ó Gallchóir, leis sin.

Mhéadaigh Pól, agus
Tomas mar Cheannaire ina
dhiaidh, na huaireannta
craolta ag an stáisiún agus
cruthaíodh fíor-stáisiún
náisiúnta dhe.  Agus RTÉ?
Bhuel thapaigh siadsan an
deis le Gaeilge a dhíbirt ó
Radio One agus ó theilifís
RTÉ One – an Ghaeilge a chur
sa gcupard.

Tá Raidió na Gaeltachta
chun tosaigh i rannóg amháin
ag RTÉ, ámh – agus sin é ran-
nóg na gciorruithe.

Ón gcéad lá, rinneadh idird-
healú in aghaidh fhoireann
Raidió na Gaeltachta maidir le
pá agus coinníollacha oibre
de.  Anois féin, tá rátaí pá
RnaG ar an meán 10% níos lú
ná pá na ndaoine a dhéanann
an obair chéanna i Radio One
an Bhéarla.  Bíonn níos lú
daoine ag obair in RnaG le
huair an chloig craolta a chur

amach. Mar sin, tá an
táirgeacht níos fearr agus an
pá níos measa sa stáisiún sin.

Ní ceist airgid í seo ag
deireadh thiar, cé go mbeadh
sé go deas airgead breise a
fháil, ach ceist stádais.  Agus
ní aithníonn RTÉ go bhfuil an
stádas céanna ag RnaG agus
atá ag an raidió Béarla.  Níl
aon chomhionannas ann.

Ná níl chomhionannas ann
nuair atá ciorruithe le
déanamh.  Le cheithre bliana
anuas, ó thosaigh RTÉ ag
gearradh siar, tá os cionn 20%
den fhoireann imithe as RnaG
agus níor ceadaíodh éinne a
earcú ina n-áit. Sin i bhfad
níos mó ná aon tseirbhís eile
de chuid RTÉ.  Ó thaobh
bhuiséad an stáisiúin de, níl
ach €750,000 fágtha anois in
aghaidh na bliana le
caitheamh ar chláracha.
Téann an chuid eile ar phá
agus riarachán.

Ciallaíonn sé sin nach féidir
cláracha fiosraithe a
dhéanamh, nó cláracha fais-
néise agus tá gearradh siar
mor ar fhreastal ar chluichí
spóirt de chuid na Gaeltachta.

Agus má cheanglaítear an
tseirbhís le TG4 agus Nuacht
RTÉ, beidh a bhfuil fágtha ag
RnaG ag fanacht ag deireadh
na scuaine le maoiniú.

Maidir le foireann, níor
earcaíodh aon duine nua le
seacht mbliain in RnaG. Níl
daoine nua óga ag tíocht

Cleamhnas Nuachta
Gaeilge nó Bás RnaG?

Stráitéis nua cosanta pobail le seoladh go gairid
Máirtín Ó Catháin 

SEOLFAR scéim nua le cosaint
bhreise ó choirpigh a thabhairt
i bpobail ar fud na tíre an mhí
seo chugainn. 

Tá an eagraíocht Muintir na
Tíre bainteach leis an iarracht
seo. 

Tá comhráití ar bun freisin le
hinstitiúid airgeadais faoi tha-
caíocht airgid le haghaidh na
scéime cosanta pobail.

Tuigtear go gcuirfear córas
teagmhála idir an feachtas
Faire Pobail agus na Gardaí ar
bhun níos eagraithe ná mar a
bhíodh sé roimhe seo. 

Sa gcás agus go gcuirtear
tuairisc chuig Stáisiún Gardaí
faoi rud éicint a bheadh ina
údar imní i gcomharsanacht
éicint, féadfaidh na Gardaí
teachtaireacht téacs a chuir
chuig ceannasaí an chumainn
Faire Pobail sa gceantar sin. 

Cuirfidh an ceannasaí an
teachtaireacht sin ar aghaidh

ansin chuig baill na hea-
graíochta go háitiúil.  Táthar ag
súil go gcuideodh córas
teagmhála mar seo le sábháil-
teacht an phobail.  

Níl socrú iomlán déanta fós
faoin gceangal a bheidh ag
institiúid airgeadais leis an
bhfeachtas seo ach tá caint ann
go n-íocfaidís as costas
teileafóin do chaon ghrúpa
agus costas téacsanna ar fud
na tíre.  Beidh an tAire Dlí agus
Cirt, Alan Shatter, ag seoladh
an chórais nua an mhí seo
chugainn. 

Idir an dá linn, tá Muintir na
Tíre ag moladh gur cheart do
ghrúpaí pobail féachaint le
háiteacha a chur ar fáil do
sheirbhísí na nGardaí i
gceantracha ina ndúntar
Stáisiúin Gardaí. 

Dúirt Bernard Carney, atá
ina eagraí pobail ag Muintir na
Tíre i gcontaetha i gCúige
Chonnacht agus i lár na tíre, go
bhfuil sampla dó seo in

Uachtar Thíre i gContae Ros
Comáin cheana féin. Dúnadh
an stáisiún Gardaí ansin ach tá
áit ag na Gardaí sa halla áitiúil
agus tagann siad ann uair sa
tseachtain.  Tá cúpla áit eile i
Ros Comáin ag iarraidh an rud
céanna a dhéanamh. 

“Tá feachtas láidir curtha
suas ag Muintir na Tíre ag iar-
raidh go gcoinneofaí stáisiúin
oscailte,” a dúirt an tUasal Car-
ney, “ach sa gcás agus nach n-
éireoidh linn in áiteacha, teas-
taíonn beart éicínt eile.” 

Dúirt Bernard Carney go
bhfuil Ceannfoirt na nGardaí
sásta comhoibriú le socruithe
mar atá in Uachtar Thíre. 

In 1985 a bhunaigh Muintir
na Tíre an córas Faire Pobail
agus dúirt Bernard Carney go
bhfuil sé níos tábhachtaigh ná
ariamh anois go neartófaí na
grúpaí seo ar fud na tíre agus
go ndéanfaí ceangal leis na
Gardaí sa stráitéis nua atá le
fógairt go gairid.  

isteach, agus má leantar leis
sin caithfidh go rachaidh an
tseirbhís chun donais agus as
dáta.  Nuair a imíonn duine
fágtar an post sin gan líon-
adh.

Meath, meath agus síor-
mheath atá in ann don
stáisiún mura gcuirtear stop
leis seo.

Agus mura gcuirtear stop
leis an meath, níl in ndán don
stáisiún ach an bás – easpa
daoine, easpa maoinithe,
easpa smaointe úra.

Nuair a chuirtear na fíricí
sin taobh le plean eile an rial-
tais an daonlathas a dhíbirt as
Údarás na Gaeltachta trí
thoghcháin a chealú – bearta
a shábhálfaidh cúg mhilliún
shuaracha euro – feicfimid
lámh tachta na Gaeilge ag
rialtas a mhaíonn a ngrá don
teanga.

Mo léan, mar a dúirt
Máirtín Ó Cadhain, “ag
deireadh thiar is marfaí
neamhshuim ná namhdas ar
bith”.

Ach is í an cheist ná céard tá
Gluaiseacht na Gaeilge le
déanamh faoi, má tá Glu-
aiseacht na Gaeilge ann!

Máire Treasa Ní Dhubhghail ag seoladh Sceideal an Fhómhair le
gairid. 

Léirsithe ar son saoirse ‘Benat’
Agóidí in Éirinn ar son Bhascach a bhfuil an-aithne ag Pobal na Gaeilge air

Méabh Ní Thuathaláin

T
Á lucht tacaíochta
Arturo Villanueva
Arteaga nó ‘Benat’,
mar is fearr aithne
air, ag léirsiú i

nDoire, i mBaile Átha Claith
agus i mBéal Feirste le seach-
tain anuas de thairbhe go
bhfuil sé go fóill á choinneáil
faoi choimeád in Urrange i dTír
na mBascach, i stát na Fraince.

Bhíodh Villanueva ran-
npháirteach i saol sóisialta
agus cultúrtha Bhéal Feirste,
áit ina raibh sé ag cur faoi le
beagnach deich mbliana
anuas. 

Bhí sé ag foghlaim na
Gaeilge agus bhí cónaí air i
gcroílár na Ceathrún Gaeltach-
ta. Tá aithne mhaith air i
measc na nGael i mBéal Feirste
agus i mBaile Átha Cliath. 

Bhunaigh sé Irlandet, comh-
lacht turasóireachta a d’ea-
graigh turais ar fud na tíre do
chuairteoirí ón Eoraip.

Chuaigh Villanueva os
chomhair na cúirte sa Fhrainc
inné ach cuireadh an cás siar
go dtí an 11ú lá agus beidh sé
go fóill i bpríosún go dtí an
dáta sin.

Gabhadh Villanueva ag
Forsa Póilíneachta na Fraince
ag am lóin ar an Luan 27

Lúnasa agus tá sé faoi
choimeád in Pau, i dTuaisceart
Thír na mBascach, i Stát na
Fraince ó shin.

Ba ghníomhaí Bascach é Vil-
lanueva a bhí bainteach leis an
óg-eagras polaitíochta, Jarrai,
eagraíocht de gníomhaithe

Bascacha a bhí tiomanta ar
fhéinriail a bhaint amach do
Thír na mBascach. 

Rinne Rialtas na Spáinne
grúpa mídhleathach den
eagraíocht agus gabhadh Vil-
lanueva, mar aon le roinnt
gníomhaithe eile, as a bheith
ina bhall d’eagraíocht sceimh-
litheoireachta . 

Ligeadh Villanueva amach
ar bannaí in 2002 agus d’imigh
sé ar deoraíocht sula
ndeachaigh a chás chun na
cúirte.

“Tá cuid de na comhghlea-
caithe a ghabhadh ag an am
sin in éineacht le Benat go fóill
i bpríosúin. Ní tharlódh a lei-
théid in aon tír eile san Eoraip,”
a dúirt Eoin Ó Broin ó Shinn
Féin atá ina shaineolaí ar chúr-
saí polaitíochta agus a thug
fianaise ag trialacha na mBas-
cach óg a ghabhadh in 2001. 

“Bhí Benat bainteach, le
heagraíocht a bhí ag úsáid
modhanna feachtais daon-
lathach a bhíonn in úsáid go
coitianta, ar nós agóidíocht,
léirsiú agus a leithéid. D’imigh
Benat as Tír na mBascach mar
go raibh a fhios aige nach
mbeadh triail chothrom aige,”
a dúirt sé.

Ardaíodh cuid mhór ceis-
teanna i dTuarascáil ón
Rapóirtéir Speisialta um Cear-

ta Daonna 2008, tuarascáil de
chuid na Náisiún Aontaithe a
bhain le reachtaíocht na
Spáinne, faoin dóigh a bhí an
Spáinn ag dul i ngleic le cúrsaí
sceimhlitheoireachta sa tír. 

D’fhogair an Rapóirtéir, Mar-
tin Schein, go raibh cearta
daona faoi bhagairt leis an éig-
innteacht sa reachtaíocht a
bhain leis an focal ‘sceimh-
litheoireacht’.

Seo an dara huair a ghab-
hadh Villanueva faoin Bharán-
tas Gabhála Eorpach. Chuaigh
Villanueva os comhar na cúirte
i dTuaisceart Éireann ar an 13
Bealtaine 2009 nuair a d’eisigh
Údaráis na Spáinne an barán-
tas céanna chun é a
eiseachadadh agus
‘gníomhachtaí sceimh-
litheoireachta’ curtha ina leith. 

Caitheadh an cás amach as

an Ard-Chúirt i mí Feabhra
2010 mar gheall ar easpa
fianaise chun é a eiseachadadh,
cinneadh a tháinig leis an rialú
a thug an Breithimh Tom
Burgess’ i mí na Samhna 2009.

Tháinig an feachtas ‘Don’t
extradite the Basques’ chun
cinn ag an am sin nuair a rin-
neadh iarracht Villanueva agus
Bascaigh eile a eiseachadadh ó
Thuaisceart Éireann. Tá a mha-
casamhail d’fheactas a
reáchtáil ag an Dublin Basque
Solidarity Committee san am i
láthair. 

“Tá gach baol ann nach
bhfaighidh Villanueva cothro-
maíocht na Féinne má théann
sé os chomhair cúirte sa
Spáinn, go bhfaighidh sé téar-
ma príosúnachta nach bhfuil
tuillte aige agus go gcoinneofar
i bpríosúin é i bhfad óna chean-
tar dúchais,” a dúirt Diarmuid
Breathnach, urlabhraí de chuid
an Dublin Basque Solidarity
Committee. 

Tá rialtas na Spáinne tioman-
ta don chás seo, áfach.  D’eisigh
Gobierna de Éspana (Rialtas na
Spáinne) ráiteas ar an 27
Lúnasa, a deir gur raibh Vil-
lanueva ag obair ar bhealach
seasta “with the inner circle of
the terrorist group ETA through-
out his time in hiding in the
United Kingdom.”  

Itziar Astigarraga, de bhunadh Thír na mBascach,  i mbun
agóide taobh amuigh d'Ambasáid na Fraince ar an Luan. 

Bhí sé ag foghlaim na
Gaeilge agus bhí cónaí
air i gcroílár na
Ceathrún Gaeltachta.
Tá aithne mhaith air i
measc na nGael i
mBéal Feirste agus i
mBaile Átha Cliath. 

Pósadh aerach ina chnámh
spairne do pháirtithe an Tuaiscirt 
Anton Mac Cába

D’FHÉADFADH go scoiltfeadh
ceist an phósta aeraigh páir-
tithe ó Thuaidh. Tá trí pháirtí i
bhfabhar an chirt a bheith ag
aeraigh: Sinn Féin, Páirtí na
Comhghuaillíochta, agus an
Comhaontas Glas. 

Tá an DUP glan ina éadán, ag
an bpointe seo. Is ceist achran-
nach ata anseo i bPáirtí Aon-
tachtach Uladh (UUP) agus san
SDLP, áfach.  

D’éirigh an t-iarfheisire, Ken
Maginnis, as an UUP mar gur
smachtaigh an ceannaire é.
B’shin mar gur dhúirt Maginnis
go mbeadh an pósadh aerach
ina chéim i dtreo na béis-
tiúlachta agus na péidifilia. 

Ar ndóigh, tá seo mar cuid
den phraiseach sa pháirtí.
“Bheadh go leoir daoine a
d’aontódh leis an rud a dúirt sé,
ach ní leis an dóigh ar dhúirt,”
arsa straitéisí de chuid an DUP.

Dar leis an UUP is ceist coin-
siasa é. Labhair beirt san UUP
amach ar son an chirt phósta.

B’iad sin, Basil McCrea, atá ar
eite liobrálach an pháirtí agus
ba é Michael Copeland an
duine eile, fear a bhaineann leis
an eite traidisiúnta. Aontachas
tuatach atá ag Copeland. Tá sé
ina chomhalta den Tionól
Reachtach do Béal Feirste
Thoir, ceantar Aontachtach ach
tuatach. 

Maidir leis an SDLP, tá eite
coimeádach Caitliceach ann,
mar aon le heite dhaonlathach
shóisialach. Tuigtear go bhfuil
Grúpa Tionóil an SDLP scoilte
ina dhá leath ar an gceist. Dúirt
an Comhalta den Tionól Reach-
tach, Conall McDevitt, an mhí
seo caite go raibh an SDLP
“100% i bhfabhar” an phósta
aeraigh. Ba cheart, dar leis,
beirt chomhairleoirí seanbhu-
naithe i mBéal Feirste a
smachtú as gan vóta a
chaitheamh ar a shon. Shéan
Alasdair McDonnell, ceannaire
an SDLP, gurb é sin polasaí an
pháirtí. Dar leis go raibh McDe-
vitt “playing to the gallery.” 

Vótáil comhairle Pháirtí na

Comhghuaillíochta ar a shon ag
deireadh na seachtaine.
Tugann an Feisire, Naomi
Long, tacaíocht don seasamh,
in ainneoin go mbaineann sí le
heite choimeádach an
Preispitéireachais. 

Níl iomrá ar easaontas poiblí
i Sinn Féin. Mar sin féin, is
Caitlicigh traidisiúnta iad go
leor den lucht tacaíochta faoin
tuath.

Ní féidir a bheith cinnte
faoin DUP ina iomláine. Tá 30%
den vóta acu agus is Aontach-
taithe tuatacha cuid mhór acu
seo, ní Saor-Phreispitéirigh. 

Tá athrú ag teacht ar mheoin
an phobail, dar le Gerry Lynch,
fear aerach i mBéal Feirste.
“Scór bliain ó shin, bhí sé ion-
tach deacair a bheith aerach i
mBéal Feirste, taobh amuigh
de chúpla cúinne boihéa-
macha,” ar seisean. “Deich
mbliain ó shin, bhí sé ceart go
leor achan áit, ach amháin i
gceantracha Protastúnacha an
lucht oibre. Anois, tá sé ceart go
leoir achan áit.”

Cúrsa

Fronta Aontaithe ag an Rialtas
in aghaidh na nEasaontóirí
TÁ fronta aontaithe dhá léiriú
ag an rialtas maidir leis na cior-
ruithe sa Rannóg Sláinte in ain-
neoin cháineadh easaontóirí i
bPáirtí an Lucht Oibre.

Agus is léir ó chruinniú an
rialtais inné gur deis íontach
don rialtas na rúin
mhímhuiníne san Aire Sláinte,
James Reilly, atá le cur síos ag
Fianna Fáil agus ag Sinn Féin an
tseachtain seo chugainn, mar
beidh ar na heasaontóirí vótáil
ar son an Aire théis a gcuid
cainte uilig.

Bhí an An tAire Caiteachais
Phoiblí agus Athchóirithe,
Brendan Howlin, an-soiléir go
bhfuil an Lucht Oibre ag tacú
gan aon dóbartaíl lena
gcomhghleacaithe rialtais.

Ach i ndáiríre ní shin an
chluiche atá ar siúl ag na
heasaontóirí.

Teastaíonn ó chathaoirleach
an pháirtí, Colm Keaveney,
agus ón Teachta Dála nua, Aod-
hán Ó Ríordáin, a thaispeáint go
bhfuil siad ag troid lena gcuid
vótóirí a chosaint, ag súil acu
nach gcuirfear aon mhilleán
orthu féin mar gheall ar na cior-
ruithe i gcoitinne.

Agus dúirt cúlbhinseoir
amháin liom, atá ag tacú le
ceannaireacht an pháirtí, gur
cur i gcéill ar fad a bhí i gcaint na
beirte, ag rá nach raibh Keav-
eney ag cur in aghaidh cior-
ruithe sa Roinn Sláinte ach go
raibh sé ag iarraidh a thabhairt
le fios go bhfuil bealach eile ann
chun na ciorruithe a
dhéanamh.

Ní amadán é James Reilly, a
dúirt an foinse seo, agus dá
mbeadh bealach eile ann thóg-
faí é.

Ach tá polasaí seo an rialtais
cáinte go géar, ní hamháin ag
páirtithe clé agus ag
eagraíochtaí pobail, ach ag an
eacnamaí measúil Ray Kinsella
a scríobh san Irish Times nach
aon sábháilt airgid é gearradh
siar ar chaiteachas sláinte mar
go dtéann costais tinnis in airde
in éagmais na seirbhísí cuí.

Tá Kinsella, ar ndóigh, ag
déanamh a chritice ar an bpo-
lasaí iomlán, agus sa mhéid is

go n-aontaíonn Fianna Fáil leis
an straitéis ghinearálta beidh sé
deacair dóibh glacadh le
hargóintí Kinsella.

Agus beidh sé deacair freisin
ag Keaveney, Ó Ríordáin agus
na heasaontóirí eile sa Lucht
Oibre mura mbeidh siad sásta a
thíocht amach agus vótáil in
aghaidh straitéis an rialtais mar
a dhein Patrick Nulty tráth na
cáinaisnéise.

In ainneoin an ghlóir go léir
sna meáin faoi láthair, ní chrei-
deann éinne go bhfuil na
heasaontóirí sásta an chéim sin
a thógáil ag an bpointe seo.

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Eoin Ó Murchú

‘Rinne muid ár ndícheall’: Fianna Fáil
TÁ Fianna Fáil ag maíomh go
léiríonn na cáipéisí a d’fhoil-
sigh an Irish Times maidir le
comhfhreagras idir Bhanc
Cheannais na hEorpa agus
Aire Airgeadais na linne,
Brian Lenihan, nuair a brúdh
an scéim tarrthála ar an tír
seo in 2010, go ndearna an
rialtas a ndícheall an géil-
leadh a sheachaint ach nár
tugadh aon deis eile dóibh.

Is léir ón gcomhfhreagras
nár theastaigh ó Lenihan ná
ón Taoiseach, Brian Cowen,
géilleadh ach bhagair Jean-
Claude Trichet, a bhí ina
uachtarán ar an mbanc ag an
am, go scriosfadh an ECB
eacnamaíocht na hÉireann
mura ngéillfidís, agus gur
sheas Trichet ar an bpointe
nach bhféadfaí aon chuid

den ualach a chur ar shealb-
hóirí bannaí.

Deir Fianna Fáil, i bhfi-
anaise na gcáipéisí seo, nach
cóir iad a cháineadh chomh

géar sin faoinar tharla.
Ar ndóigh, cáineadh iad as

an eacnamaíocht a chur sa
riocht ina raibh sé, ach sin
scéal eile.

Tá dhá cheist ag éirí as seo,
ámh.  An ndéanfadh
ceachtar de na páirtithe rial-
tais aon rud difriúil nó an
nglacfaidís leis an mbagairt?
Agus céard a deireann sé faoi
dhea-thoil na hEorpa i leith
na tíre seo go raibh siad sásta
muid a scrios le cinntiú go
dtiocfadh na bainc Eorpacha
slán.

Go deimhin, cén cheacht
atá foghlamtha ag Fianna
Fáil féin, nó an bhfuil siad
sásta an milleán a roinnt leis
na páirtithe rialtais in ionad
bealach nua as an bhfaopach
a aimsiú?

Jean-Claude Trichet

Cá dtéann an Páirtí Sóisialach
anois gan Clare Daly?

Faoi bhrú?: Aodhán Ó Riordáin, TD, Páirtí an Lucht Oibre [PIC :

MARK STEDMAN/PHOTOCALL IRELAND]

NÍ ag Páirtí an Lucht Oibre
amháin atá deacrachtaí
easaontóirí.  Ach b’ábhar
mór íontais do thráchthairí
polaitiúla gur éirigh Clare
Daly as an bPairtí Sóisialach
ag an deireadh seachtaine,
cé go mbeidh sí ag iarraidh
fanacht gComhaontas na Clé
Aontaithe.

Tá deacracht ansin, ar
ndóigh, mar níl sa
gComhaontas ach aontú idir
an Páirtí Sóisialach agus
Pobal Roimh Brabús (ar
chuid de Pháirtí Sóisialach
na nOibrithe iad go fírin-
neach).  Ach is dócha go

mbeidh na Teachtaí clé seo
ag iarraidh comhoibriú lena
chéile agus, má tá, gheob-
haidh siad caoi leis sin a
dhéanamh.

Ach tá a fhios ag éinne a
raibh páirt aige nó aici i scoilt
pháirtí go dtéann cúrsaí i
searbhas go héasca, agus
cheana féin caillfidh an
Páirtí Sóisialach airgead a
bhíodh ag Joe Higgins mar
cheannaire páirtí agus tá
postanna ceathrar i mbaol.

Deir an Páirtí Sóisialach
gur dhiúltaigh Clare Daly
tacú le cáineadh an pháirtí ar
Mick Wallace mar gheall ar a

fhadhbanna cánach, agus gur
chuir sí caidreamh polaitiúil
le Mick Wallace roimh pho-
laitíocht an pháirtí.  

Tá sé seo séanta go láidir
ag Daly a deir go bhfuil sí ag
iarraidh fíor-eagraíocht a
dhéanamh den Chomhaon-
tas agus é a leathnú amach
ón dá pháirtí a bhaineann
leis faoi láthair

Is dócha go bhfuil cuid den
fhírinne ag an dá thaobh, ach
tá sé deacair a fheiceáil cén
chaoi nach ndéanfadh an
scéal dochar do chuile
thaobh – an Páirtí Sóisialach
agus Clare Daly araon.

Aistriúcháin ó Bhéarla na 
leabhair is mó díola i nGaeilge
... ach níl aon tacaíocht airgeadais ar fáil d’aistriúcháin litríochta ó Bhéarla go Gaeilge

Le Ciarán Dunbar

T
Á sé ráite ag bainisteoir
an tSiopa Leabhar, an
dream a dhíolann leab-
hair Ghaeilge i mBaile
Átha Cliath, gur cheart

go mbeadh tacaíocht ó Chlár na
Leabhar Gaeilge ar fáil
d’aistriúcháin ó Bhéarla.

Dar le Daragh Ó Tuama, is iad na
haistriúcháin ó Bhéarla na leabhair
Ghaeilge is mó a bhfuil tóir orthu,
d’ainneoin nach bhfuil tacaíocht
airgeadais ar fáil dóibh. 

De réir rialacha Scéim na Foil-
sitheoireachta de chuid Fhoras na
Gaeilge, ní chuirtear maoiniú ar fáil
chun leabhair a aistriú ó Bhéarla go
Gaeilge.

“Anuraidh mar shampla, taobh
amuigh de théacsleabhair agus
d’fhoclóirí, ba é ‘Harry Potter’ an
leabhar ba mhó díol againn – d’ain-
neoin go raibh sé as cló ar feadh sé
mhí,” a deir Daragh.

“Díolann ‘Harry Potter amach’
arís agus arís eile.”

“I mbliana, is é ‘an Hobad’ an
leabhar is mó díola, cé nár tháinig
sé amach go mí Mhárta.”

“Maidir le leabhair do pháistí, is é
‘an Garbhán’ (‘The Gruffalo’ i
mBéarla) an leabhar is mó díola,
‘Seachain do Bhrístíní’ (‘Aliens Love
Underpants’ i mBéarla) an dara
leabhar is mó díola.

Ach cén fáth a bhfuil an-tóir ar na
leabhair seo? 

“Tá ‘in-aitheantacht’ i gceist, tá
fíorthábhacht leis sin. Tá an mhar-
gaíocht déanta cheana féin, is bran-
da é Harry Potter atá chomh mór le
Coca-Cola i ndeireadh na dála,” a
mhíníonn Daragh.

“Bíonn custaiméirí nua ag
cuardach leabhar dá bpáistí féin,
den chéad uair i nGaeilge, seans nár
léigh a bpáistí rud ar bith i nGaeilge
go dtí sin, taispeánann muidne a
bhfuil ar fáil agus aithníonn siad
féin na cinn atá ina n-aistriúcháin.”

“I mo thuairim, ba cheart go
mbeadh cuid den tacaíocht ó Bhord
na Leabhar Gaeilge ar fáil
d’aistriúcháin ó Bhéarla, mar atá ó
theangacha eile.”

“Ach, aontaím leo ar fad, gur
ceart an sciar is mó a chur i dtreo
litríocht nuachumtha i nGaeilge.”

“Ach is féidir leis na haistriúcháin
scríbhneoirí Gaeilge a chur in
aithne do dhaoine, chun ligin dóibh
dul i dtaithí orthu.”

“Feicfidh siad gur féidir leo na
leabhair sin a léamh; ionduchtú atá
i gceist.”

Chuir an Siopa Leabhar ceist ar
lucht leanúna Facebook s’acu, “Dá
mbeadh seans agat aon leabhar
Béarla a léamh i nGaeilge cén leab-
har a mbeadh ann?”

Tháinig neart freagraí ar ais ar an
gceist sin agus i measc na leabhair a
luadh bhí ‘American Psycho’,
‘Catcher in the Rye’ , ‘Remains of
the Day’, ‘Fear and Loathing in Las
Vegas’, ‘Animal Farm’ agus ‘The
Book Thief’.

Aontaíonn Séamus Mag Fhionng-
haile ón gCeathrú Póilí i mBéal
Feirste go bhfuil “díol maith” ar ‘an
Hobad’, cé go bhfuil sé daor dar
leis.

Dar leis gur díoladh idir 400 -500
de ‘Harry Potter’ sa siopa. 

Ní aontaíonn sé féin le polasaithe
an Fhorais ach an oiread.

“Is cuma cé acu a scríobhadh i
mBéarla nó i nGaeilge ar dtús iad,”
ar seisean, “an rud is tábhachtaí ná
go bhfuil siad ar fáil as Gaeilge. Is
iad na focail i nGaeilge atá táb-
hachtach, is cuma faoin mbuntean-
ga.”

Léiríonn sé fosta, go raibh an-tóir
ar na leaganacha Gaeilge a rinne
Open House ar chuid de na leabhair
Éireannacha. “Tá an-díol orthu,” a
dúirt sé, “mar tá siad iontach
úsáideach i ranganna.”

Cén fáth mar sin, nach bhfuil
tacaíocht airgeadais ar fáil do leab-
hair dá leithéid? 

Chuir muid an cheist sin ar Fho-
ras na Gaeilge.

“Is í príomhaidhm na scéime
agus obair Chlár na Leabhar Gaeilge
ná tacú le bunsaothair i nGaeilge,” a
dúirt urlabhra le Gaelscéal

“Tá foinsí áirithe eile maoinithe
ann d’aistriúcháin ón mBéarla go
Gaeilge, an Chomhairle um
Oideachas Gaeltachta agus Gaelsco-
laíochta, mar shampla.  

“Is ceist í seo atá pléite go minic
cheana agus a phléifear arís.  Beidh
sé mar ábhair plé ag an gcomhdháil
léitheoireachta a bheidh ar siúl i
gColáiste Marino ar an 21 & 22 Meán
Fómhair 2012.” 

Cad a shíleann na scríbhneoirí,
áfach? 

Seo a raibh le rá ag Gabriel Rosen-
stock, “Ba cheart go mbeadh
tacaíocht ar fáil do leabhair atá go

maith agus airgead a choimeád siar
(i. gan é a chaitheamh) ar leabhair
atá gan mhaith!”

“Beidh aistriúcháin ón mBéarla
sa dá chatagóir thuas. Ba cheart go
mbeadh airgead ar fáil le haghaidh
leabhair fhéinfhoilsithe chomh
maith agus do leabhair leictre-
onacha - ach iad a bheith go maith!”

Ní aontaíonn a chomhfhile agus
iar-eagarthóir litríochta ‘Lá Nua’,
Philip Cummings leis an dearcadh
sin áfach.

“Níor cheart, más rud é go bhfuil
fáil forleathan cheana ar leagan
den leabhar i mBéarla, .i. más bun-
leabhar Béarla atá ann nó más 'cla-
saic' atá ann, abair ‘L'Étranger’ le
Albert Camus nó ‘Crime and Pun-
ishment’ le Dostoyevsky,” ar
seisean.

“Ach más rud é go bhfuil an lea-
gan Béarla mar sórt idirleagan sa
dóigh gur féidir an bunleabhar a
aistriú - eg leabhar sa Chatalóinís a
aistríodh go Béarla agus ansin a
bheadh le haistriú go Gaeilge ón
Bhéarla – beidh cás ann ansin
maoiniú a chur ar fáil.” 

“Ainneoin na sároibre
aistriúcháin a cuireadh isteach ina
leithéid, is féidir liom aghaidh a
thabhairt ar shaol nach bhfuil lea-
gan Gaeilge de Alice in Wonderland
ná Ulysses ann.”

“AGUS, ba cheart go mbeadh
airgead ar fáil ó Chlár na Leabhar
Gaeilge d'aistriúcháin ó Ghaeilge
go Béarla, “ ar seisean. 

Maidir le leabhair Ghaeilge, is é
‘An Litir’ le Liam Mac Cóil an leab-
har is mó díola sa Siopa Leabhar i
mbliana. Cén fáth sin? 

Tá freagra iontach simplí ag
Daragh Ó Tuama ar sin, “Mar tá sé
dochreidte maith.” 

Tá go leor
aistriúchán ó
Bhéarla go
Gaeilge 
déanta ag an
nGúm cheana
FOILSEOFAR roinnt acu mar
ríomhleabhair amach anseo

Rinneadh 460 leabhar a aistriú ó
na 1920í go dtí na 1960í. Roinnt de
scríbhneoirí móra na Gaeilge a rinne
na haistriúcháin, daoine ar nós Séa-
mas Mac Grianna agus Seán Ó Ruad-
háin. 

Rinneadh aistriúchán ar leabhair
chlúiteacha cosúil le  ‘Kidnapped’ le
Robert Louis Stevenson, ‘A Tale of
Two Cities’ agus ‘David Copperfield’
le Charles Dickens agus ‘Islanders’ le
Peadar O'Donnell.

An mbeadh sé deacair iad a fhoil-
siú arís?

Dar leis an saineolaí
ríomhaireachta a bhfuil cuid mhaith
digitiú déanta aige ar leabhair
Ghaeilge, an Dr. Ciarán Ó Duibhín,
“níl sé ródhoiligh OCR a dhéanamh
ar chló Ghaelach.”

“Níl de dhifear eadar cló Rómhá-
nach agus cló Gaelach a aithne ach
go gcaithfidh tú an ríomhoideas a
oileadh ar an chló Ghaelach ar dtús,
is é sin, caithfidh tú na litreacha agus
na comharthaí éagsúla sa leabhar a
thaispeáint dó agus inse dó caidé tá
iontu,” ar seisean. 

An bhfuil aon phlean ag an Gúm
ath-fhoilsiú a dhéanamh ar roinnt
de na leabhair seo?

Is féidir le Gaelscéal a léiriú go
bhfuil – mar ríomhleabhair.

“Rinneadh eagráin nua de chuid
de na saothair sin le fiche bliain
anuas agus tá na heagráin sin i gcló i
gcónaí - leithéidí ‘Dracula’, ‘Eadarb-
haile’, ‘Muintir an Oileáin’,” a deir
Seosamh Ó Murchú ón nGúm.

“Tá sé i gceist againn roinnt eile
eagrán nua a dhéanamh de chuid de
na leabhair sin, idir bhunleabhair
agus aistriúcháin, agus iad a fhoilsiú
i bhfoirm ríomhleabhair. 

“Is iad na saothair atá idir lámha
againn faoi láthair, Mám as mo
Mhála (Seán Mac Meanman), An
Mothall Sin Ort (Seán Ó Ruadháin),
Lá Dár Saol (Seán Ó Criomhthain),
agus ba cheart go mbeidís réidh le
foilsiú faoi dheireadh na bliana.
Beidh a thuilleadh á réiteach sna
blianta amach romhainn.

An Siopa Leabhar, 6 Sráid Fhearchair, Baile Átha Cliath. 

Is é an dáta deireanach ar a nglacfar le foirmeacha 
iarratais comhlánaithe

Dé hAoine, 14 Meán Fómhair 2012

Cúrsa

Comhdháil ar son 
mionteangacha faoi chois 
Méabh Ní Thuathaláin 

TÁ comhdháil a reáchtáil ag
Cumann na Breatnaise ar an
Aoine beag seo ina mbeidh
aoichainteoirí ó thíortha
éagsúla ag labhairt faoi na
feachtais atá ar siúl acu ar
son na mionteanga. 

“An aidhm atá againn ná
go mbeidh fóram cainte i
measc lucht na mionteanga
atá i mbun feachtais ar fud
an domhain. Chomh maith
leis sin, tá muid ag iarraidh a
fháil amach cad is féidir le
muintir na Breataine Bige a
fhoghlaim ó na feachtasóirí
atá ag obair le teangacha atá
faoi shrian,” a dúirt Colin

Nosworthy, duine de lucht
eagraithe na chomhdhála.

Beidh seisiún amháin
dírithe ar mhionteangacha
atá ag feidhmiú faoi rialtas
déabhlóidithe. Tá aoichain-
teoirí ag teachta ón Chorsaic,
ó Thír na mBascach agus ón
Chatalóin, áiteanna a bhfuil
na teangacha dúcháis go
mór faoi bhrú agus beidh
siad ag labhairt faoin taithí
atá acu i mbun feachtais,” a
dúirt sé. 

Beidh seisiún eile ag díriú
ar feachtais idirnáisiúnta a
chur chun cinn agus beidh
caint ann maidir leis an
Dearbhú Uilechoiteann um
Chearta Teanga (Universal

Declaration of Linguistic
Rights) 1996, agus ar an
dóigh gur féidir leis na
pobail mhionlaigh dul i ngle-
ic leis ar bhealach praiticiúil. 

Beidh aoichainteoirí eile
ag caint faoi na ceantracha
ina bhfuil an teanga
dhúchasach á labhairt mar
theanga laethúil agus faoi na
bealaí éagsúla ar féidir na
pobail sin a chosaint. 

Más spéis leat dul anonn
chuig an gComhdháil nó
teagmháil a dhéanamh le
Cumann na Breatnaise, gabh
i dteagmháil le Colin Nos-
worthy ar +442920486469
nó seol ríomhphost chuig
colin@cymedeithas.org  

Tá go leor ceisteanna ag SAM agus
an Domhan Mór ar Mitt Romney 

I
S é Mitt Romney iarrthóir
na bPoblachtánach i
dToghchán na
hUachtaránachta sna
Stáit Aontaithe, ach

seachas an méid sin, is beag
eolais atá ag an bpobal, abhus
na thall, ar an bhfear ciúin,
rúnda, saibhir seo, agus é ar a
bhealach go dtí An Teach Bán ar
Pennsylvania Ave, dar leis. 

Den chreideamh Morman-
nach é, is as Detroit dó, tá sé
pósta agus cúigear clainne air.
Chaith sé seal ina ghobharnóir
ar Stát Massachusetts atá ar
cheann de na stáit is liobrálaí
thall. Agus níl aon dabht, ach
gur éirigh go han-mhaith leis,
tríd is tríd.

Deir sé linn go bhfuil sé ag
seasamh d’Uachtaránacht na
Stáit Aontaithe chun feabhas a
chur ar shaol na ndaoine, agus
chun a chinntiú go mbeidh an
todhchaí i bhfad níos fearr,
feasta, ná mar atá faoin
Uachtarán Obama. 

Níl locht ar bith air sin. Tír ina
mbeidh post ar fáil do gach
éinne, más toil leo sin. Tír nach
gá aon eagla a bheith ar na sean-
daoine, ná ar na heasláin, agus
tír ina mbeidh a fhios ag gach
uile thuismitheoir go mbeidh
ardchaighdeán oideachais ar
fáil ag a gclann, mar aon le post
agus saol maith a bheith acu. 

Aidhmeanna uaisle gach aon
cheann acu sin, ach an bhfuil an
fear seo ag caint ar Thír na nÓg?
Nó an féidir é a chreidiúint? 

Bhuel, is cosúil go gcreideann
beagnach suas le leath de
phobal na Stáit Aontaithe é,
agus an chuid is mó den bPáirtí
Poblachtánach!

ach, nuair a bhí Mitt Romney
ina Ghobharnóir ar Mass.
d’aontaigh sé leis an nginmhil-
leadh, smachtaigh sé
úinéireacht gunnaí, agus
dheighleáil sé leis an athrú
aeráide. 

Freisin, bhí sé i bhfábhar go
mbeadh árachas sláinte ag gach
éinne, ar a gcostas féin, ach go
mbeadh cabhair fhlaithiúil ar
fáil ón stát, dóibh siúd nach
mbeadh in acmhainn íoc as. Níl
aon locht air sin.

"That was then," mar a dúirt
polaiteoir cáiliúil eile, darbh
ainm Winston Churchill. Anois,
agus é ceaptha ag an bPáirtí
Poblachtánach chun a bheith
mar ionadaí acu d’Uachtará-
nacht SAM, tá sé i gcoinne na
nithe sin uile atá luaite agam. 

Bliain bheag amháin ó shin,
bhí sé i bhfábhar an leibhéal
cánach ioncaim a choinneáil ag
an leibhéal ina bhfuil sé, ach
anois, tá an fear gnaíúil seo ag
iarraidh go mbeadh níos lú
cánach le n-íoc ag gach éinne
ach go mbeadh laghdú ó 35% go
dtí 28% ar an méid a bheidh le
n-íoc ag na Meiriceánaigh is
saibhre.

Ar ndóigh, is fear an-saibhir é
Mitt Romney féin a bhfuil breis
agus $300 milliúin ina sheilbh
aige.

Ar ndóigh, tá fhios againne go
rómhaith sa tír seo, go mbíonn
polaiteoirí an-líofa ag geallúint
roimh thoghchán agus nach
mbíonn cás ná náire orthu, nuair
a bhíonn an póca folamh ag an
bpobal, díreach ina dhiaidh sin.  

Deir a lán tráchtairí gur mór
an trua go bhfuil an tréith seo ag
Romney, mar gur duine é a
bhfuil an-chuid maitheasa
déanta aige i rith a shaoil, go
bhfuil sé fíoréifeachtach i mbun
gnó, go bhfuil sé fial flaithiúil
lena chuid airgid, lena chuid
obair charthanachta, agus le
suáilcí a bhuanchreidimh. 

Agus d’éirigh thar barr leis
mar Ghobharnóir ar MASS, go
háirithe ó thaobh ath-eagair a
chur ar an gcóras sláinte, agus
freisin, chun easnamh
íocaíochtaí an stáit a laghdú go
mór.

Is mór an trua, mar sin, go
bhfuil an taobh láidir sin dá

shaol i bhfolach le linn an
fheachtais seo, agus go bhfuil sé
ina mhada beag ag lucht na
meán cumarsáide, agus é
tagtha go dtí an stáid ina bhfuil
sé sásta beagnach rud ar bith a
rá, agus a ghealladh, chun go
dtoghfaí é. 

Ba chóir go mbeadh a fhios
aige go gcaithfidh sé a bheith
fíorchúramach i dtaobh cúrsaí
sóisialta agus gnóthaí eachtra-
cha. 

Cheana féin, tá nithe ráite
aige i dtaobh cúrsaí idirnáisiún-
ta, a mbeidh sé fíordheacair aige
éalú uatha. 

Is leasc leis mionsonraí a
thabhairt go minic, rud a
lagaíonn a chás go mór.

An cheist is mó faoi Romney
anois ná, an mbeidh pobal na
Stáit Aontaithe sásta dul sa
seans le fear den saghas seo, i
bhfianaise chomh corrach agus
atá an saol sa Mheánoirthear,
agus é ag dul go mór in olcas, in
aghaidh an lae? 

Feasta, caithfidh Romney
freagra cinnte iomlán a thab-
hairt ar chruacheisteanna, rud
nach bhfuil á dhéanamh aige. 

Ní binn béal ina thost sa gcás
seo. Caithfidh sé a bheith níos
béalscaoilte faoina chúrsaí

cánach, rud nach bhfuil sé sásta
a dhéanamh go dtí seo, in ain-
neoin a lán lán ceisteanna. 

Tarraingíonn ceisteanna
tromchúiseacha nach bhfuil
freagartha aige, a lán lán ceis-
teanna casta eile!  

Cén fáth a bhfuil cúrsa á athrú
aige chomh minic agus atá? Cá
bhfuil sé ag iarraidh an tír is
cumhachtaí ar domhan a thab-
hairt? 

Níl sé ródhéanach go fóill ag
Romney béasa a athrú ó bhun,
agus a bheith fial, fairsing le
freagraí. 

Caithfidh sé a thaispeáint go
bhfuil sé ábalta cinnireacht a
dhéanamh ar a pháirtí féin,
seachas eisean a bheith ag sodar
i ndiaidh a pháirtí, mar atá faoi
láthair, óir tá na Stáit Aontaithe,
agus an Domhan Mór, i bhfad
níos mó ná a pháirtí agus i bhfad
Eireann níos casta, freisin.

Tá na Státaí agus an Domhan
Mór ag fanacht ar a lán freagraí.

Anailís le Seán Ó Tuairisg 

Iarrthóir an Pháirtí Poblachtaigh d'Uachtaránacht Stáit
Aontaithe Meiriceá, Mitt Romney - ach cé hé i ndáiríre?

Mil agus an FSS – cén nasc a déarfá?

Páidí Ó Lionáird 

MIL. Nach ait go bhfuil an táirge iom-
lán nádúrtha seo ar cheann de na
hábhair is milse agus is folláine atá ar
fáil, gan trácht ar chomh hálainn
agus atá sé? 

Bhíos sa Neidín le déanaí – ag
spaisteoireacht le m’athair agus bhí
margadh sráide ann – seastáin le hais
na sráide ag díol éagsúlacht earraí

agus beatha. Ina measc bhí seastán
darbh theideal “Beara Honey”.

Nuair a shroicheamar imeall an
tseastáin, thugamar faoi ndeara go
raibh éagsúlacht meala ar díol aige ó
shathaigh agus coirceoga difriúla ar
fud leithinis Bhéara. 

D’aithneofá na héagsúlachtaí sna
dathanna, idir buí geal go dath donn
cré-umha agus gach dath órga
eatarthu. 

Labhair mé leis an té a bhí i mbun
an tseastáin agus ba glór iasachta a
d’fhreagair mé. Fear as Illinois
Mheiriceá a chaith blianta ag lorg
paiste talúin ina bhféadfadh sé tab-
hairt faoina bhrionglóid – mil a tháir-
giú sa tslí is nádúrtha is féidir.

Tógadh i gceantar mé a raibh
coirceoga agus saithaigh beacha nach
mór chomh nádúrtha agus chomh
coitianta le tréad ba nó caorach. Tá
cuimhní agam ar mo dheartháir,
Seán, agus é ag tabhairt sathach
anuas ó bharr crainn le scáthán mar
fhoinse teasa agus braillín bán mar
sprioc in íochtar. 

Go bunúsach, ní rabhas go hiomlán
as mo chompord ag plé a ghnó leis an
bhfear meala. Agus chaitheas seal ag
plé ábhar an tsaoil leis ach dírithe ar a
chuid oibre go príomha. Bhí alt fíor-
shuimiúil léite agam san Guardian
faoin slad atá ag bualadh agus ag
marú beachlann fud fad na cruinne. 

D’fhiosraíos uaidh a thuairim

maidir leis an seadán darbh ainm
‘varroa’ agus an tionchar marfach atá
aige ar choilíneachtaí beach. 

“Ní chreidim focal de!” a dúirt sé go
láidir. “Ach nach bhfuil sé cruthaithe
ag eolaithe aitheanta?” arsa mise leis.
“Má tá, tá siad i bpócaí na gcomh-
lachtaí móra cumarsáide!” a dúirt sé
go tréan arís.

Seo fear a chreideann sa teoiric go
bhfuil neartú an ghréasáin
leathanbhanda ciontach as an marú
seo toisc go gcuireann sé na beacha
amú agus iad ag iarraidh filleadh
abhaile lena stórais phailine. 

Le cúig bliana anuas tá 30 coirceog
caillte aige agus an gréasán
leathanbhanda méadaithe go mór dá

réir.
Anois, caithimse formhór mo

chuid ama ceangailte leis an domhan
mór trí nasc idirlín leathanbhanda.
Déanaim go leor de mo chuid oibre ar
líne, idir obair riaracháin,
aistriúcháin, ríomhphoist agus eile,
agus tá sé mar chuid lárnach de mo
shaol laethúil. 

Nílim i m’aonar. 
Tá an córas gan sreanga sa tigh

agam sa bhaile, ar an fón póca agus
anois le mo bhréagán is déanaí, an
iPad nua atá agam. Fiú nuair a bhím
ag siúl timpeall nó ar mo rothar, pio-
cann an fón póca suas teachtaireach-
taí éagsúla – Facebook, LinkedIn agus
Gmail. 

An Fachtóir Seicteach, Satharn 8in, TV3!

Conall Ó Móráin 

BHÍ círéibeacha i mBéal Feirste arís
an deireadh seachtaine seo caite a
d’fhág ceathrar póilíní ó Sheirbhís
Phóilíneachta Thuaisceart Éireann
san ospidéal, duine acu gortaithe go
dona. 

Anois, ní haon ábhar magaidh ná
gáire na léirsithe seo, léirsithe go
gceapfá go mbeadh deireadh leo na
blianta ó shin, tar éis an ‘tsos cogaidh’
idir an dá thaobh, ach is léir go bhfuil
glúin nua daoine go bhfuil fonn orthu
a thaispeáint go bhfuil Críostaithe
níos uachtaraigh ná... Críostaithe?

Mar nach sin é? Tá sé ráite go minic
dá mo Marxach thú, agus dá dtiocfá
go Béal Feirste agus an cheist shoiléir
a chur, cé atá ag troid, nach mbeadh
aon chiall leis. 

Ní hé go bhfuil sé aon phioc níos
fearr, ach ar a laghad le seicteachas in
áiteacha eile tá difir éigin idir an dá
thaobh – b’fhéidir Dia nó naoimh
difriúil acu - ní díreach tras-substain-
tiú, téarma gur dócha nach amháin
nach bhfuil tuiscint acu siúd a
bhíonn ag troid faoi ach gur dócha fiú
nach mbeidís in ann é a litriú.

Anois níl mé chomh saonta go
gceapaim go bhfuil sé chomh simplí
le sin, ach tá mé iomlán cinnte gur
amadáin glan amach an dá thaobh,
go mór mór nuair a fheiceann tú fir
fhásta ag ‘rince’ le banna ceoil las-
muigh de shéipéal agus iad ag ligean
orthu go bhfuil siad caillte ionas gur
féidir leo breis ama a chaitheamh
taobh amuigh don eaglais
Chaitliceach (an uair seo) agus iad ag
maslú ndaoine a bhfuil an creideamh
áirithe sin acu. 

Is dóigh liom freisin, de réir
tuairisc nuachta a chonaic mé faoin
eachtra sin,  go ndearna an buíon
céanna tagairt don Ghorta Mór,

amhail is go bhfuair lucht oibre Pro-
tastúnach buntáiste éigin as an
tragóid áirithe sin.

Ach is dóigh liom go mb’fhéidir go
bhfuil réiteach radacach faighte agam
ar an bhfadhb iomlán seo, réiteach a
bhainfidh an choimhlint amach os na
sráideanna agus isteach ar scáileáin
teilifíse, áit nach féidir dóibh dochar a
dhéanamh d’aon duine ach solas breá
láidir a dhíriú ar  a ndúracht féin.

Tá samhradh breá caite againn leis
an sacar, na Cluichí Oilimpeacha, na
Cluichí Parailimpeacha agus fiú an
cluiche peile a chaill Baile Átha Cliath
ar an Domhnach, is trua. 

Is cuma cén sórt comórtais é is breá
linn, Éireannaigh, ó Dheas agus ó
Thuaidh cibé taobh iad, fiú muidne
atá sa ‘taobh’ sa lár, is breá linn
comórtais. 

Más poiblíocht dá ‘gcás’ (cé nach
dtuigim féin go díreach cad atá ag cur
isteach orthu) atá á lorg ag na daoine
seo, ba chóir go mbeadh tóir acu ar
chraoladh teilifíse chun a gcuid
saincheisteanna a chur os comhair i
bhfad níos mó daoine. 

Bhí 24 milliún duine i Sasana, gar le
leath de dhaonra na tíre, ag breathnú
ar shearmanas dúnta na gCluichí
Oilimpeacha. 

Anois, sin slua. Sin lucht éisteach-
ta/féachana mór dá gcuid gearáin.

Is éard atá á mholadh agamsa ná
clár nua teilifíse, bunaithe ar an X-
Factor (breathnaíonn suas le 10 mil-
liún duine ar an gclár sin), ach ar a
dtabharfadh muid an ‘Fachtóir
Seicteach’. 

Nach bhfuil na círéibeacha
réamhdhéanta le cur ar an teilifís i
bhfoirm sraithchomórtais le duais
don duine, buíon nó banna is seictí?

Tosóidh mé leis na moltóirí. Giú-
daigh agus Moslamaigh amháin a
mbeadh cead acu a bheith ag
moltóireacht, mar in ainneoin na
nimhe idir an dá thaobh ‘Críostaí’ sa
Tuaisceart, ba iad an dá dhream eile a
d’fhulaing an mhéid is mó de bharr na
Críostaíochta – ní dóigh go mbeadh
siad ar tí a bheith fabhrach  do
cheachtar taobh. 

Gach Satharn ar ITV agus TV3
bheadh comórtas ann faoi chatagóir

difriúla. D’fhéadfaí tosú leis an
gcatagóir is éasca – An Masla Mór. 

Gach seachtain bheadh foireann
dhifriúil ón dá thaobh ar an stáitse
agus iad ag maslú a chéile. Bheadh an
bua, ní hé ag an dream is mó torainn
ach ag an dream a d’fhéadfadh dul go
dtí croílár na héagóracha, dar leo, a
rinne an dream eile orthu. 

Chuireadh sé seo muid ag
smaoineamh  ar an mbealach a rinne
lucht oibre taobh amháin, gan
chumhacht, éagóir ar lucht oibre an
taobh eile, gan chumhacht, agus iad
araon dall orthu siúd a raibh an
fíorchumhacht acu, agus iad ag gáire
go soiniciúil fúthu siúd a bhí, agus atá
fós, ag troid.

An chéad chatagóir eile ná Cath na
mBannaí, agus seans mór ag gach
banna sa Tuaisceart  dul ar an stáitse
agus a gcuid drumaí a bhualadh go dtí
go ndoirteann siad fuil (rud gur maith
leo déanamh, a deirtear liom). 

Chiallódh sé seo nach mbeadh
orthu dhá mhí dhéag a chaitheamh,
gach bliain, ag iarraidh a theacht ar
bhealach nó ar chosán máirseála le

roghnú chun an t-olc is mó a chur ar
an uasmhéid daoine gur fhéidir leo.

Leis na milliúin duine ag breathnú
orthu, de bharr é a bheith ar an teil-
ifís, d’fhéadfadh na daoine aibí fásta
seo i bhfad níos mó daoine a mhaslú,
in áit a bheith sásta díreach cúpla
céad duine a mhaslú ina dtimpeal-
lacht féin. 

Seo an ‘seans mór’ acu, seans a
bheith ina réalta seicteacha
idirnáisiúnta.  Agus bheadh siad á
dhéanamh os comhair ceamaraí áit
go bhféadfadh an domhan mór
traoslú lena ndúracht. 

Dea-scéal eile dos na daoine seo ná
nach mbeadh orthu fanacht ar an
dara lá déag de mhí Iúil gach bliain
chun dul ag máirseáil – bheadh seans
acu dul thart i gciorcal gach Satharn
fad a mhaireadh na sraithchláir –
Sraith na Seicteach Speisialta a
d’fhéadfadh muid tabhairt ar an giota
seo den seó.

Tar éis Chath na mBannaí, an
chéad chatagóir eile ná an Caitheamh
Mór. Seo seans do na daoine óga a n-
ábaltachtaí a thaispeáint ag
caitheamh buamaí peitril, buamaí
píopa agus, ar ndóigh, an seancheann
uileláithreach sin, an cnapán coin-
créite. 

Ach an uair seo, ní i dtreo a chéile a
bheadh siad ag caitheamh an armlóin
seo ach i dtreo íomhánna de dhaoine
a rinne fíor-éagóir orthu leis na
glúinte anuas, daoine cosúil le hAirí
Tithíochta, Airí Oideachais, Príomh-
Airí Rialtais agus gan dearmad a
dhéanamh ar cheannairí a gcuid crei-
deamh a chur stop le hoideachas
comhtháite, ar eagla go gcuireadh
siad aithne ar a chéile agus roinnt do
chumhacht na heaglaisí a scamhadh
uathu. 

Ar a laghad, ní ghortófaí aon duine
agus leis sin b’fhéidir, don chéad uair
riamh, go dtuigfeadh siad cén treo ba
chóir dóibh a bheith ag díriú a gcuid
feirge.

Tá súil agam go bhfuil síntiús ag
Simon Cowell ar Ghaelscéal ionas go
bhfaighidh mé dleachtanna deasa
móra as mo choincheap.

An PSNI ag dul i ngleic le lucht ciréibe ag 'Carlisle Circus' i dTuaisceart Bhéal Feirste tráthnóna Dé Domhnaigh.

É seo ar fad a bhuíochas don
infheistíocht a deineadh ar línte
snáthoptaice sna 1990daí nuair a bhí
Telecom Éireann fós in úinéireacht
an phobail – infheistíocht a tugadh ar
láimh ar neamhní nuair a díoladh an
chomhlacht i ngníomh amháin
príobháidithe a bhain stangadh as
móramh acu siúd a cheannaigh
scaireanna ann.

Anois, na blianta níos déanaí, tá sé
fógartha ag an Aire Cumarsáide,
Fuinnimh agus Achmhainní
Nádúrtha go bhfuil sé i gceist aige
€200 milliún a chaitheamh lena
dheimhniú go mbeidh an tseirbhís
chéanna ag gach éinne mórthimpeall
na tíre agus atá agamsa anseo.

Infheistíocht atá go mór le moladh
déarfá?

Sea cinnte, ach nuair is rud é go
bhfuil gach caiteachas á dhéanamh i
gcomhthéacs ‘Pheadair agus Phóil’,
nílim chomh cinnte sin. 

Ar an lá céanna ar fhógair an tAire
Rabbitte go scaipfeadh sé an deis
teagmhála seo ar fud an oileáin,
d’fhógair Feidhmeannacht na Seirb-
hísí Sláinte go bhfuil siad chun €130
milliún a ghearradh dá mbuiséad idir
seo agus an Nollaig. 

As iomlán de €13,000,000,000
(€13billiún) tá €130m cothrom le 1%
nó fíorbheagán. 

Ceart. Ach má ghoileann an ciorrú
ortsa – is mór an tsuim airgid é agus

de réir shonraí na gciorraithe, goilfidh
sé go mór ar lear mór de na daoine is
leochailí sa phobal. Daoine iad seo a
bhfuil cúramóirí de dhíth orthu sa
bhaile, daoine a mbíonn cúntóirí
baile acu agus seandaoine atá ag iar-
raidh a laethanta deiridh a
chaitheamh sa bhaile ach le beagán
cúnaimh.

Ar ndoigh, tá na seirbhísí is
leochailí roghnaithe ag bainistíocht
na Feidhmeannachta ionas go
mbeadh mo leithéidí-se ag scríobh
agus ag gearán fúthu. Thógfadh a lei-
théid d’agóidíocht aird ón gcinneadh
féin agus chuirfeadh sé an brú ar ais
ar an Aire agus ar an Roinn Sláinte.

Cad iad na roghanna mar sin? An

bhfuilim ag moladh an €200 milliún
atá le caitheamh ar an ngréasán
leathanbhanda a choimeád sa phota
agus a chinntiú go mbeidh na seirb-
hísí riachtanacha thuasluaite ar fáil?
Bheadh sé an-éasca domsa é sin a
mholadh, os rud é go bhfuil mo shá
leathanbhanda agam. 

Fíor; ach ceapaim go bhféadfaí dhá
ghearán a leigheas in aon turas –
cúramóirí a choimeád i mbun a ndu-
algas riachtanach agus beacha a
choimeád i mbun táirgíochta meala –
gan trácht ar an tseirbhís riachtanach
eile a sholáthraíonn siad – pailniú a
dhéanamh ar gach planda a fhásann
ar thalamh na cruinne.  

Sin ábhar lae eile.

Glothar Báis an Oird Oráistigh 

Eoghan Ó Néill

TÁ sé 5,200 lá ó ‘shiúil cosa Oráis-
teacha’ feadh bhealaigh Dhroim Crí. 

Agus tá mé ag déanamh go mbeidh
sé 100,000 lá eile ann sula siúlfaidh
Oráistigh síos Bóthar Garbh Achaidh,
má tharlaíonn sé go deo má thar-
laíonn sé go deo. 

Ta an tOrd Oraisteach mar a bhí
tráth ag saothrú an bháis  agus táimid
ag feiceáil pianta an bháis sin i mBéal
Feirste Thuaidh an tseachtain seo.

Cinnte le Dia, is iad an UVF atá, ar a
gcúiseanna féin, ag teacht i dtír ar
cheist na mórshiúlta agus ag sprea-
gadh daoine óga sa tSeanchill Íochtair
chun dul amach ag caitheamh cloch.

Ach is é an tOrd Oráisteach a chuir
an lasair sa bharrach. Is iadsan a thar-
raing aníos ceist na mórshiúlta ag
Teach Pobail Naomh Pádraig agus a
rinne ceist ‘bás nó beatha’ de.

Dar leis an Ord agus na hinstitiúidí
máirseála eile go gcaithfidh siad, ar
mhaithe le ‘saoirse creidimh agus sib-
hialta’, ceol seicteach a sheinm taobh
amuigh de Theach Pobail Caitliceach.

Nuair a chosc Coimisiún na Mór-
shiúlta ar bhuíon ceoil amháin, an
Young Conway Volunteers, a bheith
ag seinm taobh amuigh de Theach
Pobail Naomh Pádraig an dara uair
cad a rinne na hinstitiúidí máirseála?

Chinn siad go mbeadh 29 buíon
ceoil ag seinm taobh amuigh den
Teach Pobail Caitliceach an mhí dár
gcionn!

Agus an splanc lasta, cén t-iontas
gur tháinig an DUP agus an UVF agus
gach dream eile ar bord chun tacú le
‘cearta’ na nOráisteach.

B’fhurasta a chreidiúint go
labhraíonn an tOrd Oráisteach ar son
an phobail Protastúnaigh.

Ach ní hamhlaidh atá.

Ag am a bhíodh stát ag na
hOráistigh agus gach uile pholaiteoir
a raibh cumhacht aige sa stát sin ina
bhall den Ord, bhíodh 100,000 ball ag
an Ord - más fíor.

Faoi na 1980í bhí an figiúr sin tite
go dtí 65,000 duine.

Ansin ag tús na 1990í bhí caint ar
50,000.

Ach de réir an Oir. Brian Kennaway
tá an figiúr níos cóngaraí do 30,000
duine anois.

Is ionann sin agus an lucht féachá-
na a gheofá ag cluiche contae de
chuid an CLG i gCluain Eois. 

Ní Oráistigh iad bunús na bPro-
tastúnach. 

Ní labhraíonn an tOrd ná na hinsti-
tiúidí máirseála ar a son.

Chuir Droim Crí agus marú pháistí
Quinn agus Michael McGoldrick,
chuir Johnny Adair agus Billy Wright
agus an truailliú a rinneadh ar an fho-
cal ‘Protastúnach’ - chuir siad sin
scair nach beag de Phrotastúnaigh ó

dhoras an Oird. 
Agus níl siad chun a theacht ar ais. 
Tá go leor leor Protastúnach sa

Tuaisceart náirithe ag na radharcan-
na a chonaic siad taobh amuigh de
Theach Pobail Naomh Pádraig ar na
mallaibh. Agus is díol náire dóibh na
círéibeanna a facthas ag Carlisle Cir-
cus an tseachtain seo.

Bíonn cléir Phrotastúnacha go
minic páirteach i mórshiúlta Oráis-
teacha mar go mbíonn seirbhís
eaglasta ceangailte go minic le mór-
shiúlta.

Ba chróga don eaglais
Phreispitéireach agus d’Eaglais na
hÉireann an tOrd a lascadh as an
seicteachas a facthas taobh amuigh
de Theach Pobail Naomh Pádraig i mí
Iúil. 

Mar sin, faoi mar a dúirt mé sa
cholún seo roimhe, níor cheart do
Drew Nelson dul go Baile Átha Cliath
chun ceacht staire a thabhairt do
Sheanadóirí nach bhfuil aon cheangal

díreach acu le cúrsaí máirseála. 
Ba cheart d’oifigigh sinsearacha an

Oird dul a fhad leis an bpobal a
fhreastalaíonn ar Aifreann i dTeach
Pobail Naomh Pádraig i mBéal Feirste.

Ba chóir dóibh dearbhú don phobal
sin, i spiorad na Críostaíochta ata
comónta acu, nach ndéanfaidh
Oráistigh, a lucht leanúna, ná a gce-
oltóirí, aon díspeagadh orthu feasta.

Ní bhainfeadh dearbhú den sórt sin
a dhath dá bProtastúnachas ná dá
dtiomantas do ‘shaoirsí creidimh agus
sibhialta’. 

Ach tá mé in amhras go ndéanfaidh
an tOrd amhlaidh.

Ó tháinig an phróiseas síochána,
bhog beagnach gach uile dhream
chun tosaigh. An tIRA agus arm na
Breataine, an DUP agus Sinn Féin,
póilíní agus iarchimí, gach páirtí
polaitiúil agus go leor de na grúpaí
armtha, dílseoirí paraimíleatacha san
áireamh - cuid acu níos gaiste ná a
chéile.

Ach sheas an tOrd Oráisteach agus
na hinstitiúidí máirseála an fód.

Go fiú féin, chuir siad ó mhaith iar-
racht an DUP a theacht ar chóras nua
chun plé le mórshiúlta con-
spóideacha.

Tá níos lú ná 10% de Phrotastú-
naigh fir sna Sé Chontae ina mball
den Ord Oráisteach agus níl
Caitliceach ar bith san Ord. 

Mar sin, is mionlach de dhaoine
sna Sé Chontae a bhfuil aon bhaint
acu leis an Ord.

Ach tá cearta ag mionlaigh mar aon
le tromlaigh agus más mian leis an
Ord a thuiscint cad atá i ndán dóibh
breathnóidh siad ar Dhoire, breath-
nóidh siad ar na Printísigh agus ar an
rath atá orthu sin ó rinneadh
comhréiteach faoi cheist na mór-
shiúlta i nDoire. 

Nó b’fhéidir níos fusa arís, ba
cheart don Ord , mar eagras Críostúil,
ceist a chur orthu féin, ‘Cad a dhéan-
fadh Íosa?’

Fir ag scannánú ón Halla de chuid an Oird Oráistigh Dé Domhnaigh. Tá sé á thuairisciú gur dilseoirí sinsearacha i gceantair na Seanchille iad. Tá Winston
‘Winkie' Irvine le feiceáil, an tríú duine ó chlé. Is 'community worker' é Irvine  a bhfuil ar a chumas léargas a thabhairt ar smaointeoireacht an UVF. 

Mil Bhéarra

Focail le Gaoth Le Concubhar Ó Liatháin

Donncha Ó hÉallaithe

DHÁ scór bliain ó shin toghadh
Michael Morris (1914 – 1999) ina
Uachtarán ar na Cluichí Oilimpeacha.

Rugadh Michael Morris i mBaile Átha
Cliath ach is i Sasana a fuair sé a
chuid oideachais. Ar a sheanathair,
Michael Morris (1826 – 1901), a bron-
nadh an teideal Lord Killanin. In ain-
neoin go mba caitlicigh é an chéad
Tiarna Cill Aithnín, ba Aontachtaí go
smior é agus bhí an ghráin dearg aige
ar Pharnell. 

Bhí an tarna Tiarna Cill Aithnín,
Martin Morris, ina bhall de
Chomhairle Contae na Gaillimhe agus
chuir sé go láidir in aghaidh na
Ghaeilge a bheith riachtanach san
NUI, an ollscoil nua a bunaíodh in
1910. Bhí cónaí air sa Spidéal, i dteach
mór a dódh le linn an Chogaidh
Chathartha.  

Bhain an tríú Tiarna Cill Aithnín,
Michael Morris, cáil idirnáisiúnta
amach nuair a toghadh é ina
Uachtarán ar an IOC, eagraíocht na
gCluichí Oilimpeacha. Ba é a bhí ina
uachtarán ar an IOC nuair a cuireadh
deireadh le polasaí daingean an
amaitéarachais agus bhí sé i bhfeidhil
na heagraíochta le linn na gcluichí
conspóideacha i Moscó, ar a rinne
Stáit Aontaithe Meiriceá baghcat de
bharr ionradh na Rúise ar an
Afganastáin.

Cé go bhfuil ceannteideal na míre
thíos ag tabhairt le fios go mba ‘Gaeil-
geoir’ é Michael Morris, ní dóigh liom
go bhféadfaí é sin a chur ina leith. Mar
sin féin, is ábhar mórtais don Spidéal,
go raibh baint mhór aige leis an áit.
Cuireadh é ar an 30 Aibreán 1999 i
reilig an Bhóthair Mhóir i nGaillimh,
tar éis seirbhís eaglasta dátheangach i
gCill Éinne, an séipéal álainn sa
Spidéal a raibh baint nach beag ag a
uncail, an tarna Tiarna Cill Aithnín,
lena thógáil.

INNIU, 01 Meán Fómhair, 1972

Gaeilgeoir i gceannas
i gcúrsaí Oilimpeacha
“SA chaint ar fad a rinneadh ar na
meáin chumarsáide i dtaobh an Tiar-
na Cill Ainthinn (Micheál Ó Muiris) a
bheith tofa ina Uachtarán ar Choiste
Idirnáisiúnta na nOilimpeach is beag
tagairt a rinneadh don bhaint atá aige
leis an Spidéal agus le Conamara trí
chéile.

Duine de shliocht threibheanna na
Gaillimhe is ea é agus bhí cuid dá

shinsir ina méaraí ar an gcathair sin i
bhfad siar. Bhí a sheanathair ina
Phríomh-Bhreitheamh ar Éirinn le
linn  réimeas na Sasanach agus is
uaidh a fuair Micheál Ó Muiris an tei-
deal atá aige.

Phós a athair cailín Astrálach i
nGaillimh sa bhliain 1912 agus
maraíodh sa Chéad Chogadh Mór é
go gairid tar éis do Mhícheál teacht ar
an saol.

Phós a mháthair arís i Sasana agus
fuair an Tiarna Cill Ainthinn a chuid
oideachais in Eton, Cambridge agus
san Sorbonne i bPáras.

Chaith sé píosa maith dá óige i
dteach a mhuintire sa Spidéal, áfach.
Cónaíonn sé i mBaile Átha Cliath de
ghnáth faoi láthair ach tá teach aige
sa Spidéal i gcónaí agus caitheann sé
cuid mhaith ama ann.

Tá sé pósta. Tá triúr mac agus iníon
amháin aige.

Taobh amuigh de na Cluichí
Oilimpeacha agus cúrsaí spóirt go
ginearálta, cuireann an Tiarna Cill
Ainthinn an-spéis i gcapaillíní
Chonamara. Glacann sé páirt mhór in
obair Chumann Chapaillíní Chona-
mara agus tá an-chuid déanta aige ar

fud an domhain chun cur le cáil na
gcapaillíní – agus lena luach.

Iriseoireacht an ghairm atá ag an
Tiarna Cill Ainthinn. Nuair a d’fhág sé
Cambridge, 1935, chuaigh sé ag obair
leis an Daily Express; ghlac sé post
leis an Daily Mail ar ball agus scríob-
hadh sé freisin don Sunday Dispatch. 

Bhí spéis ar leith aige sa
dornálaíocht agus sa rámhaíocht
nuair a bhí sé óg, ach rásaíocht capall
an spórt is mó a gcuireann sé spéıs
ann faoi láthair.

Bhí suim aige riamh anall sa scan-
nánaíocht freisin. Cara mór le John
Ford is ea é, agus bhí tionchar nach
beag aige ar Ford a thabhairt go
hiarthar na hÉireann chun scannáin
a dhéanamh.

I measc na scannán a rinneadh sa
tír seo a raibh baint ag an Tiarna Cill
Ainthinn leo tá ALFRED THE GREAT
(a rinneadh láimh le Maigh Cuilinn),
THE RISING OF THE MOON,
GIDEON’S DAY, YOUNG CASSIDY
agus THE PLAYBOY OF THE WEST-
ERN WORLD.

Toghadh an Tiarna Cill Ainthinn
ina Leas-Uachtarán ar Choiste Idir-
náisiúnta na nOilimpeach sa bhliain
1967.”

SÚIL SIAR na Seachtaine

Fear an Spidéil ina Uachtarán

Michael Morris, Lord Killanin.

Ag Tuíteáil ar Son na hÉireann 
T

Á seachtain caite agam ag
‘tuíteáil’ ar son na hÉireann.
Tá a fhios agam go
ndeineann daoine áirithe
aistriú ar ‘tuíteáil’ go giol-

caireacht - agus an ceart sin acu - ach,
dar liom, ní hionann ceol binn na n-éan
agus an callán agus an ceol a bhíonns ar
fáil ar ‘Twitter’. 

Ar nós éinne eile, bím thuas seal
thíos seal le na meáin sóisialta.  Is féidir
leo mé a spreagadh nó mé a chur ó
mhaith.   B’eispéireas ar leith an seal a
chaith mé i mbun cuntas @ireland ar
Twitter, áfach.  

Cuntas é seo atá dírithe ar Éirean-
naigh agus daoine le dúchas Éirean-
nach ar fuaid an domhain agus ba é
John McColgan, a raibh láimh aige i
Riverdance agus atá bainteach leis an
gcomhlacht Tyrone Productions, a
bhunaigh é mar chuid de
WorldIrish.com, suíomh don phobal
Éireannach domhanda. 

Le linn mo sheal, táim tar éis fad na
tíre a thaisteal, ó Bhéal Feirste go Cúil
Aodha, agus ba mhór an spreagadh
dom é sin i mbun na hoibre barr-tháb-
hachtach, ahem, seo.  

Chuaigh mé chuig Cultúrlann
McAdam Ó Fiaich i mBéal Feirste, seod
an phobail Ghaeilge, agus labhair mé

lena chomhbhunaitheoirí, Gearóid Ó
Cairealláin agus Séamus Mac Seáin, an
dís a chuir an togra íontach seo ar bun
gan cabhair ó pháirtí polaitiúil ar bith,
agus líonadh mé le hiontas faoin ath-
nuachan is déanaí.   

Ar bhruach Loch Lao tá an Lárionad
Titanic, a chosain £120m.  Thugas féin
agus mo chlann cuairt air agus d’fhag
sé fuar mé.  Foirgneamh folamh gan
anam. 

An lá céanna ar thugas an chuairt úd,
bhí díospóireacht teasaí ar bun agam
@ireland.  Bhíos tar éis fáilte fhuar a
chur roimh idirghabháil an Chairdinéil
Seán Brady sa díospóireacht faoi ghin-
mhilleadh. 

Dar liom, tá údarás morálta na
hEaglaise labhairt ar ábhair den sórt
seo caillte tar éis a ról náireach maidir le
drochíde do pháistí.  

Chuir bean ceist orm le linn an phlé,
cad é mo bharúil féin ar ghinmhilleadh.
Creidim go bhfuil sé mícheart foréigean
a imirt ar aon chréatúr cé acu an gcrei-
deann tú go bhfuil sé daonna nó nach
bhfuil.  Táim féin tar éis beatha a
fheiscint sa bhroinn nach raibh ach
seachtainí d’aois.   

Ní sheasfaidh mé in éadan aon
bhean a chreideann go gcaithfidh siad
dul síos an bóthar uaigneach sin, áfach. 

Las sin tine faoi roinnt daoine, a
cheap sa chéad áit ná raibh sé ceart

ábhair chonspóideacha a phlé ar @ire-
land agus, anuas air sin, go raibh mé
san éagóir ardán ar nós @ireland a
úsáid chun mo chuid tuairimí féin a shá
síos a scornacha.  

Rinne, b’fhéidir, scór leantóir mé a
dhíleanúint an lá sin.  Ba chuma leo
mar gheall ar aon mhíniú a thug mé,
nach raibh mé ach ag freagairt ceiste
agus gur cheap mé go raibh sé réasúnta
go mbeadh tagairt ar @ireland d’ea-
garfhocal san Irish Times an maidin sin
agus ábhar a tuairiscíodh go cuim-
sitheach chomh maith sa nuachtán
seo.

Rud a fhoghlaimíonn tú agus tá ag
spaisteoireacht ar na meáin shóisialta,
gan éirí róghreamaithe in ábhar
amháin.  Tá go leor daoine amuigh
ansin a bheidh sásta a bheith i do
leanúint agus ní ar ábhar amháin a
mhaireann an duine.

An lá dar gcionn, is cosúil gur
mhaslaigh mé lucht na gCeilteach a bhí
ag tnúth lena gcluiche i Sraith na
Seaimpíní. Ní raibh siad sásta gur
thugas le fios ná raibh dúil agam sa
teannas seicteach idir na Ceiltigh agus
na Ruagairí agus thug mé galar air a bhí
tar éis nimhiú a dhéanamh in Alba agus
abhus.  Raic eile.  

Chun an fhírinne a insint, táim ag

iompú i gcoinne coimhlintí spóirt de
gach sórt, fiú Corcaigh in aghaidh
Chiarraí, nó an chomhraic idir pharóistí
a bhíonn i ngach ceantar, mar gheall ar
an diúltachas agus eascairdeas a sprea-
gann sé. 

Déardaoin, bhí lá breá againn agus
d’iarras ar dhaoine grianghraf a ghla-
cadh don áit a raibh siad in Éirinn agus
é a fhoilsiú @ireland faoin chlib
#lábreá.  D’éirigh leis an iarracht sin go
leor iarrachtaí a mhealladh - agus tá súil
agam go leanfaidh sé. 

Agus mé ag scríobh seo, tá aighneas
faoi lán seoil mar go bhfuilim ag
moladh nach luaitear Paul Ryan mar
Ghael-Mheirceánach trath an
toghcháin ar eagla go dtoghfaí an
staitisteoir crua-chroíoch seo a ghear-
radh liúntais leasa shóisialaigh ar
mhaithe le breis faoisimh chánach a
thabhairt don dream saibhir. 

Níor chúlaigh mé ón gconspóid agus
mé i mbun @ireland ar feadh na seach-
taine agus b’fhéidir nach é seo a bhí ag
teastáil.  Ach is eispéireas Éireannach é
an argóint agus is fearr imreas ná
uaigneas.  

Is cinnte go gcuirfí fáilte roimh
Ghaeilgeoirí eile ar mhaith leo dul sa
bhearna bhaoil seo.  Is fiú an tairbhe an
trioblóid. 

Taobh istigh d'Ionad an Titanic i mBéal Feirste

Eagarfhocal

Ardán: Cothrom na Féinne ó Uíbh Ráthach 
Le Caitlín Bhreathnach

DEINIM tagairt don alt a bhí i
nGaelscéal na seachtaine seo caite ag
déanamh anailíse ar fhigiúirí daonáir-
imh agus labhairt na Gaeilge sna
Gaeltachtaí, srl., agus go háirithe
deinim tagairt dos na staitisticí a bhí
luaite san alt mar gheall ar Gaeltacht
Uíbh Ráthaigh, ceantar beag
Gaeltachta i leithinis Uíbh Ráthaigh i
ndeisceart Chiarraí.  

Síneann an ceantar seo thar thrí
pharóiste agus é déanta suas de chúig
phobal ar leith – Baile an Sceilg, An
Gleann, An Dromaid, An Lóthar / An
Gleann Mór, agus Cathair Dónall.  Tá
cuid des na pobail seo scartha amach
óna chéile; i ndairíre tá an áit cosúil le
míreanna mearaí le pócaí laistigh den
Ghaeltacht agus pócaí béal dorais las-
muigh den Ghaeltacht.

Tá 12 DED nó TRC i gceist le
Gaeltacht Uíbh Ráthaigh – cuid acu
ina n-iomláine aitheanta mar
Ghaeltacht ach i gcás chuid eile acu
níl ach cuid den DED laistigh de theo-
rainn na Gaeltachta.  

I gcás amháin, mar shampla, níl
ach baile fearainn amháin sa DED sa
Ghaeltacht!  

Cé go bhfuil sé leagtha amach go
gioblach, agus cruthaíonn sé sin a
gcuid dúshláin féin gan amhras, fós tá
muintir an cheantair seo an-bhródúil
as ár stádas Gaeltachta agus tá roinnt
mhaith oibre ar siúl againn ó thaobh
na teanga de, ach tiocfaidh mé thar n-
ais chuige sin ar ball beag.

Is iad na DEDs Gaeltachta in Uíbh
Ráthach de réir Ordú na Limistéar
Gaeltachta 1956 ná
1. Baile an Sceilg
2.    Doire Ianna
3.    Máistir Gaoithe
4. An Gleann Iarthach (nó 

Toghroinn Fhionáin mar a 
ghlaoitear freisin air)

5.    Baile Breac
6.    Na Beathacha

7.    Cathair Dónall
8.    Ceannúigh
9.    Doire Fhionáin
10.   Imleach
11.   Loch an Choireáin
12.   Trian Iarthach

Ag féachaint ar an eolas a bhí
curtha ar fáil i dtábla 6 (lch. 7 den
nuachtán), cé go bhfuil sé ráite sa
cheannteideal, “Níl aon toghroinn
measctha san áireamh anseo”, is léir
go bhfuil cónascadh á dhéanamh
agus botún déanta ceapaim i dtaobh
fhíricí Uíbh Ráthaigh.  

Tá Baile an Sceilg ann leis féin, agus
níl aon fhadhb in aon chor leis sin; sin
mar ba cheart dó a bheith ann, ach i
líne uimhir a 10 tá cónascadh aisteach
déanta.  

Níor chuala mé riamh go raibh aon
limistéar oifigiúil a thógann san
áireamh gach áit ó Bhealach Óisín go
Bólas agus amach go Chathair Dónall
– fiú amháin ní chlúdaíonn  barún-
tacht Uíbh Ráthaigh an limistéar tíre-
olaíochta sin!  

I bhfocail eile, i líne a 10, tá sé
tugtha le fios aige gur ionann
toghroinn Fhionáin agus paiste talún
a shíneann ó Dhoire Fhionáin go dtí
an Dromaid (dhá áit atá scartha
amach ó TR Fhionáin de breis agus 20
míle, agus thart ar an méid céanna de
thuras eatarthu féin!), rud nach bhfuil
cruinn in aon chor!  

Ní hé gurb í DED Bhaile an Sceilg an
t-aon DED atá san iomlán sa
Ghaeltacht – tá 3 cinn eile acu san
ann.  

Comh maith leis sin, don té nach
bhfuil cur amach acu ar an dtíreo-
laíocht anseo, tá an chuma ar an scéal
nach bhfuil ach dhá DED i gceist in
Uíbh Ráthach, nach bhfuil ach thart
ar 500 duine ag maireachtaint sa
cheantar.  

Cuir é seo i gcomparáid leis an eolas
doimhin atá tugtha i leith ár
gcomharsain i leithinis Chorca Dhuib-
hne – is dóigh liom go bhfuil gach

DED sa cheantar sin, idir Catagóir A, B
& C, luaite i dtáblaí éagsúla cuí san alt
seo, mar is ceart.

Go bunúsach, ní dóigh liom go
bhfuil pictiúr cothrom á thabhairt ar
Uíbh Ráthach sa phíosa taighde seo in
aon chor, táimid uilig caite isteach le
chéile in dhá líne ag bun tábla agus
mothaím nach fiú do dhuine éigin an
dua a chur orthu féin a bheith cruinn
i dtaobh úsáid na Gaeilge ná an daon-
ra  sa cheantar fiú amháin, mar gur
cuma faoi Uíbh Ráthach!  

B’fhéidir go bhfuilim ábhairín ród-
hian ansin, ach déan an comparáid
idir fhíricí Uíbh Ráthaigh agus Chorca
Dhuibhne agus fiú amháin Múscraí i
gCorcaigh san alt, agus déan do
mhachnamh féin air!

Níl éinne ag rá gur Gaeltacht láidir í
Uíbh Ráthach –táimid ana réadúil mar
gheall ar cén tslí ina bhfuil rudaí sa
cheantar, ach mar phobal táimid ag
déanamh ár ndícheall chun an teanga
a chur chun cinn sa cheantar.  

Tá roinnt mhaith samplaí dear-
facha go bhféadfaimis a lua – Aonad
LánGhaeilge i gColáiste na Sceilge ag
soláthar meánoideachais trí Ghaeilge
do scoláirí an cheantair ó 1999; ní
raibh a leithéid ann i lár na 80idí
domsa agus mo chomhghleacaithe
agus ba mhór an easnamh é sin dúinn
– 50 teaghlach ag lorg seirbhíse cuair-
teoireachta baile as Gaeilge le linn na
bliana acadúla – 36 leanbh ag glacadh
páirte i gclub óige as Gaeilge go
míosúil – c.120 leanbh ag freastal ar
champaí samhraidh as Gaeilge sa

cheantar seo i mbliana .... is féidir
liom leanúint ar aghaidh go meán
oíche na gcoileach le samplaí des na
hiarrachtaí macánta atá á dhéanamh
ag leibhéal an phobail agus ag leib-
héal an duine aonair.

Ní chabhraíonn eolas míchruinn
cosúil leis seo linne in aon tslí – táimid
ag iarraidh i gcónaí daoine a sprea-
gadh chun gníomh dearfach a
dhéanamh agus ansin feiceann siad
eolas míchruinn mar seo foilsithe go
náisiúnta. Ní mór a dheineann sé
chun spiorad a ardú!  

B’fhéidir níos measa ná sin, léann
daoine atá i gcumhacht i réimse for-
bartha pobail tuairiscí cosúil leis seo
agus d’fhéadfadh a leithéid de
bhotún damáiste thar na bearta a
dhéanamh dúinn i shúilibh na
ndaoine sin.  Nuair atá síol de phictiúr
curtha in aigne duine mar gheall ar
áit, tá sé an-deacair é sin a athrú níos
déanaí – is fearr go mór an síol cruinn
a chur an chéad lá!

Táim ag iarraidh go mbeadh
Cothrom na Féinne á thabhairt dos na
pobail beaga atá ag snámh in aghaidh
easa ar bhonn laethúil, agus ag éirí leo
go pointe ó thaobh chaomhnú na
Gaeilge de. 

Is í Caitlín Breathnach an bainis-
teoir ar Chomhchoiste Ghaeltacht
Uíbh Ráthaigh

Nóta Mínithe ó Dhonncha Ó
hÉallaithe:

Tuigim do Chaitlín Bhreathnach a
bheith míshásta faoi chomh bear-
nach agus a bhí an t-eolas faoi Uíbh
Ráthach, san anailís uaim a foilsíodh
ar Ghaelscéal (22 Lúnasa, 2012) faoi
úsáid na Gaeilge sna ceantair
Ghaeltachta. Mhíníos san alt cén
fáth a raibh an t-eolas bearnach: níl
briseadh síos ar fáil go fóill ón CSO
do na toghranna ina bhfuil cuid den
toghroinn taobh istigh den

Ghaeltacht agus cuid dhó taobh
amuigh.

As an 12 toghranna i nGaeltacht
Uíbh Ráthaigh, tá 8 gcinn acu
measctha gan ach cuid den
toghroinn taobh istigh de theorain-
neacha na Gaeltachta. Fágann sé sin
4 thoghroinn atá go hiomlán sa
Ghaeltacht go hoifigiúil: Baile an
Sceilg, Doire Ianna, Mainistir
Gaoithe agus Toghroinn Fhionáin.
Bhí péire acu nach bhféadfainn an
eolas a fháil fúthu, mar go raibh siad
curtha sna torthaí a foilsíodh le
ceantar nach raibh sa Ghaeltacht:
Doire Ianna curtha leis an gCluain
(nach bhfuil sa Ghaeltacht) agus
Mainistir Gaoithe curtha le Cean-
núigh, nach bhfuil ach cuid dhó sa
Ghaeltacht. Ar an gcaoi sin, ní raibh
eolas iomlán cruinn agam ach do
Bhaile an Sceilg agus do Toghroinn
Fhionáin.

Glacaim leis an bpointe a rinne
Caitlín faoi Toghroinn Fhionáin: is é
sin nach bhfuil Doire Fhionáin ná an
Dromaid lonnaithe sa toghroinn sin,
mar a thugas le fios san ar an dtábla.
Ba mhaith liom mo leithscéal a
ghabháil faoin mbotún tíreolaíochta
sin agus tá áthas orm an deis a fháil
é a cheartú.

Maidir leis an ngearán is mó a bhí
ag Caitlín faoi níos mó eolais a bhei-
th tugtha san anailís faoi Chorca
Dhuibhne ná faoi Uíbh Ráthach, ní
raibh aon neart agam air sin. Bhí
eolas iomlán agam ón CSO faoi 13 as
na 14 thoghroinn atá i nGaeltacht
Chorca Dhuibhne. Ní raibh eolas
iomlán agam ach do dhá thoghroinn
as 12 i nGaeltacht Uíbh Ráthaigh. 

Tá mé fós ag iarraidh ar an CSO an
briseadh síos cuí a thabhairt dom do
chuid is na figiúirí sa chuid sin den
Gaeltacht atá sna toghranna measc-
tha., a scarúint ón gcuid eile den
toghroinn. Nuair a bhéas an t-eolas
sin ar fáil beidh mé in ann anailís
níos iomláine a dhéanamh faoi
Ghaeltacht Uíbh Ráthaigh. 

Na Cluichí
Parailimpeacha
AGUS Gaelscéal ag dul i gcló, bhí ocht mbonn buaite ag
Foireann na hÉireann ag na Cluichí Parailimpeacha thall
i Londain, Sasana, agus boinn óir ab ea cúig cinn acu
sin. B’fhiú cuimhneamh nach bhfuil muid ach leath
bhealaigh trí na cluichí seo, mar sin de, tá éacht déanta
ag ár gcuid aclaithe cheana féin. 

Tá aitheantas ar leith tuillte ag Micheal McKillop as
Baile Nua na hArda, Co. an Dúin, as an dá bhonn óir atá
buaite aige féin. Maith é agus maith na haclaithe ar fad
as Éirinn. Gach rath orthu féin agus ar na haclaithe Éire-
annacha eile sna laethanta amach romhainn. 

Na Laethanta Saoire thart
SIN é mar sin, deireadh leis na
laethanta saoire, ar ais chun na scoile,
ar ais chun na Dála agus deireadh le
seisear na hamaideachta do na meáin. 

Is maith an rud é. 
I ndeireadh na dála, cé go bhfuil muid

dóchasach nach n-éireoidh sé níos
measa, tá fadhbanna ollmhóra i ngeil-
leagar na hÉireann go fóill. 

Is fiú dúinn a bheith dearfach i gcó-
naí, áfach. Tá bunús láidir ag geilleagar
na Poblachta i gcónaí d’ainneoin an
tubaiste san earnáil bhaincéireachta. 

Mar sin féin, tá na fadhbanna sin ann. 
Tá sé seafóideach sa chomhthéacs sin

gur ghlac polaiteoirí na tíre seo, atá íoc-
tha go rómhaith i ndeireadh na dála, an
méad sin ama mar laethanta saoire.

Dá mbeadh blaiseadh beag acu de
ghnáthshaol na ndaoine sa tír seo
maidir le cúrsaí airgid agus saoire de,
seans go mbeadh siad rud beag níos
éifeachtaí ag réiteach fadhbanna na
tíre. 

Mar a sheasann rudaí i láthair na
huaire, tá cuma mhaslach ar chúrsaí.



Baol do Stáisiún
Gardaí Bhóthar
na Trá 
Anton Mac Cába

TÁ ciorruithe le cur i bhfeidhm ar
stáisiún na nGardaí i mBóthar na
Trá, Gaillimh. De réir foinsí sa Roinn
Dlí agus Cirt agus Athchóirithe Dlí, ní
bheidh an stáisiún ar oscailt 24 uair
sá lá mar a bhíodh ón mbliain seo
chugainn. Tá cónaí ar 20,000 duine
ar an taobh sin de chathair na Gail-
limhe, idir Bóthar na Trá agus Cnoc
na Cathrach. Beidh na Gardaí níos
mó i muinín patróil taistil leis an
gceantar a chlúdach feasta, de réir
cosúlachta.

Go dtí le déanaí, bhí os cionn trí
scór Garda lonnaithe sa stáisiún I
mBóthar na Trá, ach meastar nach
mbeidh ann i gcionn bliana, ach
Sáirsint agus dornán Gardaí.

Ceist na gin-
mhillte chun
Lucht Oibre
Chonnachta a
scoilteadh?
Anton Mac Cába

DAR le Seanadóir Connachtach,
thiocfadh le ceist na ginmhillte Páirtí
an Lucht Oibre a scoilteadh ina dhá
leath. 

Níl an Páirtí faoin tuath ar aon
intinn leis an bPáirtí sna cathracha
faoin gceist seo, dar leis an
Seanadóir John Kelly ó Bhealach an
Doirín i Ros Comáin. 

Thiocfadh le frithradadh a bheith
ann má thugann an Páirtí tacaíocht
do reachtaíocht leis an ghinmhil-

leadh a chur ar fáil faoi choinníol-
lacha teoranta, dar leis. 

Molann Kelly go mbeadh vóta ag
achan comhalta den pháirtí ar an
gceist. Bhí Kelly ina chomhairleoir
neamhspleách ar feadh sé bhliain
sular chláraigh sé leis an Lucht Oibre
dhá bhliain ó shin.

Bagairtí go
mbeidh deireadh
le seirbhísí cúirte
i nGaeltacht na
Gaillimhe 
Méabh Ní Thuathaláin 

TÁ tithe cúirte ar an Spidéal, i nDoire
an Fhéich agus i gCill Rónán in Inis
Mór i measc na n-ionad cúirte atá
faoi bhagairt a ndúnta. 

Tá an baol ann, má thagann

deireadh leis na seirbhisí cúirte sna
ceantracha Gaeltachta go mbeidh
laghdú suntasach ar líon na suíonna
cúirte a dhéanfar trí mheán na
Gaeilge mar thoradh air. 

Rinneadh suirbhé náisiúnta ar na
hionaid chúirte uilig agus beidh
athbhreithniú á dhéanamh ar na
hionad cúirte sin nach raibh ag
teacht leis an gcritéir a bhí leagtha
síos. Tá sé ráite ag  an mBainisteoir
Réigiúnach ar Sheirbhísí Cúirte an
Iarthair, Brendan Mc Donald, leis an
Connacht Tribune  nach bhfuil rud
ar bith deimhnithe maidir le dúnadh
na n-ionad cúirte. Tá sé deimhnithe,
áfach, nach mbeidh an oiread céan-
na tithe cúirte ag cur seirbhísí ar fáil
amach anseo. 

Faoi láthair tá naoi n-ionad ina
mbíonn seirbhísí cúirte á reáchtáil
agus is ísliú suntasach é sin ar an 19
n-ionad cúirte a bhíodh ann tráth. 

Dúirt an Seanadóir Trevor Ó
Clochartaigh, “Tá sé thar a bhí táb-
hacht go mbeadh seirbhísí pobail ar
fáil go háitiúil. Tá go leor gnóthaí eile

a bhíonn ar siúl ag na hionaid cúirte
seachas suíonna cúirte. Ní chart go
mbeadh ar dhuine ón taobh seo tíre
dul go Gaillimh le finéal a íoc nó
páipéarachais a shíneadh”.

Tá próiséas comhairliúcháin ar
siúl idir Seirbhís na gCúirteanna,
dlíodóirí agus ionadaithe tofa leis na
moltaí atá i dtuarascáil na gcúirtean-
na a phlé. 

Ceistiú Bhrian Cowen ar chúrsa gailf ‘dochreidte’,
a deir captaen Chumann Gailf an Oireachtais
Máirtín Ó Catháin 

TÁ cáineadh déanta ag Cathaoir-
leach an tSeanaid – agus captaen
Chumann Gailf an Oireachtais, an
Seanadóir Paddy Burke, ar eachtra
a thárla nuair a d’fhéach iriseoir le
bleid a bhualadh ar Brian Cowen i
mBaile Conaola an tseachtain seo
caite. 

Bhí an t-iarThaoiseach ag imirt i
gcomórtas de chuid Chumann
Gailf na Dála agus an tSeanaid
nuair a chuaigh an t-iriseoir
chomh fada leis ar an gcúrsa. 

D’ordaigh Brian Cowen dó
imeacht as an mbealach air.  Bhí
an t-iarThaoiseach ag imirt i
gcuideachta Donie Cassidy, iar-
Chathaoirleach ar Sheanad Éire-
ann. 

Scríobh an t-iriseoir, a thriáil a
dhul chun cainte le Brian Cowen,
alt bunaithe ar an eachtra seo san
nuachtán “The Sunday Independ-
ent” Dé Domhnaigh seo caite.

Dúirt an Seanadóir Paddy Burke
(Fine Gael) an tseachtain seo go
raibh sé dochreidte nach bhféad-
faí comórtas gailf an Oireachtais a
reáchtáil gan baill áiríthe den
phreas a bheith ag spochadh ar an
gcaoi seo.  

“Dhá chomórtas sa mbliain a
bhíonn ag Cumann Gailf an
Oireachtais,” a deir an Seanadóir
Paddy Burke “agus is brónach an
rud é go bhfuil aicmí den phreas
ag faire mar seo ar dhaoine agus
iad ar a gcuid laethanta saoire.” 

Dúirt Paddy Burke go bhfuil
Cumann Gailf an Oireachtais
bunaithe le breis agus dhá scór bli-
ain agus go dtugann na comórtais
seo deis do bhaill agus d’iarbhaill
na Dála agus an tSeanaid a theacht
le chéile ar bhealach suáilceach
agus cairdiúil taobh amuigh den
pholaitíocht. 

Dúirt an Seanadóir Burke gur
cor nua uilig go léir sa scéal é go
ndeachaigh iriseoir chomh fada le
Brian Cowen agus é ag imirt ar an
gcúrsa. “Tá sin as bealach ar fad,”
a dúirt an Búrcach. 

Ba é an Teachta Dála do Ghail-
limh Thiar, Noel Grealish, captaen
Chumann Gailf an Oireachtais
anuraidh agus dúirt seisean go
mba údar mór diomú é eachtra na
seachtaine seo i mBaile Conaola.  

“Is brónach go deo an scéal é
munar féidir le duine cluiche gailf
a imirt gan duine éicint a theacht
roimhe ar an gcúrsa dá cheistiú”
arsa an Teachta Grealish. 

Dúirt Noel Grealish go bhfuil
Cumann Gailf an Oireachtais ag
teacht go Baile uí Chonaola le fada
an lá agus go gcuidíonn na
hócáidí seo le eacnamaíocht na
háite.  

Tá teach soghluaiste ag Brian
Cowen agus a theaghlach gar do
chúrsa gailf Bhaile uí Chonaola le
riar mhaith blianta agus tagann
siad ansin minic go maith. 

Tá tuairim dhá scór teach sogh-
luaiste agus carabhán saoire san
ionad Míshásta: An t-Iarthaoiseach, Brian Cowen [PIC : LAURA HUTTON/PHOTOCALL IRELAND]

Cúirt / Leabharlann an Spidéil 

An cheist is mo i gCarna – cé a bhuaigh an €250,000? 
Máirtín Ó Catháin 

NÍ raibh duine ar bith tagtha
chomh fada le hoifig an Chran-
nchuir Náisiúnta i dtús na
seachtaine seo leis an ticéad, ar
fiú €250,000 é, a ceannaíodh i
Siopa Tí Dhubhda i gCarna i
gConamara Déardaoin seo caite. 

Cé gur spéis le daoine go hái-
tiúil an scéala seo níl aon
nduine théis a rá amach gur
aige féin nó aice féin atá an
ticéad buacach. Tá an tuair-
imíocht ar bun ó tháinig an
scéala amach ar maidin Dé
hAoine seo caite gur cean-
naíodh an ticéad i gCarna. 

Cibé duine ar leis an ticéad tá
sé/sí ag tabhairt airde ar an
seanfhocal – ní théann cuileog
sa mbéal a bhíonn dúnta!

Dúirt Rónán Ó Dubhda i Siopa
Uí Dhubhda i gCarna go bhfuil
súil acu gur bhreathnaigh
daoine ar na ticéid a ceannaigh
siad Déardaoin seo caite. 

Ceannaíodh an ticéad ar an
gcóras ‘Quickpick’ agus cait-
headh €6 air.  Tuigtear go
mbeadh na scórtha ag dul
isteach ag ceannacht ticéad
crannchuir lá na tarraingte. 

Táthar ag ceapadh go raibh os
cionn deich nduine fichead

uilig a cheannaigh ‘Quickpick’
ar €6 an lá áirithe úd.  

Mhínigh Rónán Ó Dubhda
nach féidir leosan aon eolas a
thabhairt agus nach bhfuil a
fhios acu cén tráth de lá ar cean-
naíodh an ticéad buacach. 

“Ní bhíonn an t-eolas sin ag
an dream a dhíolann ticéid don
Chrannchuir Náisiúnta,” a dúirt
Rónán.  Níl a fhios ach an oiread
ar duine áitiúil nó duine as áit
éicint eile a bhí ag dul an
bealach a cheannaigh an ticéad. 

Ar fhaitíos nár bhreatnaigh
daoine ar a gcuid ticéad seo
hiad na huimhreacha a tar-
raingíodh sa gcrannchur Lotto
Plus 2 san oíche Déardaoin seo
caite:  5, 17, 23, 35, 38, 44.  Ba 19
an uimhir bhónais. 

Tá 90 lá ó dháta an chran-
nchuir ag buaiteoir le dhul go
Baile Átha Cliath le haghaidh an
airgid.  Míníonn Rónán Ó Dubh-
da go gcaithfidh an buaiteoir a
dhul go Baile Átha Cliath sa gcás
seo; má tá an tsuim a buadh
níos airde na €15,000 tá an rial
ann go gcaithfear a dhul chuig
an bpriomhoifig. 

Ba cheart a dúirt Rónán Ó
Dubhda don bhuaiteoir a ainm a
shíniú ar chúl an ticéid
láithreach – is ionann é an uair
sin agus airgead, €250,000 sa
gcás seo. 

Trí mhí ó shin a feistíodh
meaisín an Chrannchuir
Náisiúnta Tí Dhubhda.  “I
ndáiríre, tá an t-ádh linn ó
cuireadh isteach an meaisín,”
arsa Rónán Ó Dubhda.  “Tá
€16,000 uilig tugtha amach i
nduaiseanna éagsúla anseo ó
chuir muid an meaisín isteach.
Ar ndóigh, is í duais mhór na
seachtaine seo an ceann is mo
go mór, fada,” a dúirt sé.

Lear mór ‘Sasanach’ i
gceantar láidir Gaeltachta
Máirtín Ó Catháin

TAISPEÁINEANN torthaí an
Daonáirimh is deireannaí go
bhfuil lear suntasach daoine a
rugadh i Sasana ina gcónaí sa
taobh tíre atá taobh thiar de
Dhoire an Fhéich i gConamara –
ceann de na limistéir
Ghaeltachta is láidre sa tír. 

Tá pobail na nOileán, na
Ceathrún Rua, Chamais, Ros
Muc agus Iorras Aintheach i
gceist leis seo.  

753 duine a rugadh i Sasana
agus sa mBreatain Mhór uilig
atá ag cur fúthu sa gceantar sin
– sin 10% den daonra.

Rugadh idir 11% agus 16% de
mhuintir na bpobal sa taobh
tíre as Leitir Mealláin aniar don
Cheathrú Rua agus siar go
Carna taobh amuigh d’Éirinn,
de réir an eolais atá sa
Daonáireamh.

Is ionann na figiúirí atá
tugtha agus 15% díobh siúd a
bhfuil cónaí orthu i gceantar na
nOileán agus 13% de phobal na
Ceathrún Rua. 

Tá meascán tiortha i gceist,
ach is i Sasana a rugadh a
dtromlach siúd a thug síos don
Daonáireamh gur taobh amuigh
d’Éirinn a rugadh iad.

Rugadh 273 de phobal Chean-
tar na nOileán i Sasana agus
rugadh 249 díobh siúd atá ina
gcónaí i gceantar na Ceathrún
Rua – toghroinn an Chrompáin -
i Sasana. 

Rugadh 101 de phobal Ros
Muc – sin ag cur Chamais san
áirimh agus an taobh tíre amach
i dtreo an Tí Dhóite – i Sasana. 

Rugadh 131 de na daoine atá
ina gcónaí i gceantar Chill
Chiaráin agus Charna i Sasana.

Cé nach bhfuil aon mhioneo-
las tugtha sa Daonáirimh, ceap-
tar gur clann mhac agus clann
iníon imirceoirí as ceantar
Chonamara go leor de na daoine
sin a rugadh i Sasana. 

Níl aon chuntas ar leith ar an
méid daoine a rugadh i Meiriceá
sa Daonáireamh; tugtar síos iad
sin faoi ‘an chuid eile den
domhan’ sa gcuntas.  

Ach nuair a cuirtear an líon
daoine uilig as tíortha eile san
áirimh, rugadh os cionn 15%
díobh siúd atá ina gcónaí i gCa-
mas taobh amuigh den tíre seo
agus 14% díobh siúd a bhfuil
cónaí orthu in  Iorras Aintheach.  

11% de mhuintir Ros Muc a
rugadh taobh amuigh d’Éirinn,
de réir an Daonáirimh is deire-
anaí. Ali Mac Aindreasa agus Verena Commins, lena gclann Laoise agus Oisín, a

bhí sa dara háit ag toraíocht taisce de chuid Ghaeilge Locha Riach

LAIGHIN
NUACHT

Seoltar scéalta chuig:
nuacht@gaelsceal.ie

Dún Laoghaire
Tá na Mílte ag
Seoladh Anonn
BEIDH oíche d’fhilíocht, de scéalta
agus de cheol san Maritime Museum
i nDún Laoghaire tráthnóna
amárach ag 8.30i.n.i gcuimhne na
ndaoine a d’imigh ar imirce ón tír
seo le linn na 40í agus 50í. An fhéile
litríochta, Imram, atá ag reáchtáil na
hócáide.

“Rith sé liom, agus an oiread
daoine ag imeacht ar imirce sa lá atá
inniu ann, gur cheart dúinn an oíche
seo a reáchtáil ar théamaí na
himirce, rud atá an-choitianta i stair
na tíre,” a dúirt Liam Carson, duine
de lucht eagraithe Fhéile Imram.

Cloisfear filíocht agus prós i
nGaeilge agus i mBéarla faoi chúrsaí
imirce agus beidh corrlitir a scríobh
imircí a léamh chomh maith. 

“Beidh trácht ar an duine aonair
agus ar ghrúpaí a chuaigh ar imirce,
ar nós triúr ban a chuaigh chun na
hAstráile, agus scaifte de lucht
tógála ón tír seo a d’imigh ag lorg
oibre sna hionaid tógála thall i
Sasana.

Pictiúr de cheathrar a chuaigh ar
imirce - ceann de na pictiúir a bheas
á léiriú ag Margaret Lonergan ag an
ócáid ‘Tá na Mílte ag Seoladh
Anonn’, a bheidh san Maritime
Museum i nDún Laoghaire tráthnó-
na amárach ag 8.30i.n.

“Cuid mhaith acu, bhí siad óg, bhí
siad an-óg, roinnt acu a raibh Gaeilge
acu agus is maith go dtig linn an
oíche a chaitheamh ag éisteacht le
scéalta s’acu,” a dúirt Carson. 

I measc na n-aíonna a bheas i
láthair beidh Alan Titley, Mícheál Ó
hAodha, Neasa O’Mahoney agus
Rita Ann Higgins. Beidh rogha pic-
tiúr agus íomhanna de chuid Mar-
garet Lonergan le feiceáil ar an
scáileán de dhaoine a chuaigh ar
imirce agus ceol le Colm Mac Con
Iomaire, fidléir ón ngrúpa, The
Frames. 

Beidh costas €12 ar thicéad agus is
féidir breis eolais a fháil ar an
imeacht seo ar an suíomh
www.mountainstosea.ie. MNíT

Baile Átha Cliath
Gaelscoil an
Chuilinn, 
dea-thoradh 
don Fhoras 
Pátrúnachta  
D’OSCAIL gaelscoil nua, Gaelscoil
an Chuilinn, a dhoirse den chéad
uair ag tús na míosa seo, i mBaile
an Tirialaigh, le 14 leanbh idir
shóisear agus sinsear. 

Is scoil nua, idirchreidmheach í
Gaelscoil an Chuilinn a bheas ag
chur oidis trí Ghaeilge ar fáil i
mBaile an Tirialaigh.

“Níl aon amhras ann ach go
gcuirfidh Gaelscoil an Chuilinn go
mór le pobal Bhaile an Tirialaigh
agus an ceantar máguaird. Tabhar-
faidh sé tuilleadh roghanna do
thuismitheoirí oideachas lánG-
haeilge a roghnú dá bpáistí,” a
dúirt Ó hEaghra, Ardrúnaí an
Forais Phátrúnachta. 

“Seo an tríú Gaelscoil déag atá
ag feidhmiú faoin bhForas Pátrú-
nachta i mBaile Átha Cliath agus
beidh dhá Ghaelscoil eile ag
oscailt sa chontae in 2013. Tioc-
faidh fás agus forbairt ar
Ghaelscoil an Chuilinn de réir a
chéile agus beidh An Foras Pátrú-
nachta ag obair leo i rith an ama
chun tacú leis an scoil agus lena
chinntiú go bhfuil scoil den scoth
á chur ar fáil don phobal,” a deir Ó
hEaghra.

Tá an Forás Pátrúnachta ar an
bhfód ó 1993 i leith, eagraíocht atá
“dírithe ar oideachas lánGhaeilge
den scoth a chothú, a fhorbairt
agus a leathnú sa tír.” 

Cuireann siad tacaíocht ar fáil
do scoileanna lánGhaeilge ag an
gcéad agus an dara leibhéal. 

“Faoi láthair, tá 61 bunscoil agus
cúig mheánscoil ag feidhmiú tríd
an bhForas Pátrúnachta agus tá
muid ag cur leis an líon sin i gcó-
naí,” a dúirt sé.

Is féidir tuilleadh eolais a fháil
maidir le Gaelscoil an Chuilinn, nó
faoin mbealach le daltaí a chlárú
leis an scoil nua trí glaoch a chur
ar an bPríomhoide, Fergus Ó Con-
ghaile ag 086-3236187 nó ríomh-
phost a sheoladh chuig
gaelscoilanchuilinn@gmail.com.
MNíT

An príomhoide, Fergus Ó Conghaile, agus naíonraí Ghaelscoil an Chuilinn ar an gcéad lá ar scoil. 

Camchuairt Phubaill Ghaeilge ar na Gaeltachtaí?
Concubhar Ó Liatháin  

TAR éis gur éirigh chomh maith
leis an bPuball Gaeilge ag an bPic-
nic Leictreach ag an deireadh
seachtaine, tá sé de rún ag na hea-
graithe cur leis an imeacht don
bhliain seo chugainn. 

I measc na mbeartas atá ar na
bacáin, beidh an Puball ar bharr
Uisneach i gContae na hIarmhí
chun teacht na Bealtaine a cheil-
iúradh le linn Fhéile na dTinte in
2013.  

Agus thug Rossa Ó Snodaigh,
príomheagraí an Phubaill
Ghaeilge, le fios don nuachtán seo
go raibh sé mar aidhm aige an Pub-
all Gaeilge a thabhairt ar cham-
chuairt timpeall Ghaeltachtaí na
tíre. 

“Chuir sé iontas orm an beocht
agus an bhrí a tháinig ó na hoir-
fidigh sa Phuball Gaeilge ag an
deireadh - ach cuireann sé iontas
orm gach bliain!

“Sílim go mbeadh An Puball
Gaeilge íontach chun an Ghaeilge
‘a dhíol’ le pobail na nGaeltachtaí!

“Creidim go gcuirfeadh an
beocht iontas orthu agus go dtab-
harfadh sé spreagadh dóibh,” dúirt
sé.

Ceist urraíochta an chonstaic is
mó roimh a leithéíd de cham-
chuairt, ach tá rún ag an Snodach
breis feabhais a chur ar an bPuball
don bhliain seo chugainn. 

“Ba mhaith liom puball níos mó
a bheith ann agus roinnt
cathaoireacha lasmuigh chun
seomra comhrá a bheith ann ar nós
an ‘salon de chat’ a raibh ar bun ag
an ‘Leviathan’,” a dúirt sé. 

“Táimíd i lár an Aonaigh ag an
bhFleadhóg Aibhléiseach agus is
maith an rud é sin ach is cinnte gur
mhaith liom a bheith níos
eagraithe agus cur i láthair níos
fearr arís a dhéanamh don bhliain
seo chugainn.”

Anuraidh ní raibh aon phuball ar
leith ag an bPuball Gaeilge ach

d’éirigh leo ardán a bhaint amach
ag puball eile san ‘Mindfield’.  

I mbliana, bhí Puball ann - ach
bhí ar an lucht eagraithe costais an
phubaill agus an chórais fuaime a
íoc as an urraíocht a fhaightear ón
bhForas.

Mar sin féin, bhí réimse leathan
de phlúr na gceoltóirí, na n-amhrá-
naithe, lucht drámaíochta, filí,
puipéid, rínce ar an sean nós,
lúibíní agus, le cinntiú go sásófaí
gach goille, an draoi chócaire, Rory
Ó Móracháin. 

Ar an ardán, bhí bannaí ar nós
Mohat Mogheansaí, na Dirty Nines
agus na Nocturnes,  Nell Ní
Chroinín ó Mhúscraí, Mairéad Ní
Fhlatharta agus Máiréad Nic Dhon-
nchadh ó Rath Chairn, Séamus
Barra Ó Suilleabháin, an rap-fhile ó
Lios Tuathail agus Sibéal Davitt.  

Den chéad uair freisin, bhí crao-
ladh beo ar www.livetrad.com lena
cinntiú go mbeadh deis ag lucht
féachana ar fuaid an domhain
tiúnáil isteach do sheisiún speisial-
ta den Chabaret Craiceáilte faoi
stiúir Rónáin Mhic Aodha Bhuí
trathnóna Dé Sathairn.  

Faoin Luan bhí breis agus 2500
teachtaireacht ar an gclár teach-

taireachtaí ar an suíomh ag léiriú
an tsuim dhomhanda a bhí san
imeacht seo. 

Chonaic an lucht féachana na
hoirfidigh thuas agus go leor eile -
leithéidí Ciaráin Uí Mhaonaigh
agus Fidil, Louis de Paor agus
Ronan Browne.  

Tháinig an file bisiúil ó Chorca
Dhuibhne, Dairena Ní Chinnéide ar
an ardán ag aithris dánta
nuachumtha faoi ‘craic house a
díchéille’ i measc ábhair eile a
mheascann stíl rithimiúil fileata le
hábhair  comhaimseartha.    

Bhí léamh ar dhráma nua ó
pheann Mhanchan Magan, ‘Tean-
ga Síoraí’, saothar a bhí ag moladh
'Gaeilge úr'  i measc rudaí eile. 

Bhain go leor ana thaitneamh as
sin agus as an dráma le Fíbín faoi
stair laghdaithe na hÉireann.

Lean an spórt Dé Domhnaigh
nuair a deineadh craoladh ar an
gcluiche mór idir Baile Átha Cliath
agus Maigh Eo le tráchtaireacht
bheo ar an láthair ó Aonghus Ó
hEochaidh.  

Léiríodh go leor suime freisin i
nDíospóireacht Ghaelscéal ar an
Satharn nuair a pléadh an ábhar cé
acu an raibh Martin McGuinness
‘fimíneach’ nó ‘cróga’ láimh Bhan-
ríon Shasana a chroitheadh.   

Pléadh freisin fiúntas na
‘fraiceála’ chun na trilliúin bairillí
gáis nadúrtha a bhaint ó na car-
raigeacha faoi Chontaetha Liatro-
ma agus Fhear Mhanaigh.  Níor
aontaíodh leis an tuairim gur
praghas beag iad an dhá chontae
sin leis an tír a thabhairt slán ón
ngéarchéim eacnamaíochta. 

Ross agus Des:  Bhí go leor cuair-
teoirí a ghlaoigh isteach go dtí an
Puball Gaeilge, ina measc an fear
grinn agus an t-údar, Des Bishop.
Thug seisean le fios go mbeadh
sraith úr aige ar RTÉ an bhliain seo
chugainn agus é ag iarraidh Sínis a
fhoghlaim, faoi mar a rinne sé leis
an nGaeilge sa tsraith roimhe, ‘In
the Name of the Fada’. 

Des Bishop agus Rossa Ó Snodaigh
sa bPuball Gaeilge, Electric Picnic,
ar an Satharn seo caite. 

Cúig ghig le
Rónán Ó
Snodaigh
dírithe ar a chúig
albam aonair!
Méabh Ní Thuathaláin 

BEIDHRónán Ó Snodaigh ag déanamh
cúig cheolchoirm idir an 11 Meán Fómhair
agus an 4 Nollaig, i Whelans, Baile Átha
Cliath.

Díreoidh gach ceolchoirm ar albam aon-
air ar leith agus beidh na hamhráin agus na
ceoltóirí sin le cloisteáil sna ceol-
choirmeacha éagsúla. Cuirfidh Ó
Snodaigh tús leis an tsraith de cheol-
choirmeacha, Perspective, le ceol ón
albam is deireanaí, Water off a Duck’s back
(2010), albam ina raibh Liam Ó Maonlaí,
Steve Cooney agus Myles Ó Reilly
páirteach ann.

“Rinne mé cúig albam thar na blianta
ach ní dhearna mé mórán bolscaireachta
orthu. Bhí ceoltóirí éagsúla bainte leo agus
ceol éagsúil iontu. Tá mé ag iarraidh go dti-
ocfaidh na ceoltóirí, an meascán céanna, le
chéile arís agus an oíche a chaitheamh ag
seinm ceoil,” a dúirt Rónán Ó Snodaigh.  

“Roinnt de na hamhráin, níor chan mé
le tamaill anuas iad ach tiocfaidh gach rud
le chéile ar an oíche. Rud ar leith atá
ann....déanfaidh mé uair amháin i mo
shaol é. 

“Roinnt de na hamhráin, seasann siad
an am, roinnt eile tá fás i gceist. Tá sé ar nós
turais ar bhealach, turas saoil...turas
pearsanta freisin. Tá mothúcháin iontu ar
ndóigh. Scríobh mé amhráin a bhfuil baint
acu le rudaí a bhí ag dul ar aghaidh i mo
shaol, fadhbanna a bhí agam agus a lei-
théid sin. Ach le himeacht ama, nuair a
thagann tú slán ó na fadhbanna nó nuair a
thagann tú ar réiteach éigin, ní bhíonn an
brú céanna sin ort. Beidh sé níos éadroime
ag canadh na n-amhrán anois b’fhéidir ná
nuair a chum mé iad,” a dúirt sé.

Chinntigh an feachtas a bhí a reáchtáil trí
fundit.ie, suíomh gréasáin a ligean don
phobal imeachtaí éalaíne a mhaoiniú, go
mbeidh airgead go leor chun an cúig che-
olchoirm a chur ar siúl. Beidh na ceol-
choirmeacha uilig á dtaifeadadh agus
beidh físeán ar fáil do na daoine a chur
airgead ar fáil trí www.fundit.ie.

Is féidir ticéid a cheannach ar €55.00 trí
shuíomh www.tickets.ie nó is féidir scairt
a chur ar 1890 200 078.

11 Meán Fómhair  'Water Off A Duck's
Back';

9 Deireadh Fómhair  'Last Mile Home';
30 Deireadh Fómhair 'Play Days';
20 Samhain 'Tonnta Ró';
4 Nollaig 'Tiptoe'.

Rónán Ó Snodaigh ag tabhairt a
aghaidh ar Perspective, sraith de che-
olchoirmeacha a bheas á reáchtáil in
Whelans, Baile Átha Cliath, idir 11
Meán Fómhair- 4 Nollaig. 



Scéalta 
Chorca Dhuibhne 
Breandán Mac Gearailt 

Ainmhithe 
gan Bia!
TÁ feirmeoirí, ní i gCorca Dhuib-
hne amháin, ag breith chuchu féin
de thoradh na drochaimsire agus
cinnte tá brú dochreidte ar chuid
acu. Tá an samhradh caite ‘istigh’
ag stoc agus ba, mar go bhfuil an
talamh rófhliuch, ach an mí-ádh ná
fuil fiú beart féir ná corna sadhlais
sábhálta fós ag scata feirmeoirí. 

Cheana féin, tá feirmeoirí ag díol
ba agus an peaca ná go bhfuill na
ba seo, cuid acu ar fheabhas i dtál
bainne, á ndíol ar airgead beag,
mar ná féidir lena gcomhghlea-
caithe dada mar seo a cheannach. 

Tá an baol i gcónaí go dtitfidh an
tóin as an margadh agus cinnte
beidh ardú suntasach ar phraghas
mine an gheimhridh seo romhainn
agus ar gach sórt  bia stoic agus
caorach. 

Ar an Satharn seo caite sa
Daingean, dúirt comharsa go raibh
na mílte caorach ar díol mar níl
aon bhia seachas min ar fáil ag
cuid dos na feirmeoirí. 

Tá scéalta uafáis cloiste againn
fé fheirmeoirí a chuir lámh ina
mbás féin de thoradh a raibh d’ain-
mhithe ar an dtalamh acu agus go
raibh orthu iad a choimeád i
mbotháin agus sadhlas ná fuil ach
fíorbheagán de ar fáil agus min a
theannadh leo. Is gnách go
mbeadh feirmeoirí  ó thailte
méithe na Mumhan ag ceannach
idir chaoire, ba agus stoc, ach de
thoradh a dtailte a bheith ina rias-
ca ní féidir leo dada a cheannach le
ramhrú. 

Ar ádhmharaí an tsaoil, tá cúpla
lá breá tagtha agus beidh lucht
gearrtha an tsadhlais ag obair ó
dhubh dubh agus má leanann aim-
sir réasúnta maith tabharfaidh
scata feirmeoir atá fé mhórbhrú,
na cosa leo. Ar an meán, tá na
monarchana feola ag ceannach
agus praghas réasúnta acu ar
chaoire agus ar stoc maith. Má
bhogann an aimsir, mar atáthar a
thuar, is mó san feirmeoir a bheidh
ag gabhail buíochais go bhfuair a
bpaidreacha éisteacht.

Siúl sa 
bhFliuchán
BHÍ dhá Shiúlóid Oidhreachta againn
le déanaí, ceann Oidhreachta Chorca
Dhuibhne agus ceann an Daingin. Ó,
mo ghrá go daingean iad, mar bhí an
bháistigh ina barthanach ag teacht sa
mhullach ar an dá dhream. 

“Is dócha dá bhfanfaimís cúpla uair
an chloig,” arsa Colm Ó Bambuire
eagraí siúlóidí sa cheantar, “bheadh
tráthnóna breá ag siúlóid an Daingin.” 

Ach bíonn gach duine clúdaithe
agus ullamh do gach sórt aimsire, go
mór mhór an bhaistigh. “Ní haon
nath acu é,” arsa Colm. Ar lá an
mharatóin, 

Dé Sathairn seo caite, bhí sé breá,
seachas leoithne  bríomhar a bhí i
gcoinne na lúthchleasaithe ón
nDaingean, mar a dtosnaigh sé, go dtí
Dún Chaoin mar a gcríochnaigh an
leathmharatón. 

Bhí an ghaoth i gcúl, nó ag séideadh
treasna in áiteanna ó Dhún Chaoin
‘un Daingean. Is sa Leitriúch a thos-
naigh an t-ollmharathón 50 míle ina
raibh 61 á fhéachaint lena chéile agus
breis agus 600 a rith sa
ghnáthmharatón agus an chuid eile,
timpeall 2,000 iomaitheoir, a dhein
an leath-mharatón mar a raibh an
bhua ag John Meade ó Chorcaigh in,
1-14 -38.

Bhuaigh sé é seo anuaraidh chomh
maith. Ba í Gillian Cotter an chéad
bhean, 1-31-16. Bhí Johathan Flannery
ón Daingean sa  16ú áit, 1.27.59. Sa
Mharatón ba é Eoin Ó Siochrú, 2-481
Ó Uíbh Ráthach a bhuaigh agus ba í

Nóra de Barra  ón gCam in Oirthear
Duibhneach a bhuaigh Maratón na
mBan in 3-22-39. Bhí Marcus Ó Sé ón
nDaingean sa 10ú hait in 3-5-16. Ba é
Keith White a bhuaigh an
tOllmhartón in 5-59-25 agus ba í Amy
Manser an chéad bhean in 7- 36-35.
Bhí Seán Brosnan ón nDaingean sa 6ú
háit, in 6-54-52. Bhí Mervin Hall ar
deireadh san 59ú ait ag 11.10.42. Ní
fhliuch sé go dtí beagnach 4in. Is é
Cumann Ailse na hÉireann a fuair
formhór an airgid charthanachta a
bailíodh agus ba é an Nuachtán áitiúil,
An Kerryman, an príomh-urraí. Níl
aon amhras ach go raibh an lucht
eagair buíoch, mar bhí an fhionnuaire
a bhí sa ghaoth oiriúnach dos na
lúthchleasaithe. 

Sí Gaoithe
BHUAIL camfheothain cumhachtach
gan choinne cúpla baile in iarthar
Duibhneach oíche Dé Céadaoin seo
caite Tógadh slinnte do thigh i
Márthain mar a dtógadh bád a bhí in
aice an tí, san aer agus caitheadh
isteach i ngort eile í. Séideadh fuin-
neog as tharracóir agus leagadh pota
mór trom ealaíona ar an nGráig.  

Cnoc Bhréanainn
TÁ súil againn go bhfaighidh lucht
eagraithe Féile Cheoil Thraidisiúnta
Chorca Dhuibhne éisteacht ar na
hardaibh an deireadh seachtaine seo

chugainn, mar i measc na  n-imeach-
taí ceoil atá meáite acu, tá Coirm
Cheoil agus ‘seiteanna’ ar bharr
Chnoc Bhréanainn, roimh lóin ar an
Satharn.  

Múscraí 
Go leor ar bun san
Ionad Cultúrtha 
Concubhar Ó Liatháin

AGUS an Fómhar buailte linn, tá
réimse fairsing d’imeachtaí ar an
gclár ag an Ionad Cultúrtha i mBaile
Bhuirne, ceann de na príomhionaid
dá leithéid i gCúige Mumhan. 

Tá ranganna d’fhoghlaimeoirí
ceoil agus amhráin ag tosnú an
tseachtain seo ach an tseachtain seo
chugainn cuirfear tús i gceart leis an
séasúr nua d’imeachtaí ealaíne agus
ceoil. 

Mheall an ealaíontóir Árannach,
Seán Ó Flaithearta, go leor airde
roimhe seo lena thaispeántas
portráidí bunaithe ar shaothar an
fhile ó Bhaile Bhuirne, Seán Ó
Riordáin, agus beidh an saothar sin
le feiscint ar fhód dúchais an Riordá-
naigh ón seachtain seo chughain ar
aghaidh.  Louis de Paor, duine de
mhórfhilí Gaeilge na linne seo, a
osclóidh an taispeántas ar an 13
Meán Fómhair ag 7.30in.   

Tá na híomhánna le feiscint freisin
sa leabhar nua de shaothar uile an
Ríordánaigh, Na Dánta, a d’eisigh Cló
Iar-Chonnacht anuraidh. 

Agus ag deireadh mhí na Samhna
beidh taispeántas ar leith faoi fhile
ón gceantar, Dónal Ó Liatháin, ó
Ealaíontóirí Mhúscraí.  Tá ‘I gCliab-
hán na hAigne’ bunaithe ar shaothar
an Liathánaigh a cailleadh cothrom
agus ceithre bliana ó shin.  Níor foil-
síodh aon leabhar dá chuid go fóill cé
go bhfuil obair ar bun chun seo a
cheartú faoi láthair. 

Tá an fhéile aon oíche, Oíche
Chultúir, tar éis dul ó neart go neart
sna Gaeltachtaí éagsúla ar fuaid na
tíre le blianta beaga anuas agus tá
imeacht ar leith beartaithe ag an
Ionad Cultúrtha i mbliana don 21
Meán Fómhair.  An oíche sin, beidh
Liam Ó Muirthile in éineacht le filí
áitiúla ar nós Seán Ó Muimh-
neacháin ar aon ardán chun léamh
óna gcuid saothar. 

Tuigtear go bhfuil ana shuim
freisin sa cheolchoirm an tseachtain
seo chugainn le Dé Danann.  

Beidh Frankie Gavin, Alec Finn,
Eleanor Shanley agus Ringo McDon-
agh agus a gcairde ar an ardán ar an
Aoine, 14 Meán Fómhair. 

Tá go leor ceolchoirmeacha eile
beartaithe agus eolas le fáil ina
dtaobh ar an suíomh www.ionadcul-
tutha.ie ach is é buaic an tséasúir an
ceolchoirm le Triúr a bheidh ar bun
san Ionad ar 23 Samhain.  

Tá Peadar Ó Riada, Caoimhín Ó
Raghallaigh agus Martin Hayes tar
éis clú agus cáil idirnáisiúnta a
bhaint amach lena dhá ceirnín go dtí
seo, Triúr agus Triúr Arís, ceirníní le
saothar nuachumtha de cheol trai-
disiúnta, agus beidh ana shuim san
ócáid seo. 

Is féidir ticéid a chuir in áirithe ach
glaoch a chur ar 026 45733. 

Scoil Samhraidh Shinn Féin Cois Suláine  
Concubhar Ó Liatháin

BEIDH Alan McBride, a maraíodh a
bhean i mbuamáil IRA na Sean-
chille, agus Amanda Fullerton,
iníon an chomhairleora Eddie
Fullerton, a mharaigh na Dílseoirí,
i measc na gcainteoirí ag Scoil
Samhraidh Shinn Féin a thionólfar
i mBaile Bhuirne ag an deireadh
seachtaine. 

Beidh McBride agus Fullerton ar
aon ardán le cathaoirleach Shinn
Féin, Declan Kearney, agus iad ag
caint le linn seisiúin faoin
athmhuintearas ag an imeacht a
mhairfidh ón 7-9 Meán Fómhair. 

“Is cinnte gurb é an seisiún le
hAlan McBride agus Amanda
Fullerton a mheallfaidh an spéis is
mó,” arsa Liadh Ní Riada, Oifigeach
Ghaeilge Shinn Féin.  

“Is é seo an chéad uair don Uasal
McBride a bheith ar ardán mar seo
le Sinn Féin.”

In éineacht leis an mbeirt sin
beidh Declan Kearney, Cathaoir-
leach Náisiúnta Shinn Féin, a  thar-
raing go leor airde linn na bliana
faoi óráid a thug sé ag moladh breis
gníomhaíochtaí ó Ghluaiseacht na
Poblachta chun a chur ina luí ar
Aontachtaithe go bhfuil an ghlu-
aiseacht sin dáiríre faoi athmhuin-
tearas.

Liosta le háireamh iad na cain-
teoirí ar a bhfuil leithéidí Brian
Kennedy, an amhránaí aitheanta ó

Bhóthar na bhFál ó dhúchas, Ray
Yeates, Oifigeach Ealaín
Chomhairle Cathrach Bhaile Átha
Cliath agus Eoin Ó Murchú, iar
Eagraí Pholaitíochta Raidió na
Gaeltachta. 

Is é seo an tríú bliain as a chéile
do Shinn Féin a bheith ag dul don
Scoil Samhraidh cois Suláin i
Múscraí.  

Anuraidh ba é Uachtarán an
Pháirtí, Gearóid Mac Adhaimh TD,
a d’oscail an Scoil Samhraidh agus i
mbliana is ar an Seanadóir Kathryn
Reilly, an ball is óige den Oireach-
tas, a thitfidh an chúram sin. 

Is í Mary Lou McDonald,

leascheannaire an pháirtí, a thab-
harfaidh príomhchaint an
deireadh seachtaine, tar éis lóin ar
an Satharn. 

I measc na gcainteoirí
idirnáisiúnta ag an Scoil
Samhraidh beidh Alfred Bosch ón
gCatalóine.  Toghadh eisean ar
Dháil na Catalóine anuraidh mar
ionadaí ar an nGluaiseacht
Poblachtach Clé agus anuraidh
reáchtáil sé Reifreann
neamhoifigiúil i mBarcelona inar
léirigh naonúr as deichniúr gur
theastaigh uatha neamhspleáchas
don Chatalóin ón Spáinn. 

Cainteoir eile a gcuirfidh lucht
na Comhdhála spéis sa mhéid a
bheidh le rá aige is ea Brian
O’Donoghue, ionadaí idirnáisiúnta
Cheardchumann an Lucht Oibre i
Meiriceá, eagras a bhfuil breis agus
leathmhilliún ball aige i Stáit Aon-
taithe Mheiriceá agus Ceanada. 

Tá súil le breis agus 100 ball de
Shinn Féin ó gach cearn den tír don
deireadh seachtaine, rud a chuir-
fidh go mór le cúrsaí gnó sa chean-
tar. 

I measc na dtéamaí a bheidh á
bplé  ag na seisiúin éagsúla, tá na
Meáin Cumarsáide agus
Polaitíocht in Éirinn, na hEalaíona
agus an Pholaitíocht, Ag Beartú ar
son Éirinn Aontaithe agus
Athmhuintearais - comhráití
míchompordacha ag deileáil le
hoidhreacht na coimhlinte. 

Alan McBride

An Dr. Séamas Mac Philib, Coimeádaí Sinsearach, Ard-Mhúsaem na hÉire-
ann - Saol na Tuaithe, Caisleán an Bharraigh, Co. Mhaigh Eo, in éineacht le
Máire Seosaimhín Breathnach, Oifigeach Gaeilge Chomhairle Contae Phort
Láirge in Ionad Ealaíon Sheanteach an Mhargaidh, Dún Garbhán, Co Phort
Láirge ar an Máirt seo caite, mar a thug an Dr. Mac Philib caint dhátheangach
ar an mBéaloideas agus ar an Stair Bhéil faoi sheanchóras na dTiarnaí Talún
in Éirinn.

Corca Dhuibhne

Coláiste Íde Ríméadach 
Breandán Mac Gearailt 

BHÍ Áine Ní Chearúil,
Príomhoide Choláiste Íde, lán do
ríméad an tseachtain seo nuair a
labhras léi faoi thorthaí na hArd-
Teistiméireachta. 

Triocha cailín a dhein an
scrúdú agus fuair beirt acu 6 A1.
B’iad san Caitriona Ní Bhloscaigh
ón nDaingean a ghnóthaigh 610
pointe agus Eibhlín Ní Shiochrú ó
Uíbh Ráthach a ghnóthaigh 600
pt. 

Fuair 22%  dos na scoláirí 550,
nó breis, agus 56% acu 500 pt. nó
breis. Fuair 94% acu 400 pt. nó
os a chionn agus ghnóthaigh
94% A sa Ghaolainn. 

Dúirt Áine, atá ina príomhoide
le beagán ar bhliain, go raibh
sármholadh ag dul dos na múin-
teoirí agus dos na scoláirí. “Seo
torthaí  a bheadh i gcúl do chinn
ach go mbeadh fhios agat id’
chroí istigh ná féadfadh siad a
bheith chomh maith, ach bhío-
dar!” ar sí. 

Is ó Chill Mhaoile i dtuaisceart
an chontae d’Áine agus, mar gach
duine as Chill Mhaoile ar
m’aithne, is camán a rogha
seachas an liathróid mhór. Cá
bhfuil trial nó rogha staidéir na
gcailíní seo? Tá siad ag dul go dtí
Ollscoileanna éagsúla. 

Ar an  habhair atá luaite acu, tá
innealtóireacht, poitigéireacht,
fisiteiripe, leigheas, raideolaí,
síceolaíocht, bun mhúin-
teoireacht, Ealaíon, dlí agus
eolaíocht. Is scoil chónaithe do
chailíní í Coláiste Íde, ach tá roin-
nt scoláirí lae inti chomh maith. 

“Ní coláiste pulctha ná brú í
Coláiste Íde,” arsa Áine, “ach áit
ina ndeintear gach iarracht ar
oideachas cuimsitheach a chur ar
na scoláirí. Tá súil agam gur mar

sin a bheidh againn agus gan
amhras go leanfaidh na dea-
thorthaí,” ar sise. 

Tá an Coláiste ar an saol le 85
bliain i mbliana agus le déanaí
ceapadh iarscoláire, Máirín Ní
Chonchúir, mar Bhainisteoir ar
an gColáiste agus gach a
mbaineann leis.

Is í Petrina Ní Loingsigh, bean
áitiúil, atá ceaptha ina Bainis-
teoir ar Chomharchumann an
Leitriúigh i gcomharbas ar
Mháirín Uí Chonchúir atá luaithe
anois mar Bhainisteoir i
gColáiste Íde. Múinteoir ab ea
Petrina le  roinnt blianta i gCor-
caigh agus tar éis di blaise don
obair sa Chomharchumann a
bheith aici, i Samhain seo caite
bheartaigh sí go bhfágfadh sí
slán ag Corcaigh agus ag an
múinteoireacht. 

“Tá a fhios agam go mbeidh sé
deacair a bheith ar aon dul le
Máirín Ní Chonchúir a bhí go
hiontach, ach tá suim agam san
obair agus taitníonn sé liom, arsa
Petrina.  Beidh beirt chlainne dá
cuid, cúpla, ag tosú i Meánscoil
an Leitriúigh i mbliana mar a
bhfuil iarpheileadóir sinsir
Chiarraí, Aodán mac Gearailt, ina
Phríomhoide. Is ait é mar scéal,
ach cloisim go bhfuil an scoil lán
i mbliana agus ná raibh slí inti do
gach iarratas. Cad é a céad dush-
lán féin? “Fé láthair, táim ag
obair le cabhair chuid de bhaill
an choiste le Club 500 a chur ar a
bhonnaibh don mbliain
romhainn. D’éirigh go diail leis
go dtí seo,” a dúirt sí. Caitear
leath an airgid as an gclub seo i
nduaiseanna agus an leath eile ar
oibreacha agus feabhsúcháin sa
cheantar.

“Tán tú sásta,” d’fhiafraíos?
“Táim ana shásta,” ar sí.

Louise Ní
Mhuirc-
heartaigh as
Baile an
Fheir-
téaraigh ag
imirt peile
do Chiarraí
Dé Sathairn i
mBiorra,
Uibh Fhailí.
Cluiche
Leathchean-
nais na
hÉireann a
bhí ann i
bPeil na
mBan agus
fuair muintir
na Ríochta
an lámh in
uachtar ar na
Gaillmhigh
1-13  le  1-7 
[PIC : MATT

BROWNE / 

SPORTSFILE]

Deisceart Ard Mhacha 

Turas Bus 
timpeall Fháinne
Stairiúil gCuillinn
MAR chuid de Laethanta
Oidhreachta na hEorpa, tá turas bus
eagraithe timpeall Fháinne Chnoc
Shliabh gCuillinn. 

Beidh an bus ag tabhairt cuairte ar
na radharcanna áille agus ar na
séadchomharthaí atá ar fáil i gcean-
tar an tSléibhe is rúnda in Éirinn. 

Beidh treoraí áitiúil ann chun tú a
threorú ar do thuras faoi
thírdhreach sárálainn na háite agus
tú a chur ar an eolas faoin
oidhreacht shaibhir, nádúrtha,
thógtha, sheandálaíochta agus
chultúrtha, gan neamhaird a
dhéanamh ar an oiread sin miotas
agus finscéalta ina bhfuil an ceantar
sáite. 

Beidh an turas seo ar siúl ar 9
Meán Fómhair 2012, ó 10.00rn go dtí
4.00in, ag toiseacht ag Caisleán
Bagenal, an triúr. 

Beidh an turas seo saor in aisce le
tacú ó Chomhairle an Iúir agus
Mhúrn agus ó Ghníomhaireacht

ULAIDH
NUACHT

Seoltar scéalta chuig:
nuacht@gaelsceal.ie

Muintir na háite ar thuras ar na mallaibh. 

Polaiteoirí an Tuaiscirt
ag feidhmiú faoi cheilt! 

Méabh Ní Thuathaláin 

TÁ na Sé Chontae ar an aon áit in
Éirinn agus sa Bhreatain ar féidir
le daoine airgead mór a thabhairt
do na páirtithe polaitiúla i ngan
fhios don phobal. 

Tá feachtas a reáchtáil ag
Friends of the Earth faoi láthair
atá ag iarraidh aird na ndaoine a
tharraingt ar an ábhar seo. 

Chinntigh reachtaíocht sheal-
adach a cuireadh i bhfeidhm in
2007 agus arís in 2011go bhfuil bac
ar lucht vótála na Sé Chontae
eolas a fháil amach faoi cé atá ag
bronnadh airgid ar pholaiteoirí.

“Cé atá taobh thiar de na
polaiteoirí seo? Mura bhfuil a
fhios againn cé hiad na daoine seo
ní féidir a bheith cinnte faoi cé
orthu atá na polaiteoirí ag freastal,

an pobal nó lucht an airgid,” a deir
Friends of the Earth.

I mí Márta 2013, rachaidh an
píosa reachtaíochta áirithe in éag
nó déanfaidh polaiteoirí Stormont
í a athnuachan. Dar le Friends of
the Earth, tá formhór na ndaoine
sna Sé Chontae ag iarraidh go dti-
ocfadh deireadh leis an nós seo ar
mhaithe le sochaí sláintiúil daon-
lathach a chruthú. 

“Ní fiú do pholaiteoirí a bheith
ag ligean orthu féin go bhfuil siad
ag feidhmiú mar is cóir ach is gá
go mbeadh siad ábalta sin a léiriú
don phobal,” a deir Friends of the
Earth.

Is féidir do thuairimí a
nochtadh chuig rialtas Thuais-
ceart Éireann agus tacaíocht a
thabhairt d’fheachtas Friends of
the Earth. 

Feachtas Chairdeas na Cruinne atá a reáchtáil sna Sé Chontae.

Comhshaoil Thuaisceart Éireann . 
http://www.ringofgullion.org/Wh

at-s-On/Turas-Bus-timpeall-Fainne-
Stairiuil-gCuilinn.aspx 

20 bliana eile do 
chairéal Ghaoth Dobhair 
Anton Mac Cába

THUG Comhairle Contae Dhún na
nGall cead pleanála don fhear
gnó, Owenie Gillespie, chun
oibreacha a dhéanamh go cionn
20 bliain eile ag cairéal ag Mín
Doire hDamh i nGaoth Dobhair,
in ainneoin roinnt áirithe con-
spóide a bheith ag baint leis an

gcairéal. 
De réir Mheasúnaithe Tion-

chair ar an Dúlra ó eolaí, Cather-
ine Storey, “Tá an cairéal ag fei-
dhmiú ó 1997, agus tugadh cead
pleanáil iomlán dó in 2003.” 

De réir chomhad pleanála na
Comhairle, níor tugadh cead
pleanála de chineál ar bith go dtí
an 12 Eanáir 1999, áfach.

An Feisire Eorpach, Pat the Cope Ó Gallchóir, agus an Seanadóir Brian Ó Domhnaill a bhí mar aoichainteoirí ag Leacht Phádraig Mhícheáil Airt Uí Dhomhnaill
i nDoirí Beaga Dé Domhnaigh. Ina gcuideachta tá baill d’Fhianna Fáil a bhí i láthair ag an ócáid. [PIC. TOMÁS Ó CUIREÁIN]

Ag seoladh an Oíche Chultúir i gcathair Chorcaí, bhí Ard-Mhéara Chorcaí, an
Comhairleoir John Buttimer, An tAire Ealaíon, Oidhreachta agus Gaeltachta
Jimmy Deenihan T.D.,  agus Eibhlín de Paor (Ealaín na Gaeltachta).

Seosamh Ó Dubhchoin, an Fál Carrach ag bronnadh seice, luach €5357.50, ar
bhaill de choiste Ionad Pobail Naomh Fíonán ar an bhFál Carrach. Bhí
Seosamh seachtó bliain d’aois le gairid agus rinne sé ceiliúradh ar a bhreithlá
ag ócáid mhór in Óstán Loch Altan i nGort an Choirce. Bhailíodh an t-airgead
ag an ócáid sin. Cuirfear an t-airgead leis an ciste atá bunaithe le hathchóiriú
a dhéanamh ar an halla. Bhí os cionn 200 duine i láthair ag an ócáid.

‘Feall’ á dhéanamh
ar Ospidéal Leitir
Ceanainn 
Danny Brown

CÉ go bhfuil ciorruithe an rialtais ag dul
i bhfeidhm ar ospidéil ar fud na tíre, tá
siad ag gearradh isteach ar bhonn níos
géire ar Ospidéal Ginearálta Leitir
Ceanainn.

De réir na bhfigiúirí a eisíodh an
tseachtain seo ag an mbeirt Teachtaí
Dála de chuid Shinn Féin sa chontae,
Pearse Doherty agus Pádraig Mac
Lochlainn, tá feall iontach á déanamh ar
an ospidéal ag an Roinn Sláinte agus ag
Feidhmeannacht na Seirbhíse Sláinte
(FSS).

De réir na bhfigiúirí, scaoiltear 21,000
othar cónaitheach amach as an ospidéal
gach bliain, rud a chiallaíonn go bhfuil
sé ar an seachtú ospidéal is mó sa tír. 

Ach tá sé ar an ospidéal is lú
maoinithe sa tír freisin.

Tháinig sé chun solais sna figiúirí
fosta go bhfuil níos mó othar

cónaitheach á scaoileadh amach as
ospidéal Leitir Ceanainn ná as ospidéal
Shligigh, cé go bhfuil stádas Ospidéil
Réigiúnaigh ag Sligeach.

Dá mbeadh an stádas sin tugtha don
ospidéal i Leitir Ceanainn, bheadh €2
mhilliún breise ag teacht isteach in
aghaidh na bliana agus bheadh sé sin
ina chuidiú mór don ospidéal.

Bhí gearán fosta ag an mbeirt TD
faoin difear maoinithe idir Ospidéal
Ginearálta Leitir Ceanainn agus ospidéil
i mBaile Átha Cliath.

Tá a thrí oiread maoinithe, ar meán,
ag ospidéil sa phríomhchathair ná mar
atá ag Leitir Ceanainn agus fiú nuair a
chuirtear an córas Casefix san áireamh -
sin córas atá ag an FSS le lódáil fachtóra
a dhéanamh ar ospidéil a bhíonn ag
speisialú - tá níos mó maoinithe ag dul
chuig na hospidéil mhóra i mBaile Átha
Cliath.

Tá córas eile, Healthstat, ag an FSS le
éifeachtacht ospidéil a mheas agus
bíonn Leitir Ceanainn in aice le barr an
liosta gach bliain ó bunaíodh an córas.

Ach deir Doherty agus Mac Lochlainn
go bhfuil an FSS ag dáileadh amach pio-

nóis ar an ospidéal in áit aitheantas a
thabhairt don chaighdeán éifeachtachta
atá bainte amach ag foireann an
ospidéil.

De thairbhe na gciorruithe is déanaí,
táthar ag caint ar ghearradh siar ar
sheirbhísí géinéiceolaíochta san
ospidéal, rud atá cáinte ag an mbeirt TD
agus ag an TD neamhspleách do Dhún
na nGall Thiar Thuaidh, Thomas
Pringle, mar aon leis an ngrúpa feach-
tasaíochta, Donegal Action Cancer Care.

Inné, ghlaoigh cuid d’fhoireann an
ospidéil ar an bpobal tacú leo agus
ríomhphoist a sheoladh chuig an Aire
Sláinte ag tabhairt amach faoin drochb-
hail atá ar an ospidéal agus ag éileamh
air tacaíocht a thabhairt don ospidéal.

Gaelscoil
Nua
oscailte 
i nDún
Geimhin
Anton Mac Cába

D’OSCAILGaelscoil Neachtain i
nDún Geimhin, Co Doire, don
chéad uair Dé Luain. 

Tá 63 dalta ar an scoil faoi láthair.
Cuireadh tús leis an scoil naoi mbli-
ain ó shin, mar shruth Gaeilge i
mBunscoil Naoimh Chainnigh ar an
bhaile. 

Cuireadh an iarratas chuig an
Seirbhís Pleanála ó thuaidh an
seachtain seo caite le síneadh a chur
leis an scoil. 

Is scoil rialaithe é Gaelscoil
Neachtain. De ghnáth, luaitear an
earnáil sin le scoileanna a dhéanann
freastal ar an phobal Protastúnach.

Dúirt Nodlaig Ní Bhrollaigh,
Cathaoirleach choiste na scoile, gur
mar scoil rialaithe a bhí an tacaíocht
ab fhearr le fáil. 

“Bhíomar istigh mar aonad, ní
raibh an spás againn le forbairt,” ar
sise. “Ní raibh ach beirt mhúinteoir
againn. Anois tá príomhoide
againn.”

Tá Iníon Uí Bhrollaigh iontach
sásta leis an tacaíocht a fuair siad ó
Bhord Oideachais agus Leabhar-
lainne an Iarthair (WELB). 

“Tá siadsan ag foghlaim faoin
Ghaeloideachas chomh maith,” ar
sise.

Dar léi go bhfuil tábhacht leis an
stádas nua. “Tá sé tábhachtach don
Ghaeloideachas go bhfuilimid ag
oscailt doirse do dhaoine sa
phobal,” ar sise. 

“Tá fhios againn nach bhfuil sin
ag dul a tharlú thar oíche.”

Bhíodh scoil rialaithe i nDún
Geimhin. Druideadh sin ceithre bli-
ain ó shin. Tá ath-chóiríú le
déanamh ar an bhfoirgneamh agus
tá Gaelscoil Neachtain le haistriú
isteach ann i gcionn 18 mí.

Idir an dá linn, tá sé lonnaithe i
mBunscoil Naoimh Chainnigh ar
fad.

Thosaigh 25 páiste ar an naíscoil i
mbliana.

Lean muid ar: Le tacaíocht ó:

Páipéar 1 – Cuid 1: Cluastuiscint
(60 marc)
Leagan Amach:
Cuid A:   Dhá Fhógra (Cloistear gach Fógra
faoi dhó).
Cuid B:   Dhá Chomhrá (Cloistear gach
Comhrá faoi dhó).
Cuid C:   Dhá Phíosa Nuachta (Cloistear gach
Píosa faoi dhó).

Cuid 11: Ceapadóireacht 
(100 marc)
Leagan Amach:
Níl aon athrú ar an leagan amach atá ar an
gCeapadóireacht.

Páipéar 11 – Ceist 1
Léamththuiscint (100 marc)
Leagan Amach:
(i) Tá dhá shliocht le déanamh, A agus B.
(ii) Tá 6 cinn de cheisteanna le freagairt ar 

gach sliocht.
(iii) Tá dhá fhocheist ((a) agus (b) le frea

gairt i ngach ceann de na ceisteanna sin.
(iv) Tá 7 marc san iomlán (ie. (a) + (b) ag dul do cheisteanna 1 – 5 i ngach cás.
(v) Tá 15 marc san iomlán (ie. (a) + (b) ag dul do Cheist 6 i ngach cás.
(vi) I gcás Ceist 6 (a) is ceist ghramadaí atá ann i ngach cás. I ngach cás iarrtar ort dhá mhír ghra

madaí a aimsiú sa sliocht: an Briathar Saor agus an Tuiseal Ginideach.
(vii) I gcás Ceist 6 (b) Sliocht A is ceist faoin dearcadh atá léirithe i dtaobh an phríomhphearsan 

sa sliocht atá i gceist. Iarrtar ort (ie. an dalta) an cheist seo a fhreagairt i d’fhocail féin agus 
nach gá níos mó ná 60 focal a scríobh síos.

(viii) I gcás Ceist 6 (b) Sliocht B is ceist faoin gcineál (genre) litríochta atá i gceist. Iarrtar ort (ie. an 
dalta) a rá cén genre atá ann agus dhá thréith a bhaineann leis an gcineál sin litríochta a 
scríobh síos. Caithfidh tú (ie. an dalta) sampla amháin de na tréithe sin a aimsiú sa sliocht. 
Caithfidh an freagra a bheith i d’fhocail féin agus ní gá níos mó ná 60 focal a scríobh síos.

Ceist 2 Prós (Prós Ainmnithe NÓ Roghnach) (30 marc)
Leagan Amach:
(i) Caithfear ceist amháin a fhreagairt (ie. 2A (Prós Ainmnithe) NÓ 2B (Prós Roghnach).
(ii) Ní thugtar aon rogha inmheánach i gCeist 2.

Ceist 3 Filíocht  (Filíocht Ainmnithe NÓ Roghnach) (30 marc)
Leagan Amach:
(i) Caithfear 3 fhocheist a fhreagairt i ngach cás (ie. 3A (Filíocht Ainmnithe) NÓ 3B (Roghnach).
(ii) Seo mar a dháiltear na marcanna ar na focheisteanna seo: (i) 14 marc; (ii) 6 marc; 
(iii) 10 marc.
(iii) I gcás na focheiste (iii) iarrtar ort nóta gairid a scríobh ar shaol agus ar shaothar an fhile.
(iv) Tugtar téacs iomlán an dáin ainmnithe ar an scrúdpháipéar.
(v) Ní thugtar aon rogha inmheánach i gCeist 3.

Ceist 4 Litríocht Bhreise) (40 marc)
Leagan Amach:
(i) Caithfear ceist amháin a fhreagairt as 4A, 4B, 4C, 4D, 4E, 4E (Téacsanna Próis) NÓ as 4F 

(Dánta Breise).
(ii) I gcás 4F (Dánta Breise) iarrtar ort 3 fhocheist a fhreagairt i dtaobh an dáin.
(iii) Tugtar téacs iomlán an dáin bhreise ar an bpáipéar scrúdaithe.
(iv) Ní thugtar aon rogha inmheánach i gCeist 4.

Daoine óga – an acmhainn is luachmhaire atá againn?

Gaeilge – Ardteistiméireacht 2013 Le Mícheál Ó Ruairc

GLUAIS

aislingeach – dreamy;
tnúthán – expectation;

deighilt – division;
go hiondúil – frequently;

easurramach – disrespectful;
gréasáin shóisialta – social networks; 

riocht – state;
tubaiste – disaster;

in umar na haimiléise –
in the trough of despair;

sochaí – society;
beart de réir a mbriathar –

a deed to match their actions;
éagóir – injustice;

acmhainn is luachmhaire –
most valuable resource.

‘Bíonn an óige aislingeach’, deir an seanfhocal
ach is beag ama a bhíonn ag an óige ar na saolta
seo, feictear domsa, le bheith aislingeach. Ní hio-
nann an saol atá ann inniu agus an saol a bhí ann
inné. Cuireann an saol nua-aimseartha brú
uafásach ar dhaoine óga. Caitheann daoine óga
na blianta is fearr dá saol – na déaga – sa mheán-
scoil. Mar is eol do chách, bíonn déagóirí faoi
bhrú mór le linn dóibh a bheith sa mheánscoil. Is
iad na scrúduithe ábhar agus cúis leis an mbrú
seo. A thúisce agus a théann daltaí isteach sa
dara bliain sa mheánscoil tosaíonn siad ag
ullmhú do scrúdú an Teastais Shóisearaigh. Má
bhíonn brú agus strus ag baint leis an Teastas
Sóisearach bíonn deich n-oiread níos mó brú
agus strus ag roinnt le Scrúdú na hArdteis-
timéireachta. 

Nuair ba cheart don aos óg a bheith ag baint
taitnimh as blianta na déagóireachta is amhlaidh
a bhíonn siad faoi bhois chait ag córas na bpointí,
ag an staidéar, ag an bhfoghlaim, ag an obair
bhaile agus ag tnúthán ró-ard a dtuismitheoirí
agus a múinteoirí. Tá líon mór daoine óga in
Éirinn inniu. Tá 40% de dhaonra na tíre faoi
bhun 30 bliain d’aois. Is duine óg ceathrar as gach
deichniúr atá ag gabháil na slí. Feictear domsa go
bhfuil deighilt mhór oscailte idir dhaoine fásta
agus dhaoine óga. Bíonn daoine fásta ag
caitheamh anuas ar an óige go hiondúil, ag cur ar
a súile dóibh go n-ólann siad an iomad, go dtó-
gann siad drugaí, go bhfuil siad drochbhéasach,
go bhfuil siad foréigneach, go bhfuil siad tri-
oblóideach, leisciúil, easurramach agus go
gcuireann siad a gcuid ama amú ar na gréasáin
shóisialta.

Ní dhéanann an síorcháineadh seo maitheas ar
bith don aos óg. Dochar ar fad a dhéanann sé, dar
liom. Cad chuige nach bhfuil postanna ann don

aos óg sa tír seo? Cad chuige go bhfuil na mílte is
na mílte daoine óga ag dul ar imirce gach bliain?
Cé a chruthaigh agus mhéadaigh fadhb na
dífhostaíochta? Cé hiad na daoine is cúis leis an
ngéarchéim eacnamaíochta agus cad chuige go
bhfuil ár dtír bancbhriste anois? Tá na freagraí ar
na ceisteanna seo thar a bheith simplí agus is é an
freagra céanna i ngach cás, ‘sé sin gurbh iad na
daoine fásta, an ghlúin daoine a rugadh sna Cao-
gaidí, sna Seascaidí agus sna Seachtóidí, a d’fhág
an tír sa riocht ina bhfuil sí anois. Tá rud amháin
cinnte: ní féidir an milleán a chur ar an aos óg i
dtaobh na tubaiste.

Ní haon ionadh é mar sin go bhfuil an-chuid
daoine óga i ndeireadh na feide, bréan den saol,
in umar na haimiléise sa lá atá inniu ann. Is beag
deiseanna fostaíochta a fheiceann siad rompu sa
todhchaí ina dtír féin. Chomh maith leis sin,
feictear dóibh go bhfuil an chluas bhodhar á tab-
hairt dóibh ag an gcóras polaitíochta, eacna-
maíochta agus sóisialta atá i bhfeidhm sa tír seo
faoi láthair. Ar an ábhar sin tá siad ag éirí
míshuaimhneach agus ag éirí éadóchasach.
Tuigtear dóibh go bhfuil faillí á dhéanamh orthu
ag an sochaí ina maireann siad. Chomh fada agus
a bhaineann sé leis an aos óg, níl daoine fásta ag
déanamh beart de réir a mbriathar. 

Ní féidir linn sa tír seo éagóir a dhéanamh ar ár
ndaoine óga. Ní féidir linn ligint don
dífhostaíocht, don imirce agus don éadóchas a n-
anamacha a scriosadh agus a ndínit a bhriseadh.
Mar a deir seanfhocal cáiliúil eile ‘Mol an óige
agus tiocfaidh sí’, ní mór dúinn óige na tíre seo a
mholadh agus tréaniarracht a dhéanamh a sprid
a mhúscailt, a chothú agus a fhorbairt. Tar éis an
tsaoil is í an óige an acmhainn is luachmhaire atá
againn. Is í an óige ár dtodhchaí agus caithfimid í
a chaomhnú agus neartú ar bhonn leanúnach.

PÁIPÉAR 1 CUID 11: CEAPADÓIREACHT
A. Aiste Shamplach

ARDLEIBHÉAL –
Soiléiriú ar na hathruithe atá curtha i bhfeidhm.

Oisín i dTír na nÓg

Scríobh cuntas gairid ar na tréithe a léiríonn Oisín, dar leat, sa scéal seo.

Gaeilge – Ardteistiméireacht 2013 Le Mícheál Ó Ruairc

Duine lách, cróga, láidir, flaithiúil, grámhar ba
ea Oisín. Má bhí tréith lag ar bith ag baint leis
ba í sin an chaoi ar thug sé neamhaird ar
chomhairle Niamh nuair a bhí sé i nGleann na
Smól – nuair a lig sé dó féin titim den chapall.

Feicimid neart agus láíocht Oisín ag tús an
scéil nuair a chabhraíonn sé leis an mbuíon
fear i nGleann na Smól. Glacann sé trua dóibh
agus léiríonn sé neart a chuid lámh nuair a
ardaíonn sé an charraig den talamh agus nuair
a chaitheann sé uaidh í.

Fear mór láidir ba ea Oisín. Nuair a tugadh i
láthair Phádraig é bhí iontas ar na fir go raibh
sé chomh mór is a bhí sé. Bhí grá mór ag Oisín
do na Fianna agus ba mhór an brón a bhí air
nuair a thuig sé nach raibh Oscar ná Fionn beo. 

Is léir gur thuig Niamh go rímhaith na dea-
thréithe a bhí in Oisín mar dhuine. ‘Oisín
meanmach na dtréanlámh’ a thug sí air – rud a
léiríonn gur thuig sé go raibh sé cróga agus
láidir, go háirithe agus é i mbun troda. Ba mhór
an grá a bhí ag Oisín do Niamh. Níor ghá di é a
chur faoi gheasa in aon chor. 

Agus, ar ndóigh, ba mhór an grá a bhí ag
Oisín dá athair Fionn Mac Cumhaill chomh
maith. Bhí brón mór air nuair a bhí air scarúint
leis agus diul go Tír na nÓg le Niamh. Bhí sé
croíbhriste ina dhiaidh.

Tagaimid ar shampla de chrógacht agus de
laochas Oisín nuair a chuireann sé comhrac trí
lá ar Fhómhar Builleach, nuair a bhaineann sé
an ceann de agus nuair a ligeann sé saor iníon
Rí na mBeo.

Nuair a thagann Oisín ar ais go hÉirinn
tagann eagla air go bhfuil na Fianna go léir
marbh. Agus nuair a insíonn an marcshlua dó
nach bhfuil Fionn ná na Fianna ann a thuil-
leadh buaileann tuirse agus cumha é. Léirítear
grá Oisín d’Fhionn agus do na Fianna ag
deireadh an scéil nuair a thoilíonn sé Éire a
thaisteal le Naomh Pádraig.

Ba bhrónach an duine ag deireadh an scéil é
nuair a thuig sé go raibh ré na bhFianna thart
agus go raibh a shaol féin geall le bheith thart
freisin. Ba dhuine aonarach, uaigneach é agus
bheadh trua an domhain agat dó.

An Briathar Saor
Sainmhíniú
Úsáidtear an Briathar Saor nuair nach eol duit cé hé/hí an gníomhaí nó cé a dhéanann an
gníomh. Tá an Briathar Saor saor ó uimhir (Uatha/Iolra) agus ó phearsa
(me/tú/sé/sí/sinn/sibh/siad).

Samplaí

l Briseadh isteach i dtithe sa chomharsanacht aréir. (ie. ní heol dúinn cé a bhris isteach 
sna tithe).

l Dúradh go bhfuair sí bás de thaom croí. (ie. ní heol dúinn cé a dúirt é sin).
l Cuirtear an síol san earrach. (ie. ní heol dúinn cé a chuireann an síol).
l Faightear cóipleabhair saor in aisce le gach €20 a caitear. (ie. ní heol dúinn cé a 

fhaigheann 
na cóipleabhair nó cé a chaitheann an €20).

l Ólfar deochanna ag an gcóisir anocht. (ie. ní heol dúinn cé a ólfaidh na deochanna).
l Sábhálfar airgead má dhúntar gach oifig an phoist in Éirinn. (ie. ní heol dúinn cé a 

shábhál faidh an t-airge).

Briathra Neamhrialta: An Briathar Saor
Briathar Aim. Chaite Aim. Láithreach Aim. Fháistineach
Abair dúradh deirtear déarfar
Feic chonacthas/ní fhacthas feictear feicfear
Faigh fuarthas/ní bhfuarthas faightear gheofar/ní bhfaighfear
Téigh chuathas/ní dheachthas téitear rachfar
Tar thángthas/níor thángthas tagtar tiocfar
Clois chualathas/níor chualathas cloistear cloisfear
Déan rinneadh/ní dhearnadh déantar déanfar
Beir rugadh beirtear béarfar
Tabhair tugadh tugtar tabharfar  
Ith itheadh/níor itheadh itear íosfar
Tá --------------- táthar/níltear -----  
Bí bhíothas/ní rabhthas bítear/ní bhítear beifear/ní bheifear Déan cur síos gairid ar an gcaidreamh atá, dar leat, 

idir an bhean agus an fear sa ghearrscéal Dís.

GLUAIS

Is beag caidreamh atá eatarthu i ndáiríre! Is
lánúin phósta iad agus tá leanbh acu. Sa
ghearrscéal seo dírítear aird an léitheora ar an
gcaidreamh atá eatarthu. Ní fhaighimid ach
sracfhéachaint bheag bhídeach ar an
gcaidreamh sin, áfach. Buailimid leo um
thráthnóna ina dteach cónaithe. Tá an fear
ina shuí cois na tine ag léamh an
nuachtáin.Tá an bhean suite trasna uaidh. Tá
an leanbh ina chodladh sa phram in aice
láimhe.

Níl fonn cainte ar an bhfear. Tá a
chloigeann sáite sa nuachtán aige agus é an-
soiléir nach dteastaíonn uaidh a bheith ag
comhrá lena bhean chéile. Ar an dtaobh eile
den scéal, tá sé soiléir go dteastaíonn go géar
ón mbean babhta cainte a bheith aici lena
fear céile. Tá sé soiléir go bhfuil deighilt mhór
eatarthu mar lánúin. Tá sé soiléir freisin gur
beag an meas atá ag an bhfear seo – Seán – ar
a bhean chéile. Tá sí curtha ina háit – ina
bosca – aige. Is fúithi siúd cúramaí an tí ar fad
agus aire a thabhairt don leanbh ina dteann-
ta. Ní theastaíonn uaidh aon rud a chlos
uaithi a chuirfeadh a háit sin i mbaol.

Bíonn ionadh agus alltacht air a chloisteáil

uaithi go bhfuil sí míshona nó go bhfuil
saoirse de chineál ar bith de dhíth uirthi. Ní
theastaíonn uaidh aon rud a chloisteáil faoi
bhean an tsuirbhé ach oiread. Ní theastaíonn
uaidh an socrú atá eatarthu a athrú ar ór nó ar
airgead. Ní úsáideann sé a hainm riamh nuair
a labhrann sé léi. Is fear céile ar an tse-
andóigh é. Ní theastaíonn uaidh éisteacht léi
agus titeann sé ina chodladh faoin bpáipéar
agus í fós ag rámhaille léi, dar leis, faoi shaol
na mban!

Níl ach drochchaidreamh eatarthu. Níl
tuiscint dá laghad ag an bhfear ar fhadhban-
na, ar thnútháin nó ar mhíshonas a mhná
céile. Níl uaidh ach an saol socair, síochánta,
eagraithe atá á chaitheamh aige a choinneáil
sa tsiúl.

caidreamh – relationship; 
deighilt – division; 

ag rámhaille – droning on; 
tnútháin – expectations.

GRAMADACH GAN DUA - 1!
Ardteistiméireacht AGUS Teastas Sóisearach   

ARDTEIST ARDLEIBHÉAL – PÁIPÉAR 2
Ceist 2  Prós Ainmnithe

ARDTEIST ARDLEIBHÉAL – PÁIPÉAR 2
Ceist 2 Prós Ainmnithe Dís

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

Gaeilge – Teastas Sóisearach 2013 Le Mícheál Ó Ruairc

A. Aiste Shamplach
Na Cluichí Oilimpeacha

Ceist 2. Freagair A agus B anseo.
A (10 marc)

Scríobh Aisling Ní Bhrádaigh an nóta dialainne seo a leanas faoi Na Cluichí Oilimpeacha, 2012. Nuair
a bhí an nóta scríofa aici thug sí faoi deara gur scríobh sí san Aimsir Chaite é nuair ba cheart di é a
scríobh san Aimsir Fháistineach.

Léigh an nóta dialainne a scríobh Aisling. Ansin athscríobh an nóta dialainne i do fhreagarleab-
har agus cuir na briathra atá i gcló trom san Aimsir Fháistineach.

Sampla: 
“Cuirfear tús le Cluichí Oilimpeacha 2012 ae 27 Iúil i Londain . . .”

Na Cluichí Oilimpeacha, 2012

Cuireadh tús le Cluichí Oilimpeacha 2012 ar 27 Iúil i Londain agus chríochnaigh siad ar 12 Lúnasa.
Deir an coiste stiúrtha gur baineadh úsáid as an e.teicneolaíocht chun na Cluichí a thaispeáint ar
fud an domhain. Fuair tú beo ar líne iad. Ní dhearna an coiste stiúrtha dearmad ar na páistí óga ach
oiread mar spreag eachtraí Wenlock agus Mandeville, sonóga na gCluichí, iad chun spéis a chur sna
Cluichí.

B (10 marc)
Anseo thíos tá giota téacs athchóirithe faoin gclár Bean an Tí sa Chistin (ó shuíomh gréasán
www.tg4.ie).

Athscríobh na habairtí i do fhreagarleabhar.
• Líon na bearnaí leis an bhfocal/na focail is oiriúnaí sna habairtí 1, 2, 3 agus 5 thíos.
• Scríobh an leagan cruinn de na figiúirí atá idir lúibíní in abairt 4 thíos.
• Aimsigh ainmfhocal amháin sa tuiseal ginideach uatha in abairt 6 thíos agus scríobh i do 

fhreagarleabhar é.

Sampla 1. Thaispeáin Tg4 sraith clár cócaireachta Bean an Tí sa Chistin le déanaí.

Comórtas Cócaireachta na Gaeltachta
1. Thaispeáin Tg4 sraith clár cócaireachta Bean an Tí sa Chistin . . . . . . . .  déanaí.
2. Comórtas cócaireachta na Gaeltachta a bhí . . . . . . . . . .

(a) sé   (b) ann  (c) air  (d) san
3. Bhí mná tí as coláistí samhraidh sna Gaeltachtaí . . . . . . . . . . páirteach ann.

(a) difriúla  (b) difriúil  (c) difriúl   (d) dhifriúla
4. Craoladh an tsraith clár den chéad uair sa bhliain (2011) . . . . . . . . . . . . . . . .  . . .
5. Thug fear an tí, Pádraig Ó Sé, cabhair do na mná tí nuair a theastaigh lámh chúnta . . . . . . .
6. Bean an Tí sa Chistin an t-ainm a bhí ar an gclár.

Páipéar 1  ROINN 111  
Trialacha Teanga Comhthéacsúla  20 marc

ARDLEIBHÉAL PÁIPÉAR 1 
ROINN 1V  Ceapadóireacht  50 marc   

Mar is eol don domhan mór is a mháthair bhí
na Cluichí Oilimpeacha ar siúl i Londain  ar
feadh coicíse an samhradh seo caite.
Osclaíodh go hoifigiúil iad ar an Aoine 27 Iúil
le searmanas mór agus dúnadh go hoifigiúil
iad ar an Domhnach 12 Lúnasa le searmanas a
bhí dochreidte ar fad. Idir an dá linn bhí togha
agus rogha an spóirt le feiceáil ó
mhochmhaidin go dtí meánoíche chuile lá.
D’éirigh lenár dtír féin cúig cinn de bhoinn a
bhuachan ag na Cluichí Oilimpeacha seo, an
méid is mó bonn ón mbliain 1956 nuair a bhí
na cluichí ar siúl i Melbourne na hAstráile.

Ba iad na laochra dornálaíochta a bhí chun
tosaigh sna cluichí seo. Bhuaigh Katie Taylor
as Bré, Cill Mhantáin,  bonn óir, John Joe
Nevin as an Muileann gCearr  bonn airgid
agus bhuaigh Paddy Barnes agus Michael
Conlon as Béal Feirste bonn cré-umha an
duine. Bhuaigh Cian Ó Connor as Contae na
Mí bonn cré-umha sa léimneach seó freisin.
Ar an iomlán ba thoradh iontach é d’Éirinn
cúig bhonn a bhuachan. Cheana féin tá
daoine ag féachaint chun cinn go dtí na
Cluichí Oilimpeacha a bheidh ar siúl i Rio de
Janeiro sa bhliain 2016 agus is í tuairim na
coitiantachta ná go bhféadfaimis cur le
huimhir na mbonn atá buaite againn sna
cluichí i Londain.

Mar sin féin tá éacht mór déanta ag ár
ndornálaithe. Fiú na lúthchleasaithe eile a
ghlac páirt sna Cluichí Oilimpeacha i Londain
agus nár éirigh leo boinn a bhuachan, tá éacht
déanta acu siúd chomh maith agus ba chóir
dúinn a bheith bródúil astu go léir. Ní féidir le

gach éinne bonn a bhuachan. An rud is táb-
hachtaí ná go nglacann daoine óga páirt i
gcúrsaí spóirt agus go mbíonn siad toil-
teanach dua a chaitheamh le traenáil, le
hullmhú agus le cleachtadh coirp. Ní cur amú
ama atá sa spórt ach a mhalairt ar fad.
Déanann an spórt maitheas don chorp agus
don aigne. Is beag míbhuntáiste a bhaineann
leis an spórt i saol an duine óig.

Ba í Katie Taylor banríon na gCluichí
Oilimpeacha, dar liom. Shoilsigh sí mar réalta
i bhfirmimint an spóirt amatéirigh agus las sí
an dorchadas lena hionracas, lena humh-
laíocht, lena diongbháilteacht, lena mód-
húileacht agus lena creideamh láidir i nDia. Is
eiseamláir iontach í do gach cailín óg atá ag
iarraidh a slí a dhéanamh tríd an saol agus a
brionglóidí a bhaint amach. Is laoch tú, a
Katie, agus táimid go léir bródúil asat. 

GLUAIS
searmanas – ceremony; 

léimneach seó – showjumping; 
éacht – great deed; 
dua – great effort; 

míbhuntáiste – disadvantage; 
ionracas – honesty; 

diongbháilteacht – determination; 
módhúileacht – modesty; 

eiseamláir – example; 
a bhaint amach – to realize.

Nótaí tacaíochta le Comhar na Múinteoirí Gaeilge

Cuardach na bhFocal – Na Cluichí Oilimpeacha
Aimsigh deich bhfocal bainteach leis na cluichí Oilimpeacha

I U N P Z R O D X S A I P D U
I O T N I J A M E G H K S D K
A R M T A H K A O M M T H T I
I I G A T E R F Y Q U W T R E
S Z R R I M R U Z R É D Q Á A
B T O G A T Q I W K R K V C V
A Í D N E C H X O H C B W H J
T Z A Z L A A E E F X O L T Y
S S W F T I D I O P Q N W A E
C L U I C H E X K I S N K I X
R I O E T I A U B J R F D R G
C W Y U S P A Z I P X U O Í B
D Q U J O Q C M I H W Q W W K
C J Y Z M D D Z Z Q B H B K U
E L M B A D Z K T T V U C L Y

Obair bhéil - Bí ag caint! - Na Cluichí Oilimpeacha

Na Cluichí Oilimpeacha – píosa samplach
[Podchraoladh den phíosa ar shuíomh Ghaelscéal Ar Scoil]
Bíonn na cluichí Oilimpeacha ar siúl i gcathair mhór
éigin gach ceathrú bliain. I gcaitheamh an
tsamhraidh seo caite chuir cathair Londan fáilte
roimh na hiomaitheoirí Oilimpeacha go léir, a
gcairde, a gclann agus dár ndóigh a lucht
tacaíochta. Ní fhéadfá gan súntas a thabhairt do
na Cluichí Oilimpeacha an samhradh seo caite toisc
go raibh gach mac máthair ag labhairt fúthu nó ag
féachaint orthu – bhí chuile dhuine go hiom-
lán gafa leis na cluichí. Bhí mé féin fiú
gafa leo, cé nach bean mhór spóirt mé!
Thaitin an ghleacaíocht go mór liom.
bhí cuid de na hiomaitheoirí sna
comórtais gleacaíochta do-chreidte!
Chuir sé iontas orm cé chomh
haclaí is a bhí na hiomaitheoirí go
léir. Bhí gach cinéal spóirt le
feiceáil le linn na gcluichí:
tumadóireacht, gleacaíocht,
rothaíocht, lúthchleasaíocht, an
eachléim agus an dornalaíocht gan ach cuid
an bheagáin a lua. Cinnte tá éagsúlacht an-
mhór ag baint leis na Cluichí Oilimpeacha.
Cé nár bhuaigh iomaitheoirí na hÉireann
mórán bonn i gcomparáid le foirne eile,
fós féin bhain mé an-taitneamh as na
cluichí.  Is laoch í Katie Taylor, rinne sí
éacht nuair a d’éirigh léi an bonn óir a
bhuachan i gcomórtas dornálaíochta na
mban. Gan aon amhras is í Katie an
dornálaí amaitéarach mná is fearr ar
domhan.

Ceist bheag gramadaí!
Aimsigh sampla amháin de réamhfhocail
ón bpíosa thuas
Freagraí : as, le, gan,roimh, do, i, ag, go

Topaic - Na Cluichí Oilimpeacha

Meaitseáil Béarla Freagraí

A. Bogdóireacht 1. showjumping

B. Cispheil 2. diving

C. Leadóg 3. judo

D. Dornálaíocht 4. table tennis

E. Canúáil 5. handball

F. Iomrascáil 6. gymnastics

G. Gleacaíocht 7. archery

H. Rothaíocht 8. tennis

I. Lúthchleasaíocht 9. canoeing 

J. Eachléim 10. cycling

K. Júdó 11. athletics

L. Liathróid láimhe 12. boxing

M. Leadóg bhoird 13. ice hockey

N. Haca oighir 14. wrestling

O. Tumadóireacht 15. basketball

1. Ar fhéach tú ar na Cluichí Oilimpeacha?

2. Cén spórt is mó a thaitin leat agus cén fáth?

3. An bhfuil suim agat féin sa spórt?

Bain Triail as!    Rang samplach
Téigh chuig seomra na ríomhaireachta iarr ar na daltaí suíomh Gaelscéal ar Scoil  a oscailt
agus na tascanna seo thíos bainteach leis na Cluichí Oilimpeacha a chur i gcrích.

Éist: Éisteacht leis an bpodchraoladh faoi na Cluichí ar shuíomh Ghaelscéal ar Scoil
Cuardaigh: Iarr orthu na focail i gcló dorcha sa chuntas a chuardach ar fhoclóir ar líne 

agus nóta a ghlacadh de na focail sna cóipleabhair. 
Déan: Ansin is féidir leo díriú isteach ar na ceisteanna 1-3 ‘Obair bhéil’.  Má tá fáil ar 

micreafóin/ cluasáin sa seomra ríomhaireachta iarr ar na daltaí a gcuid freargraí 1-3 a 
thaifeadadh ag baint leasa as as an gléas taifeadta ar líne agus saor in aisce Vocaroo.

Scileanna Staidéir
Fáilte ar áis, a scoláirí. Tá go leor
agaibh tar éis os cionn seach-
taine a chaitheamh anois sa
seomra ranga don scoilbhliain
2012/2013.  Tá mé cinnte go
bhfuil go leor scéalta agaibh
cheana féin mar go bhfuil
éagsúlacht ag baint le gach bli-
ain.  Bíonn scoláirí a bhí i rang a
6 cúpla mí ó shin ag tosú i scoil
nua den chéad uair anois. Tá
scrúdaithe stáit le déanamh ag
an tríú bliain den chéad uair
agus beidh lucht na hardteiste ag
cur críoch lena gcuid oideachais
dara leibhéil idir seo agus mí
Meithimh seo chugainn.  Tá siúl

agam nach bhfuil sibh ag iar-
raidh cloisteáil faoi staidéar fós,
ach thar aon rud eile tá an obair
sa scoil agus an staidéar sa
bhaile fíorthábhachtach. Tá sé
deacair do thuismitheoirí
cúnamh a thabhairt dá mac/iníon
agus deacair ar na mic léinn iad
féin mar gheall ar an méid ábhar
nua atá acu i gcomparáid leis an
mbunscoil.  Tá brú breise ar na
mic léinn a bhfuil scrúdú stáit
acu, agus go minic freisin bíonn
scoláirí an dara agus an ceathrú
bliain á thogáil go réidh mar go
gceapann siad gur bliain éasca a
bhéas ann gan scrúdaithe.

Cúrsa dhá bhliain is ea an
ardteist ó thaobh staidéar de,

mar ní éireoidh chomh maith le
haon scoláire marcanna/pointí
arda a fháil má fhágann siad an
obair uilig atá le déanamh don
aon bhliain amháin.   Tá sé riach-
tanach agus tábhachtach chomh
maith, leis na suimeanna agus na
caithimh aimsire atá acu, an
obair baile agus staidéar a
dhéanamh.

Tá difríocht mhór idir staidéar
agus obair baile.  Tugann an
múinteoir ranga an obair baile do
na dáltaí ach déanann na daltai
an staidéar iad féin,  is é sin, dul
siar ar chaibidil nó ar cheacht atá
clúdaithe cheana féin cúpla lá nó
cúpla seachtain ó shin.  Ár
ndóigh, ní mór go mbeadh

tuiscint iomlán ag an dálta ar an
gceacht sula mbeidh siad in ann
dul siar air.  

Ag an bpointe seo, agus tú ag
cur tús le bliain nua, tá sé an-tab-
hachtach go gcuirfeadh tú neart
ceisteanna ar an múinteoir mura
dtuigeann tú céard atá le fogh-
laim agat sa  rang agus freisin go
bhfuil a fhios agat céard iad na
spriocanna atá le baint amach
agat ó Mheán Fómhair go dtí
scrúdaithe na Nollaig, cur i gcás.
Chomh maith leis sin, tá sé riach-
tanach go dtuigfeá an ceacht é
féin, mar ní féidir foghlaim gan
tuiscint.  Tá múinteoirí breá sásta
ceisteanna a fhreagairt agus gach
rud a mhíniú duit, más gá.       

An tseachtain seo chugainn,
beidh mé ag tabhairt go leor lei-
deanna daoibh faoin gcaoi  le clár
ama obair baile a dhéanamh
agus, níos tábhachtaí fós, cén
chaoi is ceart é a leanacht go
fadtéarmach. Beidh mé ag lab-
hairt faoi na bealaí ar féidir leat a
bheith níos eagraithe sa gcaoi is
go n-aireoidh tú go bhfuil tú i
gceannas ar do chuid oibre, go
mbeidh tú in ann déileáil leis an
ualach oibre, coinneáil suas leis
an obair ranga, do chuid ama a
eagrú, strus a laghdú agus roinnt
mhaith nithe eile.

Patricia Uí Fhlaithearta,
Comhairleoir Gairmthreorach 

Comhairle Gairmthreorach

Tá an t-ábhar seo leanas le fáil ar an suíomh :
• Ábhar tacaíochta do béaltrialacha na hArdteiste 

agus an Teastas Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na míreanna idirlín 

“Na Rúin” agus Údar 
• Ábhar tacaíocht d’fhoghlaim na gramadaí
• Ábhar físe agus scríofa bunaithe ar théamaí 

churaclaim an OSSP agus OSPS.

Nua an tseachtain seo ag www.oideachas.gaelsceal.ie 
OSSP/ Dínit an Dúine
Físeán faoi na Cluichí Oilimpeacha Speisialta.
Is éard atá i gceist le dínit an duine ná go nglacfaí le gach duine
le meas. Ciallaíonn sé riachtanas gach duine a bhaint amach
agus a mbuanna speisialta a cheiliúradh. Is eagraíocht iad na
Cluichí Oilimpeacha Speisialta a bunaíodh leis an aidhm
domhanda d’inghlacthacht agus cuimsiú a chothú. Téigh
chuig suíomh oideachais Ghaelscéal chun físeáin a fheiceáil
faoin obair a dhéanann na Cluichí Oilimpeacha Speisialta. 

www.oideachas.gaelsceal.ie
Gaelscéal ar Scoil

www.

oideachas.

gaelsceal.ie

Aimn na Scoile:

Seoladh:

Teagmhálaí:

Fón:

Ríomhphost:

Foirm shíntiúis
Chun síntiús a ghlacadh líon amach an fhoirm shíntiúis agus seol chuig:

Gaelscéal ar Scoil, An Chuasnóg, Baile Ard, An Spidéal, Co. na Gaillimhe.
Téann na síntiúis díreach chuig an scoil tríd an bpost ( suas go dtí 19 cóip ) 

nó le cúiréir ( os cionn 20 cóip). Costas cúiréara €7.50 sa tseachtain.

Má tá aon cheisteanna agat is féidir teagmháil a dhéanamh leis an 
gcomhordaitheoir oideachais 

Caroline Ní Chualáin ag scoil@gaelsceal.ie nó 091-897766

Rogha A
1 cóip x 30 seachtain =  €40.50

Rogha B
3 chóip x 30 seachtain = €102.00

Rogha C
idir  4 chóip agus 19 cóip
Cóipeanna breise de rogha B = 50c x 30 seachtain.
€102.00 +__________ cóip bhreise @50c x 30 seachtain = €__________

Rogha D
Os cionn 20 cóip
50c x __________ cóip x 30 seachtain = €__________
Costas cúiréara €7.50 x 30 seachtain = €__________

Údaraithe ag: .....................................................   

Dáta: ...................................................................

Dearbhán €20 ó Chló 
Iar-Chonnacht do gach 
duine a ghlacann síntiús le
haghaidh 3 chóip nó níos mó

Do scoil a
bheith sa
mhála mór
chun Samsung
Tablet a
bhuachán 

Rogha D

Rogha B agus C

Nó: is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/

Síntiúis domhúinteoríagus daltaíar phraghasíseal!

BEATHA

Fadó, fadó in Éirinn

Léirmheas le
Philip Cummings

S
AMHAIL an-fhóirsteanach
ar an chamras a d’fhág an
Tíogar Ceilteach is ea
ollphlódú tráchta ar
bhóthar den dara grád i lár

na tíre, na tiománaithe ag triall ar
Bhaile Átha Cliath ó bhruachbhailte
atá fada go leor ar shiúl ón ard-
chathair le go raibh d’acmhainn acu
teach a cheannach iontu, ach iad ag
seachaint na mótarbhealaí nua agus
a gcuid dolaí mar go mbíonn orthu
anois gach pingin a choigilt le bheith
beo i smidiríní an tsaoil bhréagaigh a
chruthaigh a saint féin agus an t-ain-
mhí andúchasach sin. 

Sin an tsamhail atá ag croílár an
‘aoirscéil’ spleodraigh chríonna
ghreannmhair seo le Tomás Mac
Síomóin.

Samhail an-chliste atá inti fosta,
mar soláthraíonn sí struchtúr an
scéil, muid ag leanúint turas tiomá-
naí amháin – An Citroen – ach ag
bualadh le foireann de charachtair
éagsúla de réir mar a ghrinneann An
Citroen iad sa scáthán siar nó le linn
na gcruinnithe rialta, nó ‘dáileacha’,
idir na tiománaithe nuair a thuir-
lingíonn siad dá gcarr le cúis an
phlódaithe tráchta agus an saol mar
atá a phlé.

Tá gléasanna eile struchtúir
curtha i bhfeidhm go healaíonta ag
Mac Síomóin sa leabhar.

Orthu sin tá an clár raidió fónáil
isteach gan stad a n-éistíonn An Cit-

roen agus tiománaithe eile an phló-
daithe go tráthrialta leis, mar atá,
Seó Josie Ó Droighneáin. Scigaithris
neamhthrócaireach atá sa chlár seo i
lámha an údair, é ag spochadh (gach
ciall) as láithreoirí raidió a bhíonn
lánchinnte gur ceannródaithe iad
cionn is go labhraíonn siad go
hoscailte faoi chúrsaí collaíochta ar
na haerthonnta. Ar ndóigh, níl rud
ar bith nua faoina leithéid, agus os
rud é go n-éisteann na tiománaithe
arís agus arís eile leis an eagrán
ceannann chéanna de Sheó Josie,
cuirtear an ceacht sin in iúl go
bríomhar. B’fhiú go mór do Joe
Duffy, do Gerry Ryan (nach maire-
ann) agus go háirithe do Hector se’a-
gainne lch 8-11 sa leabhar seo a
léamh, agus ceachtanna a bhaint
astu.

Baineann an t-údar úsáid as trách-
tanna agus as nótaí ó fhoireann
eagarthóireachta le comhthéacs an
scéil a léiriú. Tá an fhoireann
eagarthóireachta seo ag obair ó
München Gladbach agus Müllingar
(tabhair faoi deara an dara umlaut
sin) sa bhliain 2517; tá sé le tuiscint,
mar sin, gur cáipéis stairiúil atá i
mbunscéal An Citroen, é scríofa am
éigin sa chéad leath den 21 hAois
sular tháinig deireadh le ré a dtugtar
anois Aois na hOla uirthi. É suite in
Éirinn sular dearnadh an Eorareich
Atlantach Iartharach di agus sular
athaontaigh sí leis an Eorareich
Atlantach Oirthearach (comharba na
Ríochta Aontaithe) faoi bhratach atá
bunaithe ar sciath Manchester Unit-
ed, eiseamláir ar dóigh de
neamhGhaelú na hÉireann atá faoi
ionsaí sa leabhar.

Is soiléir ó na nótaí réamhrá seo
gur aoir atá ar bun ag Mac Síomóin;
beag beann ar an seánra a rogh-
naíonn an scríbhneoir, áfach, ar na
bundualgais atá ar úrscéalaí tá, scéal
a insint a rachaidh i bhfeidhm ar
mhothúcháin agus ar shamhlaíocht
an léitheora.

Ní dhéanann Mac Síomóin aon
fhaillí sa dualgas sin.

Tá carachtar go hiomlán inchrei-
dte cruthaithe aige leis An Citroen,
fear a bhfuil go leor castachta aige
ina shaol príobháideach le hábhar
machnaimh a chur ar fáil dó — agus
dúinne — sna sosanna iomadúla sin
nuair nach mbíonn an líne carranna
ag bogadh ar chor ar bith. Fear pósta
é, ach tá cnámh spairne a bhaineann

le tuilleadh páistí (mar aon le cúpla
rún dá chuid féin i gcúrsaí col-
laíochta) ag meathlú an chaidrimh
idir é féin agus Máire. Nuair a
bhuaileann muid leis, tá An Citroen
ar a bhealach chun an aerfoirt agus é
ag dúil go mór le dhá lá a
chaitheamh i mbaile beag cois far-
raige sa Spáinn le hÁine, an leannán
atá aige, bean atá pósta fosta ach ar
cuma lena fhear céile faoina
gníomhaíochtaí seachphósta. Go
deimhin, is leisean an t-árasán ina
gcaithfidh siad an dá lá. Luachanna
teaghlaigh, cá bhfuil sibh?

Casta go leor? Éiríonn cúrsaí níos
casta arís dé réir mar a théann
laethanta an phlódaithe tráchta ar
aghaidh agus de réir mar a
mhéadaíonn ar an mealladh
gnéasach idir An Citroen agus An
Ford Escort atá sa líne taobh leis. 

[Tá sé le sonrú nach dtugtar ain-
mneacha ach ar dhaoine nach
bhfuil sáinnithe sa phlódú; aith-
nítear na carachtair eile as an gcarr
atá siad a thiomáint.] 

Ó thaobh plota de, léiríonn Mac
Síomóin máistreacht nach beag. Cé
nach féidir a tharlú ach dhá bhun-
imeacht sa suíomh a chruthaigh sé
– na carranna ag bogadh agus na
carranna ag stad – fiosraíonn sé
gach mionathrú sna staideanna sin;

is mór an gheit a bhaintear as an
léitheoir, mar shampla, an chéad
uair a thosaíonn an scuaine ag cúlú,
agus is iomaí casadh a bhaineann
an t-údar as fadhbanna diúscairte
chamras na dtiománaithe (tá na
daoine seo sa chac go meafarach
fosta). De réir a chéile, tógann sé
pobal as tiománaithe na gcarranna
atá i gceantar An Citroen, pobal a
bhfuil a thaoiseach féin
(neamhthofa nó féintofa), a chóras
riaracháin féin agus, ar deireadh, a
fhórsaí slándála féin aige. 

Léiríonn sé go paiteanta teannas
agus caidreamh gnáthphobail, agus
tugann sé léargas grinn ar mheath
an phobail sin.

Tá máistreacht léirithe ag an údar
fosta sna réimsí éagsúla a
úsáideann sé sa leabhar, idir chac-
chaint Josie, stíl fhoirmeálta
acadúil na n-eagarthóirí agus rea-
caireacht leathscoite An Citroen.

Is é teist na haoire, áfach, aimsiú
na spriocanna atá aici; chuige sin,
ní samhail amháin é an plódú
tráchta seo, ach meafar fosta.

Lámha suas nuair a aithneoidh
sibh bunsprioc Mhic Shíomóin.

Seo daoine atá sáinnithe – go deo,
b’fhéidir – i bhfaopach a raibh lámh
éigin acu féin ina chruthú (tá siad
ag tiomáint, i ndeireadh na dála)

ach nach léir dóibh na cúiseanna
atá leis, daoine atá beo ar dhóchas
gan bhunús go dtiocfaidh biseach
ar chúrsaí, atá á mírialú ag cean-
naire gan mórán cumais a shíníonn
conradh ar a son le dream eachtran-
nach ach gan impleachtaí uilig an
chonartha sin a mhíniú dóibh ná a
thuiscint – nó fiú a léamh – é féin.

Soiléir anois? 
Má tá leid bhreise de dhíth, níl

Tuaisceartaigh san áireamh: tá ár
bhfadhbanna féin againne.

Tá spriocanna eile aimsithe go
beacht aige fosta; go deimhin, má
tá laige sa leabhar, thiocfadh a
mhaíomh gur thug sé faoi bhar-
raíocht acu – scríbhneoireacht
neamhlíneach iar-nua-aimseartha
agus léachtóirí ollscoile atá beo go
fóill ar thuairimí a nocht siad ina
dtráchtas dochtúireachta, abair –
ach ní féidir a shéanadh gur thug sé
fúthu ar dhóigh ghreannmhar
chliste.

Ar na spriocanna eile tá nós
daoine a saol a chaitheamh trí na
meáin chumarsáide, bíodh sin an
teilifís, an raidió, nuachtáin nó
meáin leictreonacha amhail fón
póca nó Facebook. Baineann teideal
an leabhair le carachtar i sobaldrá-
ma, agus is tábhachtaí le cuid de na
tiománaithe saol bréagach an

‘An bhFuil Stacey Ag Iompar?’ 
Tomás Mac Síomóin, Coiscéim, 250 lch

An scríbhneoir Tomás Mac Siomóin

Casta go leor? Éiríonn cúr-
saí níos casta arís dé réir
mar a théann laethanta an
phlódaithe tráchta ar
aghaidh agus de réir mar a
mhéadaíonn ar an meal-
ladh gnéasach idir An Cit-
roen agus An Ford Escort
atá sa líne taobh leis. 

Stacey seo agus staid a broinne ná
an fíorshaol dainséarach daonna atá
thart orthu. Tuigtear go mbaineann
díphearsanú le barraíocht ama a
chaitheamh sa domhan leictre-
onach; féach nach ainmneacha atá
ar charachtair an leabhair ach sórt
‘abhatáranna’.

Tá an teanga féin mar sprioc aige
chomh maith, go sonraíoch sa nóta
eagarthóireachta a thráchtann ar an
Mhall-Ghaeilge-Scoir ina bhfuil an
leabhar scríofa. Fosta, faigheann
Gaeilgeoir amháin bás ina aonar ina
charr cionn is nach raibh sé sásta
caidreamh a dhéanamh leis An Cit-
roen gan a chuid Gaeilge a cheartú.
B’fhiú go mór do Ghaeilgeoirí
áirithe lch 25 a léamh. 

Is iomaí uair a fógraíodh bás na
Gaeilge, ach nuair nach mbeidh inti
ach ábhar aighnis seachas modh
cumarsáide, fíorófar tairngreacht
Mhic Shíomóin.

Ní mór a lua nach aon Útóipe é
ach oiread an tsochaí ina bhfuil na
heagarthóirí ina gcónaí. Cé go bhfuil
an Grianchóras coilínithe faoin am
sin, tá baic áirithe ar an saoirse
phearsanta agus tá Rialtas Domhan-
da Teoranta – agus an Ghearmáinis –

i réim.
Is údar é Mac Síomóin a scríob-

hann i gcomhthéacs agus faoi
thionchair idirnáisiúnta. Tá imir
den réalachas draíochta sa leabhar
seo sa mhéid is go stadann an t-am
ar dhóigh aisteach sa phlódú tráchta
a fhágann nach bhfeidhmíonn na
fóin phóca agus go mbíonn ar na
tiománaithe éisteacht leis an eagrán
céanna de Sheó Josie agus leis an
nuacht céanna arís is arís eile. (Tar-
laíonn sin inniu in Éirinn; gach dara
scéal ar Morning Ireland gach maid-
in fá chúrsaí airgid – go fóill fiú!) 

Tá macallaí ann fosta ó The Road
le Cormac McCarthy, ó phluais
Phlatón agus ó Life of Pi (Yann Mar-
tel), maidir le reacaire nach bhfuil
go hiomlán iontaofa agus a dhíríonn
aird dá bharr ar cheann de
bhuncheisteanna an leabhair, .i. cá
bhfuil an fhírinne maidir le staid
reatha na tíre? 

Is maith ann iad a leithéid de
mhacallaí in úrscéal Gaeilge.

Ar na fáthanna a roghnaíonn údar
an aoir mar sheánra tá, mar a
mhaígh Swift, “a public Spirit,
prompting Men of Genius and
Virtue, to mend the World as far as

they are able.”
Ní le magadh a dhéanamh faoi

staid reatha na hÉireann a chaith
Mac Síomóin dúthracht i scríobh an
leabhair seo, ach in iarracht bómán-
tacht, daille agus uafáis an saol mar
atá a thaispeáint dúinn ar dhóigh
ghreannmhar le súil go n-athrófar
dálaí.

Mura léifidh tú ach leabhar
Gaeilge amháin i mbliana, léigh an
ceann seo.

Is leabhar tábhachtach é nó, mar a
mhaíonn na heagarthóirí, is
“scáthán é ina dtig leis an duine
comhaimseartha a íomhá iomlán
fhéin, idir dhubh agus bhán, a fhe-
iceáil.”

Go deimhin, dá léifeadh gach
Gaeilgeoir leabhar Gaeilge amháin
gach bliain, b’fhéidir nach mbeadh
scríbhneoirí na Gaeilge chomh
beaguchtúil agus a bhíonn.

Agus ná lig dod bhean imeacht
leis na Smilin’ Porkys!

Is Iareagarthóir Ealaíon de chuid
an iarnuachtáin ‘Lá Nua’ é Philip
Cummings. Foilseoidh Coiscéim an
tríú cnuasach filíochta leis san
fhómhar.

Comhdháil

Comhdháil faoin 
LéitheoireachtoehtiéL

hdhmoC   
thcaeri
nioaffaliáh         

Éigse Loch
Lao 2012

Comhdháil faoi
léitheoireacht
leabhar Gaeilge BEIDH Éigse Loch Lao

2012 ar siúl ar an Aoine
5 Deireadh Fómhair -
Dé Sathairn 6 Deireadh
Fómhair in Ollscoil
Uladh, Béal Feirste agus
i gCumann Chluain
Ard. Beidh fáilte roimh
chách freastal ar an
ócáid seo. Tá téama ar
leith ag baint le clár na
bliana seo, agus is é sin
‘Oidhreacht agus
saothar Chlann ’Ac Gri-
anna’. 

Beidh líon mór
daoine ag caint le linn
an deireadh seachtaine,
ina measc Pádraig Ó
Baoighill, Fionntán de
Brún, Pól Ó Muirí, Alan
Titley, Seán Mac Cor-
raidh, Tadhg Ó Dúsh-
láine, Seán Mac
Labhraí, Deirdre agus
Máirtín Mac Grianna. 

Is léir ó na hainm-
neacha sin go mbeidh
go leor daoine aithean-
ta i láthair i mBéal
Feirste don ócáid seo,
agus beidh neart léach-
taí agus cainteanna
spéisiúla ar siúl. 

Ar ndóigh, is é

saothar liteartha na
nGriannach, agus
oidhreacht na clainne, a
bheidh faoi chaibidil,
agus níl aon amhras ach
go mbeidh go leor tuair-
imí éagsúla agus
spéisiúla le cloisteáil
thar an deireadh seach-
taine. 

Tabharfar na léachtaí
i Léachtlann William
Conor, Sráid Eabhrac,
Béal Feirste. Is féidir
tuilleadh eolais a fháil
ach glaoch a chur ar
Chumann Cultúrtha
Mhic Reachtain ar 028
70324165.

TÁ comhdháil faoi
léitheoireacht leab-
har á heagrú ag Foras
na Gaeilge in Ionad
Comhdhála Marino,
Ascaill Uí Ghríofa,
Baile Átha Cliath 9 ar
an 21-22 Meán
Fómhair 2012. 

Is é cuspóir na
comhdhála ná teacht
ar bhealaí le cur leis
an líon daoine a
léann leabhair
Ghaeilge. I measc na
n-ábhar a phléifear
ag an gcomhdháil
beidh staid reatha na
litríochta, cleachtais
idirnáisiúnta leis an
léitheoireacht a
chothú i measc an
phobail, an
léirmheastóireacht,
agus dáileachán agus
margaíocht na leab-
har. 

Is deis iontach é
seo chun plé a
dhéanamh ar cheann

de na mórcheistean-
na agus fadhbanna a
bhaineann le
litríocht na Gaeilge,
agus is é sin easpa
léitheoirí. 

Beidh tuilleadh
eolais agus sonraí
faoin gcomhdháil
seo againn go luath
agus mar sin déan
cinnte súil a choin-
neáil ar an
leathanach seo má tá
spéis agat sa
chomhdháil. 

Tá sé thar am go
mbeadh comhdháil
den chineál seo ann
a dhíreoidh go hiom-
lán ar léitheoireacht
leabhar i nGaeilge
agus a thabharfaidh
deis dúinn a theacht
le chéile agus
aghaidh a thabhairt
ar an dúshlán atá os
ár gcomhair maidir
le léitheoireacht na
Gaeilge.

Alan Titley

NUACHT Litríochta
Le Meadhbh Ní Eadhra

TÁ dhá cheardlanna do scríbh-
neoirí Gaeilge á n-eagrú ag Cló
Iar-Chonnacht i mBéal Feirste
agus i mBaile Átha Cliath.
Beidh na ceardlanna seo
dírithe den chuid is mó ar
scríbhneoirí óga/nua nach
bhfuil aon leabhar foilsithe fós
acu ach a léiríonn cumas scríb-
hneoireachta. Tabharfar áit ar
an gceardlann freisin, áfach,
do dhornán scríbhneoirí
aitheanta, rud a rachaidh chun
leasa na scríbhneoirí óga agus
na scríbhneoirí aitheanta
araon. Ní bheidh aon táille i
gceist do na ceardlanna seo
ach beidh iarrthóirí freagrach
as a gcuid costas taistil féin
agus a lóistín sa chás go
mbeadh a leithéid i gceist.

Tá an cheardlann i mBéal
Feirste á heagrú i gcomhar le
Scoil na Gaeilge agus Scoil na
Ceiltise, Ollscoil na Banríona.

Beidh sí ar siúl ar an Satharn 27
Deireadh Fómhair 2012 in
Ollscoil na Banríona, Béal
Feirste. Beidh áit do dheich-
niúr ar an gceardlann. Is iad
stiúrthóirí na ceardlainne ná
Micheál Ó Conghaile agus
Gearóid Mac Lochlainn. 

Tá cáil ar an mbeirt seo as a
gcuid scríbhneoireachta agus
filíochta, agus is deis iontach é
seo d’éinne gur mian leo feab-
has a chur ar a gcuid scríbh-
neoireachta féin.

Tugtar cuireadh do scríbh-
neoirí ar mhaith leo a bheith
páirteach sa cheardlann sam-
pla dá saothar: gearrscéal, cúig
nó sé de dhánta nó mír ghearr
as úrscéal (úrscéalta do
dhéagóirí san áireamh) a sheo-
ladh chuig Eagarthóir Cúnta
CIC, Áine Ní Cholchúin, Cló
Iar-Chonnacht, Indreabhán,
Conamara, Contae na Gail-

limhe, roimh an 12 Deireadh
Fómhair 2012.

Tá an cheardlann eile, a
bheidh ar siúl i mBaile Átha

Cliath, á heagrú i gcomhar le
IMRAM agus Áras na Scríbh-
neoirí. Beidh sé ar siúl ar an
Satharn, 20 Deireadh Fómhair

2012, in Áras na Scríbhneoirí,
Cearnóg Pharnell, Baile Átha
Cliath. 

Beidh áit d’ochtar ar an
gceardlann seo. Beidh an
cheardlann seo dírithe den
chuid is mó ar scríbhneoirí
óga/nua nach bhfuil aon leab-
har foilsithe fós acu ach a
léiríonn cumas scríbh-
neoireachta sa ghearrscéal. Is
iad stiúrthóirí na ceardlainne
ná Micheál Ó Conghaile agus
Alan Titley. 

Arís, níl mórán daoine nach
n-aithneoidh na hainmneacha
agus na scríbhneoirí seo, agus
níl aon amhras ach go mbeidh
an-éileamh ar áiteanna ar an
gceardlann seo.

Tugtar cuireadh do
ghearrscéalaithe ar mhaith leo
a bheith páirteach sa cheard-
lann gearrscéal dá gcuid a she-
oladh chuig Eagarthóir Cúnta

CIC, Áine Ní Cholchúin, Cló
Iar-Chonnacht, Indreabhán,
Conamara, Contae na Gail-
limhe, roimh an 12 Deireadh
Fómhair 2012.

Roghnófar na saothair is feil-
iúnaí agus déanfar iad a phlé
agus a mheas ag an gceard-
lann. Seolfar saothar gach
scríbhneora chuig gach iar-
rthóir (a bheidh ag freastal ar
an gceardlann) roimh ré ionas
go mbeidh deis acu iad a
léamh. Tríd an modh oibre
seo, beidh na hiarrthóirí ar fad
in ann páirt ghníomhach a
ghlacadh sa cheardlann, agus
foghlaim ó laigí agus ó bhuan-
na saothar a chéile.

Is féidir tuilleadh eolais faoi
na ceardlanna seo a fháil ar
www.cic.ie nó seol ríomhphost
chuig aine@cic.ie. Tá na ceard-
lanna seo á heagrú le tacaíocht
ón gComhairle Ealaíon.

Deis iontach do scríbhneoirí Gaeilge

Micheal O Conghaile.Gearoíd Mac Lochlainn.

Aimsir na Ronnach
Cócaireacht le Máirín Uí Chomáin 
SEO é an séasúr an mhaicréil
/ ronnach agus má tá an t-ádh
ort a bheith gar don fharraige
déan cinnte go mblaiseann tú
an t-iasc fíor–fholláin seo
agus é úr. 

Im’ óige is cuimhin liom an
maicréal, nó an ronnach mar
a thug muid orthu, ag damh-
sa ar bhord na cistine tar éis é
a theacht ón bhfarraige, iasc
álainn ildathach gorm agus
glas. 

Tá amhras orm nach dtu-
igeann a lán daoine an bialu-
ach ard atá sa mhaicréal. Tá
an t-iasc seo lán le hola atá
luachmhar don chorp agus an
rud is fearr faoi ná go bhfuil
an ola sin tríd an iasc ina iom-
láine – ola cosúil le Omega 3,
EPA, DHA, ALA agus iad seo
iontach don intinn agus
freisin chun an corp a cho-
saint ón ngalar ALZHEIMERS.
Tá an ronnach lán de Vitimín
B freisin, ag cothú na néaróg
agus an chroí.  Mar gheall gur
iasc ollach é seo, is fearr é a
ithe chomh húr agus is féidir
leat. Freisin glan iad ar an
bpointe agus bain díobh an
eireaball agus an cloigeann

agus ansin fanfaidh siad úr
níos faide. 

Ar ndóigh, is féidir iad a
chur sa reoiteoir glanta mar
seo agus in a bhfilléid.

Ach roimh ré an reoiteora
agus mé ag dul siar ar
bhóithrín na smaointe, nuair
a bhíodh an ronnach
flúirseach dhéanadh muid
iad a chur i mbairille agus
neart salainn garbh mar chlú-
dach idir gach sraith, agus ar
an gcaoi sin bhíodh siad
againn go traidisiúnta ag din-
néar Oíche Nollag. Freisin, tar
éis iad a bheith saillte le
salann, dhéantaí iad a
chrochadh as an mboimbéal
le ruóg chun iad a thriomú
agus go deimhin ba dheas an
féirín iad le postáil tharr lear
do na himircigh aimsir na
Nollag. Tar éis mo phósta
agus mé i mo chonaí i mBaile
Átha Cliath, gar do chéibh
Dhún Laoghaire, bhí sé do
chleachta  agam dul ag an
gcéibh gach Céadaoin agus
Aoine nuair a thiocfaidh na
hiascairí isteach  agus iasc úr
a fháil ó na tráiléirí úd. Bhí
an-chairdeas idir mé féin

agus beirt do na hiascairí seo
mar nuair a d’inis mé dhóibh
gur chaith mé dhá bhliain i
nGairmscoil Chill Rónáin mar
mhúinteoir tís, thug siad níos
mó aire dhom agus mo rogha
éisc agus ní plámás a bhí ann
ach grá agus meas farraige. 

Ar ndóigh tá an t-ádh
orainn gur féidir linn ronnach
deataithe a fáil ar feadh na
bliana agus seo a leanas Paté
blasta is ansa liom féin agus
súil agam, a léitheoir, go
dtaitniónn sé leatsa freisin.
Bain sásamh as!

Paté de Mhaicréal Deataithe
Comhábhair
75g/3 unsa de mhaicréal
deataithe
Piobar dubh
15ml/spunóg bhoird de chais
baile
Pinse de noitmig díreach
grátáilte
30ml/2 spúnóg boird iógairt
nádúrtha
Píosa líomóide
2 spúnóg boird de bhiolar
5ml/taespunóg de shú
líomóid
Pinse phiobar Chein (cayenne)

Modh
Bain an craiceann agus na

cnámha as an maicréal agus
déan na filléid dheataithe a
bhriseadh. Cuir an t-iasc, an
chais baile, iógairt, noitmig,
piobar dubh agus sú liomóide
sa leachtóir agus leachtaigh ar
feadh cúpla soicind. Cuir
isteach i mbabhla iad agus clú-
daigh. Cuir sa chuisneoir iad ar
feadh cúpla uair nó thar oíche,
más féidir. Cuir ar bord iad ar
phláta beag agus é maisithe le
biolar, piobar Chein agus
líomóid. Ith le tósta Melba iad.
(Dóthain do 4)

Tósta Melba
Bain an crústa de dhá

shlisne tósta agus ansin gearr
na slisní tríd an lár go cúra-

mach. Cuir faoi ghriolla te iad
agus an taobh bog in airde nó
cuir in oigheann an-te iad go
mbeidh siad deas órga.

Filléid de Mhaicréal Stuáilte
Comhábhair
4 mhaicréal gearrtha ina bhfil-
léid
50g/2 unsa de ghallchnónna
mhionghearrtha
25g/ unsa ime
15ml/spunóg boird de leacht
mhustaird
Oinniún gearrtha go mion
Líomóid - sú agus craiceann
grátáilte
Ubh bhuailte
Salann agus piobar
50g/2 unsa de ghrabhróga
aráin

Modh
Leáigh an t-im i sáspan agus

cuir an t-oinniún isteach; dean
é a chócaráil go mbíonn sé bog.
Cuir leis seo na grabhróga
aráin, an mustard, na gallch-
nónna, sú liomóide, salann,
piobar agus an ubh bhuailte.
Measc gach rud le chéile go
maith. Cuir leath na bhfilléad,
an taobh leis an gcraiceann in
íochtar i mias ghréiscthe. Cuir
an búiste anuas orthu. Clú-
daigh leis na filléid eile, taobh
an chraicinn ar barr. Cuir
isteach in oigheann réamh-
théite 190°C/375°F/Gas 5 iad
agus dean iad a bhácáil ar feadh
20-30 nóiméad. Cuir ar bord iad
maisithe le peirsil agus
liomóid. (Dóthain do 4).

BIA

TEILIFÍS agus RAIDIÓ
Le Katie McGreal

Sceideal TG4 an Fhómhair Seolta
Scott De Buitléir i mBaile Átha Cliath

BAILÍODH réalta TG4, idir mór agus
úr, le chéile in Ionad Comhdhála
Bhaile Átha Cliath ar an gCéadaoin
seo caite leis an sceideal nua a sheo-
ladh don fhómhar. 

Beidh go leor drámaíochta,
siamsaíochta, stair, ceoil agus spraoi
le feiceáil i gclársceideal nua an
stáisiúin Ghaeilge. Ar na gnéithe is
tarraingtí atá ann tá léargas faoi leith
ar ghnéithe rúnda agus folaithe de
shaol na hÉireann, chomh maith le
craoladh beo ar na gcluichí Gaelacha
agus an rugbaí, ar nós Sraith Rugbaí
Rabo Direct agus Corn Heineken.

Agus an stáisiún ag ceiliúradh 17
mbliana ar an bhfód le teacht
Dheireadh Fómhair, chuir láithreoir
GAA Beo, Mícheál Ó Domhnaill, tús
leis an seoladh, ag rá go raibh tráth
ann nuair a dhéarfadh duine nach
mairfeadh an stáisiún seacht lá dhéag
ach inniu, tá muid in ann tnúth leis an
seachtú bliain déag de chraoltóireacht
theilifíse trí Ghaeilge.”

Labhair Ó Domhnaill faoin ard-
chaighdeán spóirt a bheidh le crao-
ladh ag an stáisiún, ní amháin peil
Ghaelach agus iománaíocht ach an
mórchluiche rugbaí idir Laighin agus
Mumhan ar an 6 Deireadh Fómhair i
Staid Aviva i mBaile Átha Cliath.

D'fhógair leascheannasaí an
stáisiúin, Pádhraic Ó Ciardha na
pleananna atá ag TG4 le glacadh le
teilifís ardghléine (HD TV), ag tagairt
don “chostas ollmhór”, chomh maith
leis an stáisiún a bheith ar fáil ar fud
an oileáin, agus é clúdaithe le seirbhís
Freeview i dTuaisceart Éireann nuair
a mhúchtar teilifís analógach níos
déanaí i mbliana. Beidh an múchadh
céanna ar siúl sa Phoblacht leis an
athrú go Saorview, a bheidh ar siúl ar
24 Deireadh Fómhair.

Mar aon le cláracha nua a bheidh á
gcraoladh ag TG4 don fhómhair, tá go
leor ann ina bhfuiltear ag brath air
chomh maith. Bhí Eimear Ní Chonao-
la, príomh-ancaire nuachta an
stáisiúin, ar bís le tabhairt faoi stáitse
nua na nuachta – an t-idirlíon. 

Luaigh sí go mbeadh níos mó
nuachta á chur amach acu ar líne, ag
taispeáint go bhfuil siad in ann tab-
hairt faoin árdán teicneolaíochta nua
chun nuacht a sholáthar. 

“Is cuimhin liom le déanaí ag tais-
teal ar an traein,” a dúirt sí roimh she-
oladh an sceidil, “agus leabhar agam
os mo chomhair ar an mbord. Ach ar
an taobh eile den charráiste, bhí beirt
chailíní ina suí agus gan acu ach a
ngutháin phóca! Bhí siad ag fáil gach
rud ar líne; nuacht ach go háirithe,
agus tá muid réidh le tabhairt faoi sin
anois.” 

Ní hí an nuacht amháin atá ag
glacadh le cumhacht agus
féidearthachtaí an idirlín, agus Cúla4 i

ndiaidh aip gutháin a sheoladh inar
féidir le páistí súgradh leis, mar aon le
háiseanna eile ar líne.

Do leantóirí an tsobalchláir, Ros na
Rún, beidh go leor ann le linn an
tséasúir chun súil a choinneáil ar an
gclár. “Tosóidh sé amach le bang,”
arsa an t-aisteoir Tara Bhreathnach, a
dhéanann an carachtar Tina sa chlár.
Ní raibh sí féin ná a comhghleacaithe,
Paul McCloskey (Vince) agus Brídín
Nic Dhonncha (Gráinne) ag ligint
amach mórán den scéal nua a bheidh
le feiceáil, seachas filleadh carachtair
a mbeidh scéal conspóideach aici. 

Is measc na gcláracha do dhaoine
óga agus cláracha siamsaíochta, tá Ó
Tholg go Tolg (21:30 gach Déardaoin ó
13 Meán Fómhair) ar ais linn leis an
dara sraith, le láithreoirí nua
bríomhara. Dóibh siúd nach bhfaca
an chéad tsraith, turas tolgshurfála na
hEorpa atá i gceist ag Laura O'Connell
agus Bláthnaid Tracey. Fanann siad
thar cúpla oíche ar tholg daoine
difriúla timpeall na Mór-Roinne, ag
taisteal chomh fada leis an Rómáin. 

“Bhí an taithí uilig an-aisteach,”
arsa an comhláithreoir, Laura O'Con-
nell, “ach bhíomar ag iarraidh bual-
adh le daoine as an ngnách. Mar sin,
ba é an duine ab aistí ar fhan muid leis
[as scór duine] ná an duine ba nor-
málta!” “Baincéir as an Eilvéis a bhí
ann a raibh teach mór aige,” a
mhínigh Tracey, “agus bhí sé sin ais-
teach toisc go raibh muid ag fanacht i
squats in áiteanna eile!”

Agus iad ag taisteal timpeall na
hEorpa, gan ach oíche nó dhó acu i
gcathracha áirithe, ní raibh mórán
ama ag na cailíní le taitneamh a
bhaint as an áilleacht, ach b’fheasach
dóibh go raibh deiseanna ar leith acu
le linn dhéanamh an chláir. “Fiú agus
muid traochta,” arsa Laura, “bhí
muid in ann a rá linn féin, ní bheidh
aon seans eile againn choíche chun a
leithéid seo a fheiceáil. Bhuail sin
muid agus muid sa Chosaiv, mar
shampla.”

Idir spraoi thar lear go dtí bia Éire-
annach a lorg agus a ithe (bí ar faire
amach do chlár nua Mhanchán
Magan, 'Déanta in Éirinn'), tá an ceol
fós lárnach i sceideal an stáisiúin.
Tagann Lynette Fay agus Marc
Roberts le chéile in ‘Opry an Iúir’
(22:30 gach Céadaoin ó 19 Meán
Fómhair), sraith a thabharfaidh blas
de Nashville go dtí an Iúir agus é
réidh le scoth an cheoil tíre a chur ar
ár scáileáin, ar nós Philomena Begley,
Mike Denver, Hugo Duncan agus
Sandy Kelly.

“Dóibh siúd nach bhfuil aithne acu
ar na ceoltóirí,” arsa Roberts, “cuire-
ann muid faoi agallamh iad agus
foghlaimíonn muid faoin sórt saoil
atá acu, na buanna atá bainte amach
acu agus fiú céard a dhéanann siad
chun scíth a ligint!” Fiú mura bhfuil
ach roinnt de na ceoltóirí cloiste agat,
ní féidir a shéanadh go bhfuil an ceol
tíre go láidir in Éirinn, agus tá Mark
agus Lynette láneolach faoi sin. “Tá
sé ar nós domhain eile, uaireanta, ach
tá sé ann! Is gnách do na ceoltóirí seo
a bheidh ar ‘Opry an Iúir’ sluaite de
thimpeall cúig nó sé chéad duine a
bheith acu in aon oíche amháin, agus
déanann siad ceolchoirmeacha bea-
gnach gach oíche den tseachtain le
linn an tsamhraidh chomh maith.”

“Is ollréaltaí iad na ceoltóirí agus
na hamhránaithe seo do roinnt
mhaith daoine,” a deir Lynette, atá
ina láithreoir raidió ar BBC Radio
Ulster chomh maith. 

“Is féidir leo a bheith ar aonchéim
le Justin Bieber i súile na ndaoine
seo!”

Mar aon le cláracha nua a
bheidh á gcraoladh ag TG4
don fhómhair, tá go leor
ann ina bhfuiltear ag brath
air chomh maith. Bhí
Eimear Ní Chonaola,
príomh-ancaire nuachta
an stáisiúin, ar bís le tab-
hairt faoi stáitse nua na
nuachta – an t-idirlíon. 

Beidh neart le feiceáil ar TG4 i mbliana, ó scéal iontach ‘Cnoc 16’ go Ros na Rún, beidh rud ann do gach duine [PIC MAXWELLS]



NODA

TRASNA
1 Parlaimint na hÉireann (4)
4 Seomra faoin díon (6)
7 Méadaigh, éirigh níos mó (2)
8 Lig fuaim íseal bróin nó áthais as do bhéal (6)
10 An chéad mhí den bhliain (6)
13 Scamaill (6)
15 Scrios, mill (4)
16 'Tirim' gan uisce, mothúchán go gcaithfidh tú rud a ól (4)
17 Uair (2)
19 An-dona, fíor-dhona (3)
20 Bíonn sé ann gach lá… báisteach, grian, gaoth, 

sneachta…. (6)
21 Sean-uaigh, le clocha ar a barr (4)
25 Próiseas le 1,2,3,4 srl a chur ar leathanaigh (7)
27 Is cóngaraí, is ----- (5)
28 Abair an rud céanna arís (5)
29 Tobann, gan rabhadh (4)
30 Áit súgartha taobh amuigh den seomra ranga (4)

SÍOS
2 Sean, an-sean (4)
3 Leisciúil (5)
5 Bád (4)
6 Cara nó duine ag fanacht i do theach (3)
9 Socrú a shásaíonn an dhá thaobh i gcoimhlint (6)
10 Gluais tríd an aer (6)
11 Murnán, alt na coise (6)
12 Éisteann tú le ceol go príobháideach leis seo (7)
14 Is trua, ar an drochuair (6)
18 Scéal ón nbéaloideas, seanscéal (6)
22 Cnag (5)
23 Saighdiúir a throideann ar son airgid (5)
24 Gan aon srian nó ceangail (4)
26 Cuir ceist, fiafraigh (4)

Crosfhocal  05.09.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
10.09.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
29.08.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Séamus Ó Loingsigh
Baile Átha Cliath 6

An focal deireanach
Le Síle Ní Bhraonáin

An Scéim Náisiúnta Breosla

Freagra:
TÁ an Scéim Náisiúnta Bre-
osla, atá á oibriú ag an Roinn
Coimirce Sóisialaí, in ainm is
cabhrú le daoine atá ag brath
ar íocaíochtaí leasa
shóisialaigh ar bhonn
fadtéarmach mar an t-aon
ioncam atá acu agus nach
féidir leo íoc as a riachtanais
téimh. 

Faoin scéim, íoctar Liúntas
Breosla €20 sa tseachtain le
linn an tséasúir bhreosla.
Beidh an séasúr breosla le
haghaidh 2012/2013 idir Dé
Luain, an 8 Deireadh Fómhair
2012 agus Dé hAoine an 5
Aibreán 2013.   

Íocaíocht ar a ndéantar
tástáil mhaoine is ea an Liún-
tas Breosla. Mura bhfuil ach
íocaíocht neamhranníocach á
fáil agat, glactar leat amhail
an tástáil mhaoine a shásamh.  

Tá tástáil mhaoine an Liún-
tais Bhreosla nasctha leis an
ráta uasta den Phinsean Stáit
(Ranníocach). Féadfaidh tú
comhioncam seachtainiúil
€100 a bheith agat os cionn an
Phinsin Stáit (Ranníocach) le
haghaidh do chúinsí agus fós

bheith i dteideal Liúntas Bre-
osla a fháil. Ciallaíonn seo gur
féidir leat caipiteal/coigiltí a
bheith agat, a fhad agus níos
lú ná €58,000 iad, agus bheith
i dteideal Liúntas Breosla a
fháil. (Is ionann €58,000 agus
beagán de bhreis ar €100 sa
tseachtain faoi na rialacha um
thástáil mhaoine caipitiúla.) 

Mar shampla, ba cheart go
gcáileofaí duine nach bhfuil
aon choigiltí acu, ach a
oibríonn go páirtaimseartha,
a fhaigheann Pinsean Ran-
níocach Baintrí, Baintreach
Fir nó Páirtnéara
Mharthanaigh €193.50 sa
tseachtain mura sáraíonn a
(h)ioncam €330.30 (ráta uasta
an Phinsin Stáit (€230.30
móide €100).

Má tá beirt (nó níos mó
daoine) a chónaíonn sa teagh-
lach céanna incháilithe don
liúntas, ní íoctar ach liúntas
amháin.

Má cheapann tú go bhfuil
tú incháilithe, ba cheart iar-
ratas a dhéanamh láithreach
bonn de bharr nach ndéanfar
an liúntas a shiardhátú. Tá
fáil ar fhoirmeacha iarratais
(NFS1) ag an oifig an phoist
nó ag an oifig leasa
shóisialaigh áitiúil, nó ar
láithreán gréasáin na Roinne,
www.welfare.ie.

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
0761 07 4000.

Ceist:
Cén tacaíocht leasa
shóisialaigh atá ann
chun cabhrú le costais
téimh i rith an
gheimhridh?

Tatúnna ar do dhoctúir? 

C
UIREADH an
cheist sin ormsa an
lá cheana agus is é
an freagra a thug
mé ná, nár mhiste

liom cén chuma a bheadh ar
an doctúir chomh fada agus
go raibh sé nó sí go maith ag a
jab. Cén fhadhb a bheadh
agam leis? 

Seo comhrá a bhí ag cúpla
duine againn roinnt laethanta
ó shin agus caithfidh mé a rá
go raibh iontas orm faoin
méid a bhí le rá ag daoine a
raibh tatúnna acu. Dár liomsa,
is leat féin do chorp agus más
mian leat é a úsáid mar
chanbhás, dean sin.

Bhí roinnt daoine sa
gcomhluadar ag tabhairt
amach agus ag iarraidh a bhei-
th ag argóint liom faoin íomhá
a chruthaíonn tatúnna. 

Mar shampla,  ní fhostódh
na daoine seo dlíodóir cáiliúil
dá mbeadh tatú le feiceáil ar a

gcraiceann. 
Seafóid, a dúirt mé leo. Bhí

mé sórt curtha amach faoin
méid a bhí le rá acu. Anois, níl
aon tatú agam féin agus níl
suim agam ceann a fháil i
ndáiríre, ach fós fhéin is maith
liom iad. Is breá liom a bheith

ag breathnú orthu agus ag
cloisteáil na scéalta a bhíonn
taobh thiar dhíobh. 

Bíonn fáthanna éagsúla ag
daoine dúch a chuir ar a gcuid
craicinn agus ní dóigh liomsa
go bhfuil cead ag aon duine a
bheith faoin tuairim gur duine

trioblóideacha iad na daoine
sin. Nach saghas ciníochais é
sin?

Tá aithne agam ar roinnt
daoine a bhfuil tatúnna acu
agus is daoine proifisiúnta
iad. Oibríonn siad go crua,
tógann siad a gclann agus
téann siad ag siopadóireacht
sna siopaí céanna le gach
duine eile. 

Níl aon difríocht ann. Agus
má theastaíonn uathu pictiúr
de dhragúin nó an focal
“Mum” a scríobh orthu féin,
nach cuma, mar i ndáiríre ní
bhaineann sé le haon duine
eile ach leo féin. Tá sé deacair
a chreidiúint, sa lá atá inniu
ann go bhfuil daoine fós
chomh tógtha le híomhanna
daoine eile. 

Níl aon bheirt mar a chéile
agus ní chóir go mbeadh rudaí
ar nós tatúnna ag cuir isteach
ar aon duine. Nach bhfuil
rudaí níos fearr le déanamh
againn ná a bheith ag tabhairt
breithiúnais ar rudaí a
dheanann dhaoine eile mar
ornáidíocht. 

Is ealaín atá ann ar deireadh
thiar. Mar sin fhéin, nuair a
dhúirt mé an méid sin, chaill
mé an argóint agus dúradh go
daingean liom nach aon
“ealaín” é tatú de ‘Tweety
Bird’ a bheith greanta ar do
cholainn! B’fhéidir é – ach ní
hé chuile dhuine a dtaitníonn
Picasso leo ach an oiread. 

Ceist:
Dá mbeadh tú tinn agus
tú san ospidéal ag
fanacht ar do dhoctúir a
theacht isteach agus tú a
chur faoi chúraim
leighis, céard a cheapfá
faoin doctúir dá mbeadh
tatúnna síos ar a chuid
lámha? 

Maria Jose Cristerna: Ba ghnách léi a bheith ina dlíodóir - an
mbainfeá féin úsáid as seirbhísí s'aici? 

Súil Chun Chinn ar Rugbaí
RaboDirect Pro 12

Gráinne McElwain

BHÍ scéal measctha ag na Cúigí as
Éirinn an tseachtain seo caite nuair a
cuireadh tús le séasúr nua rugbaí sa
tSraith RaboDirect Pro12. D’éirigh le
Mark Anscombe, cóitseálaí nua
Uladh, bua a aimsiú sa bhaile in
aghaidh na Warriors 18-10 agus cosúil
leis na Cúigí uilig eile, ní raibh na him-
reoirí idirnáisiúnta ar fáil. Fuair Mike
Allen agus Craig Gilroy na húid le
uimhir a deich Niall O’Connor ag aim-
siú 8 bpointe ach chuir sé 11 pointe
amú. Ba é uimhir a hocht, Nick
Williams, a sheas amach as an
gceathrar a thosaigh i ngeansaí Uladh
don chéad uair. Is in aghaidh sheaim-
píní na bliana seo caite, na hOspreys,
a bheidh siad ag imirt Dé Sathairn
agus bhí droch-chluiche ag na hOs-
preys in aghaidh Treviso ag cailleadh
12 -6. Chuir easpa smachta isteach
orthu go mór nuair a fuair Ian Evans,
a bhí ag imirt sa dara líne, cárta dearg
sa chéad leath agus bhí na hOspreys
ag streacailt ina dhiaidh sin. Bí ag súil

le cluiche maith anseo san Liberty
Stadium.

Níor chaill na Cardiff Blues ag na
Sportsgrounds ach uair amháin agus
b’shin in 2005. D’éirigh le Cúige
Chonnacht go leor deiseanna a
chruthú ach arís b’iad na botúin a
chur as dóibh go mór agus chaill siad
9-13. Ní raibh na leathchúlaithe go
maith ar an oíche agus is mór an trua
nach raibh an t-imreoir nua
leathchúlaí amuigh, Dan Parks, in
ann imirt mar gheall ar ghortú. Bhí a
thaithí ag teastáil. Caithfidh Cúige
Chonnacht dul sall go dtí an Iodáil
chun casadh le Zebra ar an Aoine.
Chaill na hIodálaigh 6-37 in aghaidh
na Dragons as baile, ach seo cluiche is
féidir le Connacht a bhuachan.

Bhí 11 imreoir idirnáisiúnta in eas-
namh ag Cúige Laighean don
chluiche in aghaidh na Scarlets agus
bhí an easpa taithí sin le feiceáil le
Laighin ag cailleadh 20- 45. Luaigh
cóitseálaí Laighean, Joe Schmidt, i
ndiaidh an chluiche ina raibh na
Laighnigh an-soineanta in amanntaí

ina gcuid cosanta. Beidh scrúdú dian
eile os a gcomhair oíche Dé Sathairn
in aghaidh na Dragons agus caithfidh
feabhas mór a theacht ar Laighin má
tá siad chun na pointí a chrochadh leo
san RDS.

Bhí bua iontach ag Cúige Mumhan

in aghaidh Dhún Éideann 23-18 as
baile agus an chéad chluiche faoi
stiúir Rob Penney cé go raibh siad faoi
bhrú ollmhór ag deireadh an
chluiche. Fuair Luke O’Dea agus Ian
Keatley na húid agus bhí cluiche
maith ag Keatley, ag aimsiú 18

bpointe san iomlán. Casfaidh siad le
Treviso oíche Dé hAoine i bPáirc
Thuamhain ach beidh siad airdeal-
lach faoin dúshlán seo, go háirithe
nuair a chaill na hOspreys ina n-
aghaidh den chéad uair riamh an
tseachtain seo caite.

RUGBAÍ 

Dé hAoine 
Zebre v Connacht, Stadium XXV Aprile @ 1905, Beo ar TG4
Mumha v Treviso, Páirc Thuamhain @ 2000, Beo ar TG4

Dé Sathairn
Laighin v Dragons, RDS @ 1815, Beo ar RTÉ
Ospreys v Ulaidh, Liberty Staidum @ 1830

‘Tá sé iontach a bheith ar ais’
Labhraíonn Cillian Ó Conchúir le Craig Gilroy, Cúige Uladh 

NÍ minic gur féidir a rá go bhfuil an
taithí imeartha is mó ag imreoir óg ar
fhoireann Éireannach i gcluiche
iomaíoch. 

Ach, sin mar tharla do Craig Gilroy,
ag 21 bliain d'aois, agus é ag imirt
d’Uladh an tseachtain seo caite i
gcoinne Ghlaschú.  "Mothaíonn sé
iontach a bheith ar ais," ar sé go heisi-
ach le Gaelscéal. 

"Bhí an tréimhse réamhshéasúir
fadálach. Táimid tar éis an-chuid a
fhoghlaim ó Mark Anscombe (bainis-
teoir nua an Chúige) sa tréimhse
gairid a bhfuil sé linn agus tá sé go
maith filleadh ar an obair agus
comórtas iomaíoch tosaithe arís."  

Is fada an lá ó bhí Gilroy ag imirt le
Beannchar faoi aois ach nuair a bhog

an príomhchóitseálaí, Justin Fitz-
patrick, go Dún Geanainn, thug sé
Gilroy leis. 

Chuir Gilroy obair chrua isteach ó
shin agus tugadh a chéad dheis dó i
mí na Samhna, 2010. I mbeagán
focal, thapaigh Gilroy an deis a thug
iarbhainisteoir Uladh, Brian
McLoughlin, dó. 

D'aimsigh sé dhá úd ina chéad
chluiche i gcoinne na Cardiff Blues
agus is i bhfeabhas atá sé imithe ó
shin.   Cé go bhfuil 44 cluiche
imeartha aige d’Uladh agus séasúr
imeartha anuraidh, tá a fhios ag
Gilroy nach mbeidh an bhliain seo
chomh héasca céanna.  

"Ní féidir leat féachaint i bhfad
chun tosaigh," ar sé, "go háirithe

nuair atá leithéidí Tommy (Bowe)
agus (Andrew) Trimble fillte. Mar a
deir Mark (Anscombe), tá sé éasca
éirí compordach san áit a n-imríonn
tú. 

“An bhliain seo caite, d'imir mé an-
chuid cluichí agus anois tá beirt
chliathánaithe ar chaighdeáin
domhanda san áit chéanna liom. Ní
bheidh sé éasca i mbliana, ach tá a
fhios agam sin. Caithfidh mé díriú ar
chúrsaí, nithe beaga a chur ina gceart
agus troid chrua a dhéanamh chun
m'áit a choimeád."  

D'aimsigh sé úd i gcoinne
Ghlaschú agus bhí a bhainisteoir nua
lánsásta leis. 

"Measaim go bhfuil ionchais mór
ag baint leis," a dúirt Anscombe. 

"Tá 44 cluiche imeartha aige d’U-
ladh agus gan é ach 21 bliain d’aois.
Tá gnéithe a gcaithfidh sé oibriú
orthu, cosúil leis na himreoirí ar fad.
Caithfidh sé a chosa  a choimeád ar
an talamh, agus an dúshlán atá ann
dó anois ná déanamh níos fearr."  

In ainneoin na bhfocla sin óna
bhainisteoir nua, tá Gilroy fíorb-
huíoch as ucht na deise a thug iarb-
hainisteoir Uladh, Brian McLoughlin,
dó. 

“Táim fíor bhuíoch dó. Thug Brian
mo chéad cluiche dom, rud atá
speisialta. Thug sé muinín dom agus
chreid sé ionam, gné atá léirithe le
líon na gcluichí a thug sé dom," a
dúirt Gilroy. 

Tar éis dó imirt i gCorn Heineken

agus le foireann na hÉireann i
gcoinne na mBarbarach anuraidh, níl
ann ach cé mhéad ama a thógfaidh sé
air cluiche iomaíoch a imirt d'Éirinn.
Ach tá an t-imreoir é féin ag
déanamh beagáin de sin.  

"Ni féidir liom smaoineamh rófha-
da chun tosaigh. Gan amhras, ba
bhreá liom an geansaí glas a chur
orm. 

“Fuair mé an deis i gcoinne na
mBarbarach agus bhí sé iontach. Bhí
sé iontach a bheith ag imirt in
éineacht leo siúd a raibh mé ag
féachaint orthu ar an teilifís agus mé
ag fás aníos. Fuair mé blas uaidh sin
agus ba bhreá liom an geansaí a chur
orm arís. Ach ag an nóiméad seo,
áfach, táim ag díriú ar Chúige Uladh."

Príomhchóitseálaí Chonnacht, Eric Elwood
[PIC : STEPHEN MCCARTHY / SPORTSFILE]

Ar an gclaí Le John Allen 

Seo chugainn críoch na craoibhe 
Cé a thabharfas dídeán do Liam Mac Cárthaigh i mbliana? 

I
LUIMNEACH táimid, cheana
féin, ag leagadh síos na
bpleananna don séasúr nua
atá fós i bhfad uainn. Ar
ndóigh, b’fhearr liom a bheith

ag sú an atmaisféir ag traenáil an
tseachtain seo agus cluiche an
Domhnaigh os ár gcomhair amach. 

Is iontach an cúpla seachtain é
roimh an gcluiche mór,  do na him-
reoirí, go háirithe na himreoirí nár
imir cheana i gCluiche Ceannais Sin-
sir na hÉireann. 

Tá an socrú leis na meáin go maith
anois mar bíonn oíche  amháin do
phreasagallaimh  dóibh in óstán
éigin. De gnáth, bíonn cúpla
imreoir, an captaen agus an bainis-
teoir ann.  De gnáth freisin, ligtear
isteach ceamaraí chuig traenáil ar
oíche amháin.

Cuireann an fhadhb le heaspa
ticéad isteach ar gach imreoir agus is
minic a bhíonn siad faoi stró faoi. 

Ceapann a lán daoine go
bhfaigheann na h imreoirí slám mór
ticead saor in aisce. Bhuel ní
fhaigheann. 

Bíonn fadhbanna freisin le ticéid
don chóisir oifigiúil i ndiaidh an
chluiche. Bíonn suim ag an saol
agus a mháthair a bheith ann agus
arís bíonn ganntanas ticéad agus na
himreoirí faoi bhrú fúthu.

Ní chreidfeá an méid camán,
léinte, sliotar  agus cuimhneachán a
thugtar do na himreoirí chun iad a
shíniú. 

De gnáth, bíonn slua mór ag
féachaint ar thraenáil gach oíche
agus a lán páistí ag lorg grianghraf a
thógáil leo agus geansaithe a shíniú.  

Níl mé ag rá go n-athródh na him-
reoirí áit le duine ar bith ar domhan,
ach táim ag iarraidh a thaispeáint go
mbíonn an t-uafás rudaí eile ar siúl
taobh amuigh de páirc na
himeartha. 

Nuair a smaoiníonn tú go bhfuil
traenáil trí nó ceithre huaire gach
seachtain  acu, go bhfuil formhór
díobh ag obair don samhradh, (i
gcás ógánaigh na Gaillimhe), caith-
fear a admháil gur iontach na daoine
iad.  Gan trácht ar na leaids a bhíonn
gortaithe agus iad ag freastal go rial-
ta ar physio  nó dochtúir.  

Mar sin, tá gach rud beagnach
ullamh agus muid ag súil le choimh-
lint den scoth nuair a chaithfidh
Barry Kelly isteach an sliotar ar a
leathuair tar éis a trí an Domhnach
beag seo. 

Cé a cheap i lár mhí Aibreáin, agus
Gaillimh i mbaol a ndícháilithe, go
mbeidís sa phríomhchathair agus
iad ar thóir dhuais ríluachmhar na
bliana iomána? Cé a cheap freisin go
dtabharfadh Gaillimh léasadh ceart
do Chill Chainnigh i gCluiche Cean-
nais Laighean?

Sea, tá ógánaigh na Gaillimhe
agus a n-eireabaill in airde acu, ag
teacht isteach sa chluiche seo lán de
mhuinín agus de dhóchas ach, ar
dóigh beidh taispéantas de chineál
Chraobh Laighean ag teastáil arís
chun an beart a dhéanamh in
athuair. 

Ón Domhnach stairiúil sin ag tús
mhí Iúil, tá Cill Chainnigh i ndiaidh
dhá chluiche a imirt agus sa dá
chluiche sin níor  thaispeáin siad
mórán trua don fhreasúra.  I
gcoinne Luimnigh bhí dhá
thréimhse inar scóráil siad dhá chúl
agus chuir sin deireadh le aon seans
a bhí ag Luimneach. 

Caithfidh mé a rá go rabhas sásta
go leor le taispéantas Luimnigh ar
an lá.  Ach bhí Cill Chainnigh ar ais
ar an mbóthar agus an chuid ba
mhó de na himreoirí ag taispeáint
go raibh an goile don chath fós

iontu.
I gcoinne Thiobraid Árann bhí na

Cait dochreidte sa dara leath. Bhío-
dar ar ais ar an sean dul, iad láidir,

fisiciúil, údarásach san aer agus arís
ag scóráil ceithre chúl i dtaispéantas
a bhí iontach le hamharc air. 

Seachtain ina dhiaidh sin, d’imir
an fhoireann faoi 21 an stíl chéanna
iomána agus iad ag tabhairt bata
agus bóthar do Ghaillimh sa
Chluiche Leathcheannais Craoibhe . 

Ar ndóigh, ní raibh ach cluiche
amháin ag leaids na Gaillimhe
roimhe sin agus, i mo thuairim, cé
go rabhadar sásta leis an toradh ní
dóigh liom go rabhadar róshásta leis
an taispeántas. 

Ní raibh leath den neart ná den
spiorad le feiscint i gcoinne Chor-
caigh i gcomparáid leis an taispéan-
tas maorga a bhí acu i gcoinne Chill
Chainnigh.  

Bhí leath den phainéal sinsir  ag
imirt sa cluiche faoi 21 agus, cé gur
tháinig feabhas orthu i lár an dara
leatha, ní dóigh liom go mbeadh an

caighdeán sin maith go leor an
Domhnach beag seo.

Rud amháin atá i bhfabhar na
nGaillmheach ná nach bhfuil siad ag
teacht isteach sa Chraobh ar dhrom
ard-taispeántas sa Chluiche
Leathcheannais.  Tá fhios acu go
mbeidh taispeántas den chéad scoth
ag teastáil agus beidh ar Chill Chain-
nigh a bheith faoi phar má tá seans
réasúnta le bheith acu.  

Bheadh sé go hiontach don
iomáint i gcoitinne dá mbuafadh an
Gaillimh ach tá Cill Chainnigh go
láidir mar rogha na coitiantachta ag
na geallghlacadóirí agus caithfidh
mé a admháil go n-aontaím leo agus
go mbeidh na Cait at tosú 2013 ar
thóir a dtríú Craobh as a chéile. 

É sin go léir ráite, tá súil agam go
bhfuilim mícheart agus go mbeidh
Corn Mhic Cárthaigh ag taisteal
trasna na Sionainne ar an Luan.

Cé a cheap i lár mhí
Aibreáin, agus Gaillimh i
mbaol a ndícháilithe, go
mbeidís sa
phríomhchathair agus iad
ar thóir dhuais rílu-
achmhar na bliana
iomána? Cé a cheap freisin
go dtabharfadh Gaillimh
léasadh ceart do Chill
Chainnigh i gCluiche Cean-
nais Laighean?

Cén taobh d'Abhainn na Sionnaine a bheas Corn Liam Mhic Cárthaigh ag dul i mbliana? [PIC : BRENDAN MORAN / SPORTSFILE]

PEIL NA MBAN

Cén dóigh ar féidir Corcaigh
a bhualadh faoi dhó?

Gráinne McElwain

A
R an Satharn
beag seo, caith-
fidh peileadóirí
na mBan ó
Mhuineachán

dul i ngleic le mná Chorcaí i
gCluiche Leathcheannais na

hÉireann i gComórtas Craoibhe
TG4 agus iarracht a dhéanamh
iad a bhualadh den dara huair i
mbliana. Gan dabht, is iad Cor-
caigh an fhoireann is fearr riamh
i bPeil na mBan agus Craobh na
hÉireann buaite acu sé huaire ó
2005, ach d’éirigh le Muineachán

an tSraith a chrochadh leo
ina n-aghaidh i mí na
Bealtaine ag
críochnú 1-13 le 2-7

chun cinn ar an lá.
Ba mhór an t-éacht é

sin go háirithe os rud é gur chaill
Muineachán Cluiche Ceannais
na hÉireann in aghaidh na Reibil-
iúnaigh an bhliain roimhe sin,
cluiche ba chóir a bheith buaite
ag Muineachán. Mar sin, ní rún é
go bhfuil dúil millteanach ag
Muineachán Craobh na hÉireann
a bhuachan tar éis an díomá anu-
raidh ach cén bealach ar féidir é a
dhéanamh?

Stop na Cúil
Bíonn Corcaigh ag iarraidh

cúil a aimsiú go luath sa chluiche
agus má tá seans ar bith ag foire-
ann ina n-aghaidh caithfidh siad
na cúil sin a stopadh. D’éirigh le
Corcaigh 3-5 a fháil taobh istigh
de 15 nóiméad in aghaidh Dhún
na nGall i gCluiche Ceathrú
Ceannais na hÉireann agus in
aghaidh Chiarraí i gCluiche
Ceannais na Mumhan bhí Cor-
caigh 2-2 le 0-1 chun tosaigh
agus ceathrú huaire imithe ar an
chlog. Tá sé ríthábhachtach do
Mhuineachán go stopfaidh siad
na cúil.

Cluiche Linda Martin sa chúl
do Mhuineacháin

Ní raibh an cluiche is fearr ag
Linda in aghaidh Chorcaigh i
gCluiche Ceannais na hÉireann
anuraidh. Timpeall deich
nóiméad riamh leatham,
chiceáil Linda an liathróid
amach chuig tosaí Chorcaigh,
Nollaig Cleary, agus scóráil sí
ceann de na cúil is furasta a fuair
sí ina saol. In aghaidh Mhaigh
Eo, i gCluiche Ceathrú Ceannais
na hÉireann i mbliana, níor léigh
Linda preabadh na liathróide i
gceart agus fuair Aileen Gilroy
cúl as lár na páirce.  Bhí an t-ádh

dearg léi go raibh Christina Reil-
ly ar an líne chun cúl eile a
stopadh ina dhiaidh sin. Caith-
fidh Linda a bheith go maith in
aghaidh Chorcaí mar bí cinnte
go gcuirfear neart brú uirthi go
luath sa chluiche. Bhí cluiche
den scoth aici i gCluiche Cean-
nais na Sraithe le neart sábháiltí
iontacha agus chroch sí léi
gradam laoch na himeartha.
Beidh cluiche eile mar sin uaithi
Dé Sathairn.

Meon na Foirne
Tá Corcaigh iontach ag coin-

neáil an chloiginn nuair a bhíonn
an chuma air go bhfuil rudaí ag
titim as a chéile. I gCluiche
Ceathrú Ceannais na hÉireann
anuraidh, in aghaidh Bhaile Átha
Cliath, bhreathnaigh sé go raibh
Corcaigh buailte mar bhí siad
seacht gcúilín taobh thiar leathb-
healaigh tríd an dara leath. Ach
ní bhfuair Baile Átha Cliath aon
scór eile ina dhiaidh sin agus
d’éirigh le Corcaigh 0-7 a aimsiú
gan freagra.  Bhuaigh siad an
cluiche le cúilín amháin. Fiú i
gCluiche Ceannais na Sraithe,
agus Muineachán naoi gcúilín
chun cinn agus deich nóiméad le
dul, d’aimsigh Corcaigh 2-1. Mar

sin, caithfidh Muineachán a
bheith an-airdeallach mar ní
bhíonn Corcaigh buailte go
mbíonn na málaí pacáilte agus
iad ar an mbus abhaile.

Ar an Lá
Tá tosaithe agus cúlaithe den

scoth ag an dá fhoireann agus
feicfear an-choimhlint i lár na
páirce idir Juliet Murphy, Norita
Kelly agus Eileen McElroy,
Amanda Casey. Tá ocras ar an dá
fhoireann ach ní bhfuair Cor-
caigh scrúdú ar bith ar a
mbealach go dtí seo i gcom-
paráid le Muineachán a raibh
cluiche dian acu in aghaidh
Mhaigh Eo. Tá daoine ag caint ar
dheireadh ré i gCorcaigh le
blianta anois ach beidh a fhios
acu cá seasann an fhoireann tar
éis an chluiche seo in aghaidh
Mhuineacháin. Craobh eile Uile-
Éireann nó deireadh leis an
fhoireann iontach seo? Sílim gur
féidir le Muineachán an cluiche
seo a bhuachan, tá Corcaigh
buailte acu cheana féin ach
caithfidh gach rud dul i gceart
dóibh ar an lá chun cáiliú do
Chluiche Ceannais na hÉireann
agus aghaidh a thabhairt ar
Chiarraí.

SACAR FAOI 21

Dhá bhua de dhíth ar Éirinn chun cáiliú do Chraobhchomórtas Faoi-21
Labhraíonn Cillian Ó Conchúir le Conor Clifford ón fhoireann 
TUGANN Éire aghaidh ar an Ungáir
agus an Iodáil agus dhá bua uathu
chun cáiliú do Chraobhchomórtas
Faoi 21 na hEorpa in Iosrael an bhliain
seo chugainn. 

Imreoir amháin a bhéas ag tosú ón
mbinse ná Conor Clifford. 

Tá fear óg Bhaile Átha Cliath ar cíos
faoi láthair ag Portsmouth, agus é ag
iarraidh é féin a léiriú ar an staid is
airde.  

Cas siar cúig bliana agus bhí Clifford
ar dhuine de na himreoirí ba cáiliúla
faoi aois in Éirinn. 

Bhí an Kennedy Cup buaite aige
agus bhí sé díreach imithe go Londain,
agus é sínithe le Chelsea. Ag féachaint
siar anois dó, tá sé díomách ann féin. 

Tá an chaint faoi spleodar an imreo-
ra imithe mar gheall ar dhroch-am
agus easpa cluichí a bheith faighte aige
ag Chelsea.  Ach d'athraigh sé sin nuair
a bhuail bainisteoir Portsmouth,

Michael Appleton, le Roberto Di Mat-
teo agus Eddie Newton. 

Luaigh Di Matteo ainm Clifford le
Appleton, a chonaic Clifford ag imirt
agus thóg sé ar cíos é. 

Anois, tá an t-imreoir ag súil gur
féidir leis an cruatan a chur taobh thiar
de agus é ar cíos ag Portsmouth, áit a
bhfuil sé tar éis cúl a fháil cheana féin
agus dhá cluiche imeartha aige.   

"Bhí an tréimhse réamhshéasúir go
maith. Bhog mé go Portsmouth tar éis
dóibh socrú a dhéanamh. D'imir mé
mo chéad cluiche i gcoinne Bolton
agus bhí sé iontach a bheith ar ais ag
imirt. 

“Níor chaill mé muinín an bhliain
seo caite, nuair nach raibh mé ag imirt.
Tá fhios agam cad is féidir liom a
dhéanamh nuair a thugtar deis dom."  

Cúpla bliain ó shin, bhí Clifford
bainteach le foirne na hÉireann faoi
aois, ach le dá chluiche  anuas, níl

nóiméad féin imeartha aige agus é ag
stánadh ón taobhlíne. 

Dar leis an imreoir, níl uaidh ach
deis chun é féin a léiriú.  

"Theastaíonn deis uaim chun mé
féin a léiriú do dhaoine sa bhaile, toisc
go bhfuilim tar éis dul ón radar
beagáinín nuair nach bhfuilim ag imirt
d’fhoireann faoi 21 na hÉireann. Táim
ag fanacht don deis agus le cúnamh
Dé is féidir liom gach duine a bhréag-
nú."  

Nuair a bhog sé go Portsmouth bhí
todhchaí an chlub sin éiginnte. 

Bhí ar an gclub na himreoirí ar phá
ard, leithéidí Liam Lawrence, Nwanku
Kanu agus Tal Ben Haim, a ligean
chun siúil chun seasmhacht an chlub
a chinntiú ach bhí Clifford buíoch don
chabhair a thug Lawrence dó sular
imigh sé.  

"Bhí mé le Liam Lawrence ar feadh
roinnt mhaith ama. Bhí mé ag dul

chuig an traenáil in éineacht leis agus
thug sé cabhair dom ar feadh roinnt
seachtainí, ach bhí air imeacht chun
an club a shábháil. Shocraigh mé síos
diaidh ar ndiaidh. 

Bhí sé deacair ag an tús, nuair a
théann tú isteach ar dtús, toisc go
bhfuil tú ag dul isteach i seomra feis-
teas agus tú ag iarraidh áit imreora eile
a thógáil.  

"Bíonn sé ait i gcónaí, ach nuair a
imíonn tú amach ar an bpáirc,
tosaíonn tú ag imirt, léiríonn tú tú féin
ar an bpáirc imeartha, éiríonn sé níos
éasca. Go pearsanta mothaím nuair a
imríonn tú cluiche go n-éiríonn tú níos
gaire dos na himreoirí eile ina dhiaidh
sin."  

Anois, an t-aon aidhm atá aige ná
leanúint leis ag imirt an méid cluichí is
féidir leis agus an líon is mó cúl a fháil
chomh maith. Tá conradh míosa aige
le Portsmouth, ach má leanann sé leis,

seans go mbeidh clubanna eile ar a
thóir. Seans go mbeidh sé ar ais ag
imirt d’fhoireann na hÉireann fiú.   

"Is breá liom imirt do mo tír, ach níl
an deis faighte agam le dhá cluiche
anuas. Tá súil agam go mbeidh mé in
ann an méid is féidir liom a dhéanamh
a léiriú agus an deis a fháil sa todhchaí
arís. 

“Tá ádh ag baint leis an bpeil - cé atá
sna seastán ag féachaint ort ar aon lá ar
leith - agus is gá duit a léiriú cad is
féidir leat a dhéanamh. Tá súil agam
gur féidir liom imirt go maith do
Portsmouth agus, b'fhéidir go dtioc-
fadh foireann san Championship ar
mo thóir. Sin an plean."  

Tá Clifford ainmnithe sa scuad don
turas chuig an Ungáir (amárach) agus
an Iodáil (ar an Luan) áit a mbeidh sé
ag tnúth le roinnt am imeartha a fháil
chun Éire a threorú i dtreo Chraobh-
chomórtas na hEorpa.

Linda Martin, Muineachán [PIC : CONOR Ó BEOLÁIN / SPORTSFILE]

Beidh ar Mhaigh Eo níos mó scóir a aimsiú le Dún na nGall a chloí 
Cillian Ó Conchúir

TÁ craobh is tábhachtaí den
linn seo againn agus dhá
imreoir lárnacha ag uimhir a 14
ar an dá taobh. 

Tá an-chuid ráite agus scrío-
fa faoi Michael Murphy, ach má
dhírítear air sin amháin,
bheadh dímheas á léiriú ar lán-
tosach Mhaigh Eo, Cillian
O'Connor. 

Ghnóthaigh sé siúd 0-7 i
gcoinne Bhaile Átha Cliath an
tseachtain seo caite, trí chic
shaora agus trí chic 45m ina
measc.  Ach tá an bua i gcoinne
Bhaile Átha Cliath curtha go
cúl a chinn aige agus a fhios
aige nach bhfuil an séasúr thart
fós. 

"Níl aon maitheas cluiche
leathcheannais a bhuachan,"
dar le O'Connor, "má thei-
peann ort sa Chraobh. Níl faic
buaite againn. Táimid sásta leis
an mbua ach tosaíonn an

traenáil arís agus déanfar dear-
mad air sin."  

Chabhraigh scóir O'Connor
le Maigh Eo a thabhairt ar ais
go Páirc an Chrócaigh ag
deireadh mhí Mheán Fómhair
don chéad uair ó 2006. Ach
mar a léiríonn na leabhair
staire, níl Craobh na hÉireann
buaite ag muintir an iarthar ó
1951. 

Tá an-chuid den buíochas ag
dul do bhainisteoir Maigh Eo,
James Horan, atá tar éis
muinín a thabhairt don foire-
ann.   "Ní dhéarfainn go bhfuil
aon ní as an ngnách nó aon ní
nua déanta aige," arsa O'Con-
nor le Gaelscéal tar éis chluiche
an deireadh seachtaine seo
caite. 

"Níl aon rún craiceáilte ag
baint leis. Thug sé le chéile
muid. Bhunaigh sé gach rud ar
obair chrua agus ráta oibre go
príomhúil. Mura bhfuil sin á
dhéanamh agat, tá tú imithe."  

"Tá gach duine i gcónaí faoi
bhrú maidir le háit a choimeád.
Níl geansaí deimhnithe ag aon
imreoir agus is rud dearfach é
sin. Tá an-iomaíocht ag baint
leis an bhfoireann agus tá sé tar
éis eitic oibre agus ráta ard
oibre a thabhairt dúinn. Tá

muinín tagtha leis sin."  
Tháinig Maigh Eo amach go

láidir i gcoinne Bhaile Átha
Cliath, ach is cinnte go raibh
tionchar aige sin ar an titim siar
a bhain dóibh sa dara leath,
nuair a theip orthu scór a aim-
siú i dtréimhse 20 nóiméad,

tráth ar dhúin Baile Áth Cliath
an bearna eatarthu ó 10 bpointí
go dtí dhá phointe. Má tar-
laíonn an rud céanna i gcoinne
Dhún na nGall, ní bheidh an lá
leo.  

"Tá siad (Dún na nGall) feic-
the againn go léir. Is foireann
iad a théann i bhfeidhm ort.
Bhí siad dochreidte sa chluiche
leathcheannais agus tá a fhios
againn gur mór an dúshlán a
bhéas ann. Is fúinn atá sé dul
amach ansin agus an rud nach
bhfuil déanta ag aon fhoireann
eile a dhéanamh, sin stop a
chur leo. Tá a fhios againn cé
chomh deacair agus a bheidh
sé. Tá cosaint fíormhaith acu,
fíorláidir, agus is fúinne atá sé
iad a bhriseadh síos."  

Tá gliondar ar mhuintir an
chontae agus coicís ón Domh-
nach, tabharfaidh siad aghaidh
ar an dúshlán is mhó ar thug
siad aghaidh air go dtí seo i
mbliana.   "Beidh áibhéil sa

chontae toisc go bhfuilimid i
gCraobh na hÉireann. Bhí thar
na blianta ach is féidir linn
déileáil leis," arsa O'Connor. 

“Tá an rud céanna fíor in aon
chontae eile. Aon fhoireann a
bhaineann amach Craobh na
hÉireann beidh fuadar faoi
mhuintir an chontae. Don
lucht tacaíochta atá sé agus is
rud dearfach é sin don chon-
tae. An jab atá againne ná srian
a chur leis sin ionas nach mbei-
dh tionchar aige orainn."  

Agus cad faoi stop a chur le
Dún na nGall? 

"Caithfimid níos mó scóir a
aimsiú ná iad," a dúirt Horan.
"Sin an méid atáimid ag iar-
raidh a dhéanamh. Gan
amhras caithfear féachaint ar
an tslí a n-imríonn siad. Tá peil
mhaith á imirt acu ach is dócha
go bhfuil peil mhaith á imirt
againne chomh maith. Beidh
sé suimiúil," ar sé. 

"Dhá stíl éagsúla."

PEIL

IOMÁINT

An Dá Fhoireann is
Fearr sa Tír Fágtha!
Gráinne McElwain

“IS cuma cé hiad an freasúra i
gCluiche Ceannais na hÉire-
ann tá seans caoga faoin
gcéad ag an dá fhoireann an
bua a fháil agus bíonn gach
duine sa champa ag súil go
mór leis” a deir Fergal Moore
captaen iomána na Gaillimhe
agus é ag iarraidh Corn Liam
Mhic Carthaigh a thabhairt
leis thar Sionainn den chéad
uair ó 1988. Is é an deacracht
is mó atá ag Gaillimh, áfach,
ná go gcaithfidh siad Cill
Chainnigh a bhualadh arís.  Tá
sé deacair go leor na Cait a
bhualadh uair amháin sa bhli-
ain gan trácht air faoi dhó. 

“Is foireann den scoth iad
Cill Chainnigh agus is iad
Seaimpíní na hÉireann iad.
Cinnte is iad seo an fhoireann
is fearr le deich mbliana anuas
agus seacht gCraobh na hÉire-
ann buaite acu.  Tá an-mheas

againn orthu agus seo dúsh-
lán mór atá romhainn”.

D’éirigh le Gaillimh an lámh
in uachtar a fháil ar Chill
Chainnigh i gCluiche Cean-
nais Laighean nuair a
chríochnaigh an cluiche 2-21
le 2-11. D’imir Gaillimh ion-
tach ar an lá ón tús agus beidh
an taispeántas céanna agus
níos fearr ag teastáil chun Cill
Chainnigh a bhualadh arís.

“Bhuail muid Cill Chain-
nigh i gCraobh Laighean ach
tá an cluiche sin thart. Tá Cill
Chainnigh tar éis feabhsú ó
shin ach tá muide tar éis
feabhsú chomh maith. I
gCluiche Leathcheannais na
hÉireann, dúirt na “saineo-
laithe” go mbeadh cluiche
fíor-chóngarach ann idir iad
féin agus Tiobraid Árann ach
bhí Cill Chainnigh iontach sa
dara leath agus thaispeáin
siad arís an damáiste gur
féidir leo a dhéanamh.”

In aghaidh Chorcaí, thóg sé
píosa ar Ghaillimh socrú agus
an lámh in uachtar a fháil sa
chluiche. Bhuaigh siad 0-22 le
0-17 agus bhí fir an iarthair
thar cionn sa dara leath. “Ba
chuma linn cén sórt taispeán-
tas a bhí againn, ba é an bua
an rud ba thábhachtaí ach tá a
fhios againn nach mbeidh an
taispeántas sin maith go leor
chun Craobh na hÉireann a
bhuachan,” a deir Fergal.

Chuir Gaillimh go leor
seansanna amú sa chluiche
sin ach níl Fergal róbhuartha
faoi sin.  “In amanntaí téann
na seansanna sin thar an
trasnán agus in amanntaí eile,
téann siad ar fóraoil. Tá
tosaithe den scoth againn ach
b’fhéidir go raibh muid
ciontach as na roghanna míc-
heart a thógáil agus tá muid
ag obair air ó shin.”

“Tá duais mór le fáil ag
deireadh an seachtó nóiméad

agus tá a fhios againn go
mbeidh cluiche fíor-fhisiciúil
agus crua ann. Seo an dá
fhoireann is fearr sa tír agus

seo an ócáid is mó d’imreoir
iomána. Is féidir leis na
tacadóirí smaoineamh ar an
stair agus tradisiúin, ach tá

muide, na himreoirí, dírithe
go hiomlán ar ár dtaispeántas
agus ar an seachtó nóiméad
imeartha”.

Fergal Moore, Captaen Fhoireann Iomána na Gaillimhe [PIC : BRIAN LAWLESS / SPORTSFILE]

Cillian O'Connor, Maigh Eo [PIC : STEPHEN MCCARTHY / SPORTSFILE]


